МОНГОЛ УЛСЫН ИХ ХУРЛЫН 

2016 ОНЫ НАМРЫН ЭЭЛЖИТ ЧУУЛГАНЫ ЭДИЙН ЗАСГИЙН БАЙНГЫН ХОРООНЫ 11 ДҮГЭЭР САРЫН 16-НЫ ӨДӨР /ЛХАГВА ГАРАГ/-ИЙН 
ХУРАЛДААНЫ ТЭМДЭГЛЭЛИЙН

Монгол Улсын Их Хурлын 2016 оны намрын ээлжит чуулганы 

Эдийн засгийн байнгын хорооны 11 дүгээр сарын 16-ны өдөр 

/Лхагва гараг/-ийн хуралдааны гар тэмдэглэл

Эдийн засгийн байнгын хорооны дарга Д.Тэрбишдагва ирц, хэлэлцэх асуудлын дарааллыг танилцуулж, хуралдааныг даргалав. 


Ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 14 цаг 20 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: З.Нарантуяа, С.Бямбацогт, Ч.Хүрэлбаатар; 


Тасалсан: Х.Болорчулуун.

Хэлэлцэх асуудлын дараалалтай холбогдуулан Улсын Их Хурлын гишүүн Д.Дамба-Очир, Б.Жавхлан нар санал хэлэв. 

Нэг. “Төрөөс мөнгөний бодлогын талаар 2017 онд баримтлах үндсэн чиглэл батлах тухай” Улсын Их Хурлын тогтоолын төсөл /Монголбанк 2016.09.29-ний өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Монголбанкны дэд ерөнхийлөгч Б.Лхагвасүрэн, Монголбанкны Мөнгөний бодлогын газрын захирал Б.Баярдаваа нар оролцов. 

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг нар байлцав. 

Улсын Их Хурлын тогтоолын төслийг эцсийн хэлэлцүүлэгт бэлтгэсэн талаар ажлын хэсгээс гаргасан танилцуулгыг ажлын хэсгийн ахлагч, Улсын Их Хурлын гишүүн Б.Жавхлан танилцуулав. 

Танилцуулгатай холбогдуулан Улсын Их Хурлын гишүүн Ц.Даваасүрэнгийн тавьсан асуултад Монголбанкны дэд ерөнхийлөгч Б.Лхагвасүрэн хариулж, тайлбар хийв. 

Эдийн засгийн байнгын хороо “Төрөөс мөнгөний бодлогын талаар 2017 онд баримтлах үндсэн чиглэл батлах тухай” Улсын Их Хурлын тогтоолын төслийн эцсийн хэлэлцүүлгийг хийв. 

Байнгын хорооноос гарах танилцуулгыг Улсын Их Хурлын гишүүн Б.Жавхлан Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 14 цаг 40 минутад хэлэлцэж дуусав. 


Хоёр. “Монгол Улсын эдийн засаг, нийгмийг 2017 онд хөгжүүлэх үндсэн чиглэл батлах тухай” Улсын Их Хурлын тогтоолын төсөл /Засгийн газар 2016.10.27-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Сангийн дэд сайд Х.Булгантуяа,  Монголбанкны Зах зээлийн газрын захирал Б.Батдаваа, Монголбанкны Судалгаа, статистикийн газрын захирал Д.Ган-Очир, Зам, тээврийн хөгжлийн яамны Төрийн нарийн бичгийн дарга Ж.Бат-Эрдэнэ, Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Л.Баяртулга, Эрчим хүчний яамны Төрийн нарийн бичгийн дарга З.Мэндсайхан, Эрүүл мэндийн яамны Төрийн нарийн бичгийн дарга Д.Очирбат, Сангийн яамны Эдийн засгийн бодлогын газрын дарга Г.Батхүрэл, Үндэсний хөгжлийн газрын дарга Б.Баярсайхан, Мэргэжлийн хяналтын ерөнхий газрын дарга Н.Цагаанхүү, Мэргэжлийн хяналтын ерөнхий газрын дэд дарга Г.Сугарбат, Төрийн өмчийн бодлого, зохицуулалтын газрын дэд дарга А.Дагвадорж, Шударга өрсөлдөөн, хэрэглэгчийн төлөө газрын дарга Б.Лхагва, Зам, тээврийн хөгжлийн яамны Стратеги бодлого, төлөвлөлтийн газрын дарга Т.Мэргэн, Барилга, хот байгуулалтын яамны Хөрөнгө оруулалтын хэлтсийн дарга н.Эрдэнэбаатар, Барилга, хот байгуулалтын яамны Санхүү, хөрөнгө оруулалтын газрын дарга Д.Баярсайхан, Сангийн яамны Эдийн засгийн бодлогын хэлтсийн ахлах мэргэжилтэн Х.Оюунцэцэг, мөн яамны Эдийн засгийн бодлогын хэлтсийн мэргэжилтэн Ш.Мөнхбат, С.Санжжав, Харилцаа холбоо, мэдээллийн технологийн газрын дарга Б.Чинбат, Харилцаа холбоо, мэдээллийн технологийн газрын Мэдээлэл технологийн бодлого боловсруулах хэлтсийн дарга Б.Билэгдэмбэрэл нар оролцов. 

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Л.Батмөнх нар байлцав. 

“Монгол Улсын эдийн засаг, нийгмийг 2017 онд хөгжүүлэх үндсэн чиглэл батлах тухай” Улсын Их Хурлын тогтоолын төслийг анхны хэлэлцүүлэгт бэлтгэсэн талаархи ажлын хэсгээс гаргасан санал, дүгнэлтийг ажлын хэсгийн ахлагч, Улсын Их Хурлын гишүүн Б.Ундармаа танилцуулав. 

Танилцуулгатай холбогдуулан Улсын Их Хурлын гишүүн Ц.Даваасүрэн, Ж.Ганбаатар, Т.Аюурсайхан, Д.Дамба-Очир нарын тавьсан асуултад Сангийн дэд сайд Х.Булгантуяа, Монголбанкны Судалгаа, статистикийн газрын захирал Д.Ган-Очир, Зам, тээврийн хөгжлийн яамны Төрийн нарийн бичгийн дарга Ж.Бат-Эрдэнэ, Сангийн яамны Эдийн засгийн бодлогын газрын дарга Г.Батхүрэл нар хариулж, тайлбар хийв. 

“Монгол Улсын эдийн засаг, нийгмийг 2017 онд хөгжүүлэх үндсэн чиглэл батлах тухай” Улсын Их Хурлын тогтоолын төслийн талаархи зарчмын зөрүүтэй саналын томьёоллоор санал хураалт явуулав. 

Нэг. Байнгын хороодын дэмжсэн санал:

Д.Тэрбишдагва: - 1. Төсвийн байнгын хорооноос гаргасан, Тогтоолын төслийн хавсралтын 1 дүгээр зорилтын 1.4 дэх заалтын 2017 онд хүрэх түвшин, үр дүнгийн шалгуур үзүүлэлтийг “9.9” гэснийг “9.1” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн:
10


Татгалзсан: 

2


Бүгд:


12


83.3 хувийн саналаар дэмжигдлээ.

2. Төрийн байгуулалтын байнгын хорооноос гаргасан, Тогтоолын төслийн хавсралтын 2 дугаар зорилтын 2.2 дахь заалтыг “Гадаадын банкны салбар, нэгж байгуулах нөхцөл болон эрх зүйн орчныг сайжруулах” гэж өөрчлөх саналыг дэмжье гэсэн санал хураалт явуулъя.

Дээрхи саналын томьёололтой холбогдуулан Улсын Их Хурлын гишүүн Л.Энх-Амгалан санал хэлэв. 

Зөвшөөрсөн:
8


Татгалзсан: 

4


Бүгд:


12


66.7 хувийн саналаар дэмжигдлээ.

3. Төрийн байгуулалтын байнгын хорооноос гаргасан, Тогтоолын төслийн хавсралтын 2 дугаар зорилтын 2.6 дахь заалтыг “Хөгжлийн банкны бонд, зээл болон “Үнэ тогтворжуулах” хөтөлбөрийн эх үүсвэрээр хэрэгжүүлсэн төсөл, хөтөлбөрт үнэлэлт дүгнэлт өгөх, олон нийтэд зарлах” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн:
9


Татгалзсан: 

3


Бүгд:


12


75.0 хувийн саналаар дэмжигдлээ.

4. Байгаль орчин, хүнс, хөдөө аж ахуйн байнгын хорооноос гаргасан, Тогтоолын төслийн хавсралтын 3 дугаар зорилтод “Бэлчээрийн ашиглалт, хамгаалалт, нөхөн сэргээлтийн менежментийг сайжруулах эрх зүйн орчныг бүрдүүлэх” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
10


Татгалзсан: 

2


Бүгд:


12

83.3 хувийн саналаар дэмжигдлээ.

5. Байгаль орчин, хүнс, хөдөө аж ахуйн байнгын хорооноос гаргасан,  Тогтоолын төслийн хавсралтын 4 дүгээр зорилтод “Эрүүл хүнс-Эрүүл монгол хүн” үндэсний хөтөлбөрийг боловсруулж, хэрэгжүүлэх, хүн амын хүнсний хангамжийг тогтворжуулах, стратегийн хүнсний нийлүүлэлтийн улирлын хамаарлыг бууруулах зорилгоор “Мах, сүүний анхдугаар аян”-ыг зохион байгуулж, хүн амыг эрүүл, аюулгүй бүтээгдэхүүнээр хангах” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
11


Татгалзсан: 

1


Бүгд:


12

91.7 хувийн саналаар дэмжигдлээ.

6. Аюулгүй байдал, гадаад бодлогын байнгын хорооноос гаргасан,  Тогтоолын төслийн хавсралтын 4 дүгээр зорилтын 2 дахь заалтад “хөнгөн үйлдвэрийн технологийн парк байгуулах” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
9


Татгалзсан: 

3


Бүгд:


12


75.0 хувийн саналаар дэмжигдлээ.

7. Байгаль орчин, хүнс, хөдөө аж ахуйн байнгын хорооноос гаргасан,  Тогтоолын төслийн хавсралтын 9 дүгээр зорилтод “Хот, суурин газрын агаар, ус, хөрсний бохирдлыг бууруулах арга хэмжээг эрчимжүүлж, хог хаягдлын зохистой менежментийг хэрэгжүүлэх эрх зүйн орчныг боловсронгуй болгох” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
11


Татгалзсан: 

1


Бүгд:


12

91.7 хувийн саналаар дэмжигдлээ.

8. Байгаль орчин, хүнс, хөдөө аж ахуйн байнгын хорооноос гаргасан, Тогтоолын төслийн хавсралтын 9 дүгээр зорилтод “Байгаль хамгаалах, байгалийн нөөц баялгийг арвижуулах, нөхөн сэргээх ажилд иргэд, олон нийтийн оролцоо, үйл ажиллагааг дэмжиж ажиллах” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
11


Татгалзсан: 

1


Бүгд:


12

91.7 хувийн саналаар дэмжигдлээ.
9. Нийгмийн бодлого, боловсрол, соёл, шинжлэх ухааны байнгын хорооноос гаргасан, Тогтоолын төслийн хавсралтын 11 дүгээр зорилтын 11.7 дахь заалтын “БСШУСЯ” гэсний дараа “, ХНХЯ” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
11


Татгалзсан: 

1


Бүгд:


12
91.7 хувийн саналаар дэмжигдлээ.
10. Нийгмийн бодлого, боловсрол, соёл, шинжлэх ухааны байнгын хорооноос гаргасан, Тогтоолын төслийн хавсралтын 12 дугаар зорилтын 12.1 дэх заалтын “төрөөс дэмжлэг үзүүлэх” гэсний дараа “, нэгж судлаач, эрдэмтэнд ногдох хувьсах зардлыг бууруулахгүй байх” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
10


Татгалзсан: 

2


Бүгд:


12
83.3 хувийн саналаар дэмжигдлээ.
11. Нийгмийн бодлого, боловсрол, соёл, шинжлэх ухааны байнгын хорооноос гаргасан, Тогтоолын төслийн хавсралтын 12 дугаар зорилтод “Гарааны компанийг байгуулах эрх зүйн орчныг боловсронгуй болгох, төрөөс дэмжлэг үзүүлэх” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
11


Татгалзсан: 

1


Бүгд:


12
91.7 хувийн саналаар дэмжигдлээ.
12. Аюулгүй байдал, гадаад бодлогын байнгын хорооноос гаргасан,   Тогтоолын төслийн хавсралтын 12 дугаар зорилтын 4 дэх хэсэгт “гадаад зах зээлд экспортлох боломжтой программ хангамж, техник хангамжийн үйлдвэрлэлийг хөгжүүлэх”  гэж нэмэх саналыг дэмжье гэсэн санал хураалт явуулъя.
Дээрхи саналын томьёололтой холбогдуулан Улсын Их Хурлын гишүүн Ж.Энхбаяр санал хэлэв. 

Зөвшөөрсөн:
7


Татгалзсан: 

5


Бүгд:


12
58.3 хувийн саналаар дэмжигдлээ.
13. Нийгмийн бодлого, боловсрол, соёл, шинжлэх ухааны байнгын хорооноос гаргасан, Тогтоолын төслийн хавсралтын 12 дугаар зорилтод “Шинжлэх ухааны хүрээлэнгүүдийн бүтэц, шинжилгээ, судалгаа, үйл ажиллагааны чиглэл, орон тоог оновчтой  болгож, менежментийг сайжруулах” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
11


Татгалзсан: 

2


Бүгд:


13
84.6 хувийн саналаар дэмжигдлээ.
14. Нийгмийн бодлого, боловсрол, соёл, шинжлэх ухааны байнгын хорооноос гаргасан, Тогтоолын төслийн хавсралтын 13 дугаар зорилтод “Өндөр өртөгтэй оношлогоо, шинжилгээ, мэс заслын зардлыг бууруулах бодлого хэрэгжүүлэх, Хариуцах байгууллага: ЭМЯ, ХНХЯ” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
11


Татгалзсан: 

2


Бүгд:


13
84.6 хувийн саналаар дэмжигдлээ.
15. Улсын Их Хурлын гишүүн Б.Ундармаагийн гаргасан, Тогтоолын төслийн хавсралтын 13 дугаар зорилтод “Багийн эмч болон хотын алслагдсан өрхийн эмнэлгийг унаагаар хангах хөтөлбөр хэрэгжүүлэх” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
12


Татгалзсан: 

1


Бүгд:


13
93.3 хувийн саналаар дэмжигдлээ.
16. Нийгмийн бодлого, боловсрол, соёл, шинжлэх ухааны байнгын хорооноос гаргасан, Тогтоолын төслийн хавсралтын 13 дугаар зорилтод “Хөдөөгийн хүн амд зориулсан явуулын үзлэг, оношлогоо, эмчилгээ хийх эмнэлгийн үйлчилгээг бий болгох” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
12


Татгалзсан: 

1


Бүгд:


13
93.3 хувийн саналаар дэмжигдлээ.
17. Нийгмийн бодлого, боловсрол, соёл, шинжлэх ухааны байнгын хорооноос гаргасан, Тогтоолын төслийн хавсралтын 13 дугаар зорилтын 13.4, 13.5 дахь хэсгийн шалгуур үзүүлэлтэд “барилгын ажлын явц, хувиар” гэсний дараа “тодорхой шалгуур, үзүүлэлтийг” гэж тус тус нэмэх саналыг дэмжье гэсэн санал хураалт явуулъя. 

Зөвшөөрсөн:
11


Татгалзсан: 

1


Бүгд:


12
91.7 хувийн саналаар дэмжигдлээ.
18. Нийгмийн бодлого, боловсрол, соёл, шинжлэх ухааны байнгын хорооноос гаргасан, Тогтоолын төслийн хавсралтын 14 дүгээр зорилтын гарчгийг “14.Гэр бүл, хүүхэд, залуучууд, хөгжлийн бэрхшээлтэй иргэдийг хөгжлийг дэмжих бодлого явуулж, эрх зүйн орчныг сайжруулна.” гэж өөрчлөн найруулах саналыг дэмжье гэсэн санал хураалт явуулъя. 

Зөвшөөрсөн:
11


Татгалзсан: 

1


Бүгд:


12
91.7 хувийн саналаар дэмжигдлээ.
19. Нийгмийн бодлого, боловсрол, соёл, шинжлэх ухааны байнгын хорооноос гаргасан, Тогтоолын төслийн хавсралтын 14 дүгээр зорилтын 14.1-ийн “Хүүхэд” гэсний өмнө “Гэр бүл,” гэж, “эрх зүйн орчныг сайжруулах” гэсний өмнө “бодлого хэрэгжүүлж,” гэж тус тус нэмэх саналыг дэмжье гэсэн санал хураалт явуулъя. 

Зөвшөөрсөн:
11


Татгалзсан: 

1


Бүгд:


12
91.7 хувийн саналаар дэмжигдлээ.

20. Нийгмийн бодлого, боловсрол, соёл, шинжлэх ухааны байнгын хорооноос гаргасан, Тогтоолын төслийн хавсралтын 14 дүгээр зорилтод “Итгэлийн зээл” олгох хөтөлбөр хэрэгжүүлэх” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
11


Татгалзсан: 

1


Бүгд:


12

91.7 хувийн саналаар дэмжигдлээ.

21. Нийгмийн бодлого, боловсрол, соёл, шинжлэх ухааны байнгын хорооноос гаргасан, Тогтоолын төслийн хавсралтын 14 дүгээр зорилтод “Насны хишиг”-ийг “Ахмад настны нийгмийн хамгааллын тухай хуульд нэмэлт оруулах тухай хуулийн дагуу олгох” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
11


Татгалзсан: 

1


Бүгд:


12

91.7 хувийн саналаар дэмжигдлээ.

22. Нийгмийн бодлого, боловсрол, соёл, шинжлэх ухааны байнгын хорооноос гаргасан, Тогтоолын төслийн хавсралтын 14 дүгээр зорилтод “Хүүхэд харах үйлчилгээний тухай хуулийн дагуу хүүхэд харах үйлчилгээг үргэлжлүүлэх” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
10


Татгалзсан: 

2


Бүгд:


12

83.3 хувийн саналаар дэмжигдлээ.

23. Төрийн байгуулалтын байнгын хорооноос гаргасан, Тогтоолын төслийн хавсралтын 15 дугаар зорилтод “Монгол Улсын тогтвортой хөгжлийн үзэл баримтлал-2030, Хөгжлийн бодлого төлөвлөлтийн тухай хуулийг хэрэгжүүлэх, механизмыг боловсронгуй болгох чиглэлээр холбогдох судалгааг хийх, шаардлагатай бол төрийн байгууллагын бүтэц, ажил үүргийн хуваарьт нэмэлт, өөрчлөлт оруулах” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
9


Татгалзсан: 

3


Бүгд:


12


75.0 хувийн саналаар дэмжигдлээ.

24. Төрийн байгуулалтын байнгын хорооноос гаргасан, Тогтоолын төслийн хавсралтын 15 дугаар зорилтод “Төрийн эрх мэдлийн хуваарилалтыг төгөлдөржүүлэх чиглэлээр Монгол Улсын Үндсэн хуульд өөрчлөлт оруулах асуудлыг судалж, төрийн байгуулалттай холбоотой хууль тогтоомжуудыг боловсронгуй болгох асуудлаар судалгаа, шинжилгээ хийх, шаардлагатай бол холбогдох арга хэмжээ авах бэлтгэл ажлыг хангах” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
10


Татгалзсан: 

2


Бүгд:


12

83.3 хувийн саналаар дэмжигдлээ.

25. Аюулгүй байдал, гадаад бодлогын байнгын хорооноос гаргасан,  Тогтоолын төслийн хавсралтын 16 дугаар зорилтын 3 дахь хэсэгт “гадаад худалдааг хөгжүүлэх зорилгоор чөлөөт бүс байгуулах ажлыг эрчимжүүлэх” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
10


Татгалзсан: 

2


Бүгд:


12

83.3 хувийн саналаар дэмжигдлээ.

26. Аюулгүй байдал, гадаад бодлогын байнгын хорооноос гаргасан, Тогтоолын төслийн хавсралтын 17 дугаар зорилтын 3 дахь хэсэгт “кибер аюулгүй байдлыг хангах тогтолцоог сайжруулах, чадавхийг нэмэгдүүлэх” гэж нэмэх саналыг дэмжье гэсэн санал хураалт явуулъя. 

Зөвшөөрсөн:
9


Татгалзсан: 

3


Бүгд:


12


75.0 хувийн саналаар дэмжигдлээ.
Хоёр. Байнгын хороодын дэмжээгүй санал:

Д.Тэрбишдагва: - 1. Аюулгүй байдал, гадаад бодлогын байнгын хорооноос гаргасан, Тогтоолын төслийн хавсралтын 3 дугаар зорилтын 1 дэх хэсгийн шалгуур үзүүлэлтийг “Импортоор авах болон дотоодод үйлдвэрлэх үхрийн гүн хөлдөөсөн үр, мян.тун, 2017 онд хүрэх түвшин, үр дүнг “20” гэснийг “100” гэж тус тус өөрчлөх гэсэн дэмжээгүй саналыг дэмжье гэсэн санал хураалт явуулъя. 

Дээрхи саналын томьёололтой холбогдуулан Улсын Их Хурлын гишүүн Ж.Энхбаяр санал хэлэв. 

Зөвшөөрсөн:
4


Татгалзсан:

8


Бүгд:


12


33.3 хувийн саналаар Аюулгүй байдал, гадаад бодлогын байнгын хорооны дэмжээгүй санал дэмжигдсэнгүй. 

2. Аюулгүй байдал, гадаад бодлогын байнгын хорооноос гаргасан, Тогтоолын төслийн хавсралтын 16 дугаар зорилтын 2 дахь хэсэгт “гуравдагч хөршийн бодлогыг идэвхжүүлэх” гэж нэмэх гэсэн дэмжээгүй саналыг дэмжье гэсэн санал хураалт явуулъя. 

Зөвшөөрсөн:
9


Татгалзсан: 

3


Бүгд:


12


75.0 хувийн саналаар дэмжигдлээ.

3. Хууль зүйн байнгын хорооноос гаргасан, Хүний эрхийг хамгаалах чиглэлээр эрх зүйн шинэчлэлийг эрчимжүүлэх гэсэн дэмжээгүй саналыг   дэмжье гэсэн санал хураалт явуулъя.

Зөвшөөрсөн:
10


Татгалзсан: 

2


Бүгд:


12

83.3 хувийн саналаар дэмжигдлээ.

4. Хууль зүйн байнгын хорооноос гаргасан, Хэвлэлийн эрх чөлөөг баталгаажуулах, цахим эрх чөлөөг хамгаалах хууль эрх зүйн орчинг боловсронгуй болгох гэсэн дэмжээгүй саналыг дэмжье гэсэн санал хураалт явуулъя. 

Зөвшөөрсөн:
9


Татгалзсан: 

3


Бүгд:


12


75.0 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Б.Ундармаа Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 15 цаг 55 минутад хэлэлцэж дуусав. 


Гурав. Төмөр замын тээврийн талаар төрөөс баримтлах бодлогын хэрэгжилт, төмөр замын транзит тээврийн байдал, тулгамдсан асуудлуудын талаар Зам, тээврийн хөгжлийн сайдын мэдээлэл

Хэлэлцэж буй асуудалтай холбогдуулан Зам тээврийн хөгжлийн сайд Д.Ганбат, Зам, тээврийн хөгжлийн дэд сайд Б.Цогтгэрэл, Зам, тээврийн хөгжлийн яамны Төмөр зам, далайн тээврийн бодлогын хэрэгжилтийг зохицуулах газрын Далай ашиглалт, усан замын тээврийн бодлогын хэрэгжилтийг зохицуулах хэлтсийн дарга Ж.Батболд, Зам, тээврийн хөгжлийн яамны Төмөр зам, далайн тээврийн бодлогын хэрэгжилтийг зохицуулах газрын Төмөр замын бодлогын хэрэгжилтийг зохицуулах албаны дарга Л.Булганхүү, Зам, тээврийн хөгжлийн яамны Төмөр зам, далайн тээврийн бодлогын хэрэгжилтийг зохицуулах газрын ахлах мэргэжилтэн Б.Лхагвасүрэн, “Улаанбаатар төмөр зам” хувь нийлүүлсэн нийгэмлэгийн Замын дарга Д.Жигжиднямаа, “Монголын төмөр зам” төрийн өмчит хувьцаат компанийн гүйцэтгэх захирал Х.Хэрлэн, “Монголын төмөр зам” төрийн өмчит хувьцаат компанийн төслийн ажилтан н.Бадарч, компанийн эдийн засагч н.Оргил, “Улаанбаатар төмөр зам” хувь нийлүүлсэн нийгэмлэгийн замын даргын зөвлөх Т.Очирхүү, замын даргын зөвлөх Р.Раш нар оролцов. 

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Л.Батмөнх нар байлцав. 

Төмөр замын тээврийн талаар төрөөс баримтлах бодлогын хэрэгжилт, төмөр замын транзит тээврийн байдал, тулгамдсан асуудлуудын талаар Зам, тээврийн хөгжлийн дэд сайд Б.Цогтгэрэл мэдээлэл хийв. 

Мэдээлэлтэй холбогдуулан Улсын Их Хурлын гишүүн Д.Дамба-Очир, Л.Энх-Амгалан, Б.Жавхлан, Б.Дэлгэрсайхан, Ж.Бат-Эрдэнэ, Ж.Ганбаатар, Д.Тэрбишдагва нарын тавьсан асуултад Зам, тээврийн хөгжлийн сайд Д.Ганбат, Зам, тээврийн хөгжлийн дэд сайд Б.Цогтгэрэл, “Улаанбаатар төмөр зам” хувь нийлүүлсэн нийгэмлэгийн Замын дарга Д.Жигжиднямаа, “Монголын төмөр зам” төрийн өмчит хувьцаат компанийн гүйцэтгэх захирал Х.Хэрлэн нар хариулж, тайлбар хийв. 

Улсын Их Хурлын гишүүн Б.Дэлгэрсайхан, Д.Тэрбишдагва, “Улаанбаатар төмөр зам” хувь нийлүүлсэн нийгэмлэгийн Замын даргын зөвлөх Р.Раш нар үг хэлэв. 

Улсын Их Хурлын гишүүд Зам, тээврийн хөгжлийн сайдын мэдээллийг сонсов. 


Хуралдаан 3 цаг 30 минут үргэлжилж, 19 гишүүнээс 15 гишүүн ирж,  78.9 хувийн ирцтэйгээр 17 цаг 50 минутад өндөрлөв. 

Тэмдэглэлтэй танилцсан: 


ЭДИЙН ЗАСГИЙН 


БАЙНГЫН ХОРООНЫ 


ДАРГА






Д.ТЭРБИШДАГВА

Тэмдэглэл хөтөлсөн: 


ПРОТОКОЛЫН АЛБАНЫ 


ШИНЖЭЭЧ






Ц.АЛТАН-ОД
МОНГОЛ УЛСЫН ИХ ХУРЛЫН 

2016 ОНЫ НАМРЫН ЭЭЛЖИТ ЧУУЛГАНЫ ЭДИЙН ЗАСГИЙН БАЙНГЫН ХОРООНЫ 11 ДҮГЭЭР САРЫН 16-НЫ ӨДӨР /ЛХАГВА ГАРАГ/-ИЙН 

ХУРАЛДААНЫ ДЭЛГЭРЭНГҮЙ

ТЭМДЭГЛЭЛ

Хуралдаан 14 цаг 20 минутад эхлэв.

Д.Тэрбишдагва: - Эдийн засгийн байнгын хорооны гишүүдийн энэ өдрийн амгаланг айлтгая. Өнөөдөр ирц 52.6 байна. Хурлын ажиллагаа эхэлье. 

Өнөөдрийн хэлэлцэх асуудлаа танилцуулна. Хэлэлцэх асуудал. Нэгдүгээрт, “Төрөөс мөнгөний бодлогын талаар 2017 онд баримтлах үндсэн чиглэл батлах тухай” Улсын Их Хурлын тогтоолын төсөл эцсийн хэлэлцүүлэг. 

Хоёрт нь, “Монгол Улсын эдийн засаг, нийгмийг 2017 онд хөгжүүлэх үндсэн чиглэл батлах тухай” Улсын Их Хурлын тогтоолын төсөл. Анхны хэлэлцүүлэг. 

Гуравт нь, Зам, тээврийн хөгжлийн сайдын мэдээлэл сонсох. Энэ дээр Төмөр замын тээврийн талаар төрөөс баримтлах бодлогын хэрэгжилт, төмөр замын транзит тээврийн байдал, тулгамдсан асуудал гэсэн сэдвээр мэдээлэл сонсоно. Хэлэлцэх асуудалтай холбоотой асуулттай гишүүд байна уу? Алга байна. Хэлэлцэх асуудлаа баталъя. 
Нэг. “Төрөөс мөнгөний бодлогын талаар 2017 онд баримтлах үндсэн чиглэл батлах тухай” Улсын Их Хурлын тогтоолын төсөл /Монголбанк 2016.09.29-ний өдөр өргөн мэдүүлсэн, эцсийн хэлэлцүүлэг/

“Төрөөс мөнгөний бодлогын талаар 2017 онд баримтлах үндсэн чиглэл батлах тухай” Улсын Их Хурлын тогтоолын төслийн эцсийн хэлэлцүүлэгт бэлтгэсэн талаар ажлын хэсгийн танилцуулгыг сонсоно. 

Улсын Их Хурлын гишүүн, ажлын хэсгийн ахлагч Б.Жавхлан танилцуулга хийнэ. Б.Жавхлан гишүүнийг урьж байна. 

Б.Жавхлан: - Та бүхнийхээ энэ өдрийн мэндийг эрье. Төрөөс мөнгөний бодлогын талаар 2017 онд баримтлах үндсэн чиглэл батлах тухай Улсын Их Хурлын тогтоолын төслийн анхны хэлэлцүүлгийг Улсын Их Хурлын 2016 оны 11 дүгээр сарын 10-ны өдрийн нэгдсэн хуралдаанаар шийдвэрлэж, төслийг эцсийн хэлэлцүүлэгт бэлтгүүлэхээр Эдийн засгийн байнгын хорооноос шилжүүлсэн билээ. 

Нэгдсэн хуралдааны анхны хэлэлцүүлгээр олонхийн дэмжлэг авсан саналуудыг дараахь байдлаар төсөлд тусгалаа. Үүнд, 

Нэг. Тогтоолын төслийн 3 дахь заалтад эдийн засгийн идэвхжилийг дэмжих, банкны бүтээгдэхүүн, үйлчилгээний өртгийг бууруулах, хүртээмжийг нэмэгдүүлэх зорилгоор дотоодын банкны тогтолцоог хамгаалах, гадаадын банк, түүний салбар нэгж болон бусад төрөлжсөн банкны үйлчилгээг нэвтрүүлэх боломжийг судалж эрх зүйн зохицуулалтыг боловсронгуй болгох гэсэн 5 дахь, орон сууцны санхүүжилтийн тогтвортой тогтолцоог бий болгон хөгжүүлэх, ипотекийн зээлийн хөтөлбөрийг макро эдийн засгийн төлөв байдалтай уялдуулан урт хугацаанд хэрэгжүүлэх боломжийг бүрдүүлэхийг Засгийн газар, Монголбанк, Санхүүгийн зохицуулах хороонд даалгасугай гэсэн 6 дахь дэд заалтыг тус тус нэмж тусгалаа. 

Тогтоолын төслийн 2 дахь заалтын эдийн засгийн хүндрэлийг даван туулах, банкны системийн эрсдэл даах чадварыг сайжруулах цогц арга хэмжээг олон улсын санхүүгийн байгууллагын дэмжлэгтэйгээр хэрэгжүүлэхийг Засгийн газар, Монголбанкинд даалгасугай гэснийг эдийн засгийн хүндрэлийг даван туулах, банкны тогтолцооны эрсдэл даах чадварыг сайжруулах цогц арга хэмжээ авч хэрэгжүүлэхийг Монгол Улсын Засгийн газар, Монголбанкинд үүрэг болгосугай гэж өөрчлөн найруулах саналыг төсөвт тусгалаа. 

Гуравт. Тогтоолын төслийн 3 дахь заалтын 3 дахь дэд заалтын санхүүгийн зах зээлийн бүтцийг олон тулгууртай болгох, санхүүгийн зуучлалыг хүртээмжтэй болгох ажлыг эрчимжүүлэх гэснийг санхүүгийн зах зээлийн үр өгөөжийг нэмэгдүүлэх, шударга өрсөлдөөнийг дэмжих, ил тод байдлыг сайжруулах зорилгоор банкнаас бусад оролцогчийн үйл ажиллагаа, суурийг тэлж төрөлжүүлэх, шаардлагатай эрх зүйн орчныг шинэчлэх гэж өөрчлөн найруулах саналыг тогтоолын төсөлд тусгав. 

Дөрөв. Тогтоолын төслийн 3 дахь заалтын 4 дэх дэд заалтын хууль зүйн зохицуулалтыг гэснийг эрх зүйн зохицуулалтыг гэж төслийн хавсралтын 1.3 дахь дэд заалтын мөнгөний бодлогын арга хэрэгслийг гэснийг мөнгөний бодлогын арга хэрэгслүүдийг гэж өөрчлөх саналуудыг төсөлд тусгалаа. 

Байнгын хорооны дарга, эрхэм гишүүд ээ, 

Төрөөс мөнгөний бодлогын талаар 2017 онд баримтлах үндсэн чиглэл батлах тухай Улсын Их Хурлын тогтоолын төсөлд үг хэллэг, хууль зүйн техникийн засваруудыг хийсэн эцсийн хувилбарын төслийг та бүхэнд тараасан. Хэлэлцэн шийдвэрлэж өгнө үү. 

Д.Тэрбишдагва: - Ажлын хэсгийн дарга Б.Жавхланд баярлалаа. Уг асуудлыг хэлэлцүүлж байгаатай холбогдуулаад ирсэн ажлын хэсгийн бүрэлдэхүүнийг танилцуулъя. Монголбанкны дэд ерөнхийлөгч Б.Лхагвасүрэн, Монголбанкны мөнгөний бодлогын газрын захирал Баярдаваа гэсэн нөхдүүд ирсэн байна. 

Танилцуулгатай холбогдуулан асуулт асуух гишүүд байна уу? Ц.Даваасүрэн гишүүнээр тасаллаа. Ц.Даваасүрэн гишүүний микрофоныг өгье. 

Ц.Даваасүрэн: - Тэгэхээр энэ жил бүрийн мөнгөний бодлого дээр бас яах вэ би нэг зүйлийг байнга ярьдаг юм. Валютын ханшийн талаар ингээд манайхан зах зээлээрээ зохицуулагдана гээд ингээд орхидог. Тэгээд яг эцсийн дүндээ бол нөгөө хариуцлага хүлээх эзэн байдаггүй. Зах зээл зохицуулж байгаа юм, эрэлт нийлүүлэлтээрээ юмаа гээд ингээд. 

Жишээлбэл, өнөөдөр ингээд одоо 2012 оны 07 сард бол 1240 орчим байсан юм. Одоо 2440 орчим болчихлоо гэж бодъё. Мянган төгрөгийн зөрүү. Тэгээд энэ бол худалдан авах чадварт бол үнэхээрийн том хохирол авчирч байгаа байхгүй юу. Одоо жишээлбэл тийм хэмжээгээр 70 хувиар цалин бол тэр хугацаанаас хойш өсөөгүй. Юмны үнэ өсчихсөн. Тэгэхээр энэ хэмжээгээр иргэд маань цалин тэтгэвэр, одоо бүх төрлийн зээл нь нэмэгдэж байгаа. Тэр бараагаа авч худалдаж авахын тулд импортын бараан дээр бол. 

Банкнаас доллараар зээл авсан улсууд бол үндсэндээ одоо ер нь амь тэмцэж байгаа байх. Долларын зээл авсан улсууд бол. Ялангуяа барилгын салбарт авсан улсууд. Ер нь тэгээд долларын зээл авсан улсуудын хувьд бол маш хүнд цохилт болж байгаа. 

Тэгээд үүний чинь ингээд хариуцлагыг хүлээх эзэнгүй болчихоод байна шүү дээ. Би долларын зээл нэлээн их хэмжээгээр авсан хүн бол бараг боож үхэх дөхөж байгаа байх гэж бодож байна. Энэ чинь одоо 70 хувийн шууд өсөлт бий болж байна шүү дээ. 

Зээлийн хүүгээс гадна ахиад 70 хувь илүү мөнгө төлөх болж байгаа байхгүй юу. Тэгэхээр энэ бүгдийг бид нар бас нэг жаахан хариуцлагажуулдаг, энэ мөнгөний бодлогыг дагаж гарах тогтоол энэ тэр байх юм бол. Одоо би мөнгөний бодлого дээр дахиад л. Ер нь энэ Төв банкны 3 гол зорилтын нэг шүү дээ. Ханшийн бодлого бол. Импортын хэрэглээ өндөртэй оронд бол үндэсний валют чанга байх ёстой. Чанга байлгана гэж ингэж зориглож хэлж чаддаг Ерөнхийлөгч хэзээ төрөхгүй байгаа байхгүй юу. Зах зээл зохицуулна гээд л ингээд нэг маягтай юм яриад л суугаад байдаг. 

Тэр валютын нөөцийг яаж нэмэгдүүлэх вэ, аль үйлдвэрлэлээ дэмжиж явах юм. Эдийн засаг дахь мөнгөний бодлогын оролцоогоо яаж явах вэ энэ тэр гэдэг энэ талаасаа ерөөсөө бодох юм байхгүй. Нэг хэдэн бизнесмэн валют олж ирж байна уу, үгүй юу гэдгээр ажлаа хэмждэг ийм Ерөнхийлөгчтэй байгаад байна шүү дээ бид нар. 

Өнөөдөр бол үндсэндээ Монголын дунд зэргийн үйл ажиллагаа явуулж байсан компаниуд бол цэгцэрчихлээ шүү дээ энэ валютын ханшаас чинь болоод. Тэгээд энд холбогдох эзэн байхгүй. Хариуцах хүн байхгүй. Хар гар буруутай. Зах зээлийн эрэлт, нийлүүлэлт буруутай. 

Одоо тэгээд энэ ирэх жилийн мөнгөний бодлого дээр тавьж байгаа зорилт дээрээ яг тодорхой одоо жишээлбэл валютын ханшийг тогтвортой байлгана гэдэг ч юм уу яг тийм үүрэг хүлээж чадаж байна уу? Би тийм л асуулт асууя. Үндэсний валютыг чанга байлгана. Импортын хэрэглээ өндөртэй орон тийм л байх ёстой шүү дээ. Экспортыг дэмжиж байгаа орнууд бол өөр. Тэр бол өөр бодлого явах ёстой. Мөнгөний бодлого явуулах гэж байгаа юм бол ийм л юм явах ёстой шүү дээ. Гол нэг хэрэгсэл нь мөн. 

Д.Тэрбишдагва: - 1 минут өгье. Ц.Даваасүрэн гишүүний микрофонд. 

Ц.Даваасүрэн: - Импортын бараа тутам нэг барааны нэг доллар тутам мянган төгрөг илүү төлдөг болсон гээд л бод л доо. 10 долларын хувцас бол юу гэсэн үг вэ. 10 мянгаар нэмэгдсэн. Зүгээр автоматаар нэмэгдсэн гэсэн үг шүү дээ. Хүний цалин 70 хувиар худалдан авах чадвар нь буурсан гэж ойлгож болно. 100 мянган төгрөгийн цалин бол 30 мянган төгрөгтэй л тэнцэхээр хэмжээний худалдан авах чадвартай болсон гэсэн үг. 

Тэгэхээр энэ хямралын буруутан бол Төв банк байхгүй юу. Төв банк. Одоо мөнгөний бодлогоо яг юу гэж тодорхойлсон юм? Тэр гол нэг зорилтоо. Ханшийнхаа бодлогыг. 

Д.Тэрбишдагва: - Ц.Даваасүрэн гишүүн гол нь мөнгөний бодлоготой холбогдолтой нэлээн хэдэн саналууд хэллээ. Танилцуулгатай холбогдуулж асуух асуух ёстой. Ажлын хэсгийн ахлагч саяны асуултад хариулах уу? Монголбанк хариулах уу? 5 дугаар микрофон. 

Б.Лхагвасүрэн: - Ц.Даваасүрэн гишүүний асуултад хариулъя. Төв банкны тухай хуулийн 22.2 гээд ийм хуулийн заалт байдаг. Монголбанк гадаад валюттай харьцах төгрөгийн ханшийн бодлогыг тодорхойлж хэрэгжүүлэхдээ ханш нь чөлөөтэй бөгөөд бодитой байх, төгрөгийн тогтвортой байдал болон үндэсний эдийн засгийн тэнцвэртэй хөгжлийг хангах зарчмыг баримтална гээд. Тэгэхээр бол угаасаа хуулиараа бол энэ ханш бол өөрөө хатуу биш ийм чөлөөтэй байна. Тэгэхдээ мэдээж эдийн засгийнхаа болон энэ эдийн засгийн тогтвортой байдал, мөн төгрөгийнхөө өөрөө худалдан авах чадвартай уялдуулаад илүү тогтвортой байвал сайн гэсэн ийм зарчмыг л угаасаа энэ хууль дээр тодорхойлоод өгсөн учраас Монголбанкны мөнгөний бодлого дотор валютын ханшийн бодлого маань үүнтэй л уялдаж гарч ирж байгаа юм. 

Тэгээд ерөнхийдөө өнөөдөр ханш бол бас жаахан савлагаатай. Бас Монголбанкны хувьд түвэгтэй байгаа гэдгийг бол хүн болгон сайн мэдэж байгаа. Ялангуяа түрүүчийн Төв банкнаас манайд одоо шинэ удирдлагад шилжиж ирсэн нөөц маань бол хангалттай их нөөц бас биш. 

Хоёрдугаарт гэвэл угаасаа одоо сүүлийн үеийн ханшийн бодлого дээр бол Монголбанк бол зарим үед нэлээн тийм аядуу гэдэг юм уу, одоо ажигласан байртай. Зарим үед бол их тийм хөөсөрсөн, эдийн засгийнхаа суурь нөхцөлөөс хамааралгүйгээр одоо нэлээн тийм хэсэг бүлэг хүмүүс тоглох гэж байгаа маягаар ийм ханшид нөлөөлөх юм бол тэр дээр хатуу арга хэмжээг нь авч ингэж явж ирж байгаа. 

Ирэх оны хувьд бол ханшийн хувьд бол мэдээж тогтвортой байх талаар Монголбанк бодлогодоо тусгасан байгаа. Бидний хувьд ч гэсэн нэлээн тийм эерэг хүлээлттэй байгаа. Хэд хэдэн ийм статистик үзүүлэлтүүдийг хэлэх юм бол худалдааны тэнцэл маань сая сүүлийн 3 дугаар улирлын байдлаар 950.0 сая долларын ашигтай гарсан байгаа. Төлбөрийн тэнцэл маань алдагдалтай байгаа ч гэсэн энэ алдагдал бол жил ирэх тусам буурч байгаа ийм эерэг хандлагатай байгаа. 

Засгийн газрын хувьд бол Монголбанк бол нэлээн бас хамт ажиллаж байгаа. Тэр хүндрэлийг даван туулах, тогтворжуулах хөтөлбөрийг хийхдээ бид нар хамтарч арга хэмжээ авахаар тусгасан байгаа. Энэ өнцгөөсөө Засгийн газар бол хэд хэдэн ийм гаднаас хөрөнгө оруулалт орох, зээл авах талаар томоохон арга хэмжээнүүдийг хийж байгаа. 

Нөгөө талаар бас манай Монгол Улсад байгаа томоохон төслүүд маань Оюу Толгой, Тавантолгой, мөн төмөр замын төслүүд маань ажиллахаар байгаа. Энэ маань бол өөрөө гаднын хөрөнгө оруулагчид бас эерэг дохио өгч байгаа. Энэ үүднээсээ ирэх онд ханш бол нэлээн тогтвортой байдлаар байх боломжтой. Энэ тал дээр нь ч гэсэн Монголбанкны зүгээс тодорхой арга хэмжээ аваад явахад бол ханшийг тогтвортой байлгах талаар ажиллах боломж байгаа гэж харж байгаа. Тийм. 

Д.Тэрбишдагва: - Одоо “Төрөөс мөнгөний бодлогын талаар 2017 онд баримтлах үндсэн чиглэл батлах тухай” Улсын Их Хурлын тогтоолын төслийн эцсийн хэлэлцүүлэгт бэлтгэсэн танилцуулгаас асуулт асууж дууслаа. Танилцуулгыг төслийн эцсийн хувилбарын хамт нийт гишүүдэд тараая. Тэгээд нэгдсэн хуралдаанд ажлын хэсгийн ахлагч Б.Жавхлан гишүүнийг илтгэхээр урьж байна. 
Эцсийн хэлэлцүүлэг дээр юм байхгүй. Яг одоо энэ танилцуулгатай холбогдолтой асуудлаар асуувал асууна. Одоо дэгээр бол тийм шүү. 
Хоёр. “Монгол Улсын эдийн засаг, нийгмийг 2017 онд хөгжүүлэх үндсэн чиглэл батлах тухай” Улсын Их Хурлын тогтоолын төсөл /Засгийн газар 2016.10.27-ны өдөр өргөн мэдүүлсэн, анхны хэлэлцүүлэг/

Одоо хоёр дахь асуудалдаа орно. “Монгол Улсын эдийн засаг, нийгмийг 2017 онд хөгжүүлэх үндсэн чиглэл батлах тухай” Улсын Их Хурлын тогтоолын төслийг хэлэлцэнэ. Улсын Их Хурлын гишүүн, ажлын хэсгийн ахлагч Б.Ундармааг урьж байна. 

Б.Ундармаа: - Та бүхэндээ энэ өдрийн мэндийг хүргэе. Байнгын хорооны дарга, эрхэм гишүүд ээ, 

Монгол Улсын Засгийн газраас 2016 оны 10 дугаар сарын 27-ны өдөр Улсын Их Хуралд өргөн мэдүүлсэн “Монгол Улсын эдийн засаг, нийгмийг 2017 онд хөгжүүлэх үндсэн чиглэл батлах тухай” Улсын Их Хурлын тогтоолын төслийг чуулганы нэгдсэн хуралдаанаар хэлэлцүүлэх бэлтгэл хангах, Байнгын хорооны санал, дүгнэлтийн төсөл боловсруулах үүрэг бүхий ажлын хэсгийг 2016 оны 11 дүгээр сарын 02-ны өдрийн 04 тоот тогтоолоор байгуулсан билээ. 

Ажлын хэсгийн ахлагчаар Улсын Их Хурлын гишүүн Б.Ундармаа, гишүүдэд Улсын Их Хурлын гишүүн Т.Аюурсайхан, Л.Болд, Б.Дэлгэрсайхан, С.Чинзориг нар ажиллалаа. 

Ажлын хэсэг нийт 2 удаа хуралдаж тогтоолын төсөлтэй холбогдуулж бусад Байнгын хороодоос ирүүлсэн санал, дүгнэлт, зарчмын зөрүүтэй саналуудтай нэг бүрчлэн судлан танилцаж Байнгын хорооны хуралдаанд оруулж хэлэлцүүлэх нь зүйтэй гэж шийдвэрлэлээ. 

Анхаарал тавьсанд баярлалаа. 

Д.Тэрбишдагва: - Хэлэлцүүлж байгаа ажлын хэсгийн бүрэлдэхүүнийг танилцуулъя. Ц.Цэнгэл Байгаль орчин, аялал жуулчлалын яамны Төрийн нарийн бичгийн дарга. Байна уу? С.Магнайсүрэн Барилга, хот байгуулалт. Байхгүй байгаа юм байна. Б.Баярсайхан Боловсрол, соёл, шинжлэх ухаанаас байхгүй юм байна. Өнөрбаяр Хөдөлмөр, нийгмийн хамгаалал. Энэ яамдаас нь хүн байгаа байвал хэлээд байгаарай. Байхгүй бол энэ тасалж байгаа ийм хүмүүс байхгүй байна шүү. Асуулт. Шаардлагатай бол дуудах ёстой шүү. Л.Баяртулга Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга, Зам, тээврийн хөгжлийн яамны Төрийн нарийн бичгийн дарга Ж.Бат-Эрдэнэ. Байх шиг байна. Уул уурхай, хүнд үйлдвэрийн яамны Төрийн нарийн бичгийн дарга Г.Нандинжаргал байна уу? Байхгүй байна. Эрчим хүчний яамны Төрийн нарийн бичгийн дарга З.Мэндсайхан, Эрүүл мэндийн яамны Төрийн нарийн бичгийн дарга Д.Очирбат. Байсан. Сая. Сангийн яамны Эдийн засгийн бодлогын газрын дарга Г.Батхүрэл, Үндэсний хөгжлийн газрын дарга Б.Баярсайхан, Харилцаа холбоо, мэдээллийн технологийн газрын дарга Б.Чинбат, Мэргэжлийн хяналтын ерөнхий газрын дарга Н.Цагаанхүү, Мэргэжлийн хяналтын ерөнхий газрын дэд дарга Г.Сугарбат, Төрийн өмчийн бодлого, зохицуулалтын газрын дарга Ц.Ням-Очир. Байхгүй байна. Төрийн өмчийн бодлого, зохицуулалтын газрын дэд дарга А.Дагвадорж, Сангийн дэд сайд Х.Булгантуяа, Шударга өрсөлдөөн, хэрэглэгчийн төлөө газрын дарга Б.Лхагва, Зам, тээврийн хөгжлийн яамны Стратеги бодлого, төлөвлөлтийн газрын дарга Т.Мэргэн, Барилга, хот байгуулалтын яамны Хөрөнгө оруулалтын хэлтсийн дарга н.Эрдэнэбаатар, Барилга, хот байгуулалтын яамны Санхүү, хөрөнгө оруулалтын газрын дарга Д.Баярсайхан, Сангийн яамны Эдийн засгийн бодлогын хэлтсийн ахлах мэргэжилтэн Х.Оюунцэцэг, Сангийн яамны Эдийн засгийн бодлогын хэлтсийн мэргэжилтэн Ш.Мөнхбат, С.Санжжав, Харилцаа холбоо, мэдээллийн технологийн газрын Мэдээлэл технологийн бодлого боловсруулах  хэлтсийн дарга Б.Билэгдэмбэрэл гэсэн ийм бүрэлдэхүүнтэй ажлын хэсэг байна. 

Төсөл санаачлагч болон ажлын хэсгийн танилцуулгаас Монгол Улсын Их Хурлын чуулганы дэгийн тухай хуулийн 21.11-т заасны дагуу асуулт асуух гишүүд байна уу? Асуулт асуух гишүүд нэрсээ бүртгүүлье. Д.Дамба-Очир гишүүнээр тасалъя. Ц.Даваасүрэн гишүүн асуултаа асууя. 

Ц.Даваасүрэн: - Сая тэгээд Монголбанкныхан үлдсэн үү, үлдээгүй юу? Түрүүний үргэлжлэл болгоод. Би зүгээр үндсэн чиглэл дээр макро эдийн засгийн төлөв байдал, ер нь ингээд гадаад худалдааны тэнцлийг ер нь юу гэж үзэж байгаа вэ? Сая мөнгөний бодлого дээр нэг ийм юм яригдаад өнгөрлөө л дөө. 

Ингээд үнэхээр ачуулж байгаа юмаа одоо харахаар экспортоо тооцоод тэгээд гаднаас авч байгаа импортоо хасахаар манайх бол 2 тэрбум долларын ашигтай харагдаад байгаа байхгүй юу. Уг нь одоо валютын нөөцтэй байхаар. Валютын ханш өсөхөөргүй тийм харагдаж байгаа юм. Гэтэл яг үнэн хэрэг дээрээ болохоор нөгөө Оюу Толгойгоос ачуулсан юм чинь тооцогдоод байгаа мөртлөө буцаж орж ирдэггүй. 

Тэгэхээр та нар үүнийг юу гэж үзэж байна? Одоо жишээлбэл гадаад худалдааны тэнцэл ирэх жил ямар байна гэж үзэж байна. Үүнийг яаж үзэх ёстой юм бэ? Ачуулаад байгаа юмаа тооцохоор яаж байна. Ашигтай юм шиг харагдаад байдаг. Мөнгөтэй юм шиг. Үндсэн чиглэлээ хэрэгжүүлж болох юм шиг харагдаад байдаг. Гэтэл нөгөө юм чинь орж ирэхгүй байгаа байхгүй юу. Нөгөө мөнгө нь орж ирэхгүй байгаа байхгүй юу. Манай дансаар дамжихгүй байна. Манай валютын нөөцөд хувь нэмэр оруулахгүй байна. 2 тэрбум доллар. 

2 тэрбум доллараас 150.0 сая доллар л орж ирж байгаа болов уу. Бусад нь орж ирэхгүй байна шүү дээ. Үүнийг юу гэж үзэж байна та нар. Гадаад худалдааны тэнцэл ашигтай гэж яриад байна шүү дээ. Тийм л дээ. Харахаар тийм байгаа. Яг үнэн бодит байдал дээрээ ярих юм бол мөнгө нь орж ирэхгүй байгаа учраас алдагдалтай байгаа учраас бид нар өнөөдөр валютын нөөцгүй. Валютын нөөцгүй учраас валютын ханш чинь тэнгэрт хадаад байна шүү дээ. Энэ чиглэл, үндсэн чиглэл дээр бид нар энэ гадаад худалдааны тэнцлийг ер нь яаж тодорхойлсон байгаа вэ? 

Д.Тэрбишдагва: - Сангийн яам хариулна. Макро эдийн засгаараа хариулна л даа. Эсвэл гадаад худалдааны асуудал хариуцсан. Тийм. 5 номерын микрофоныг өгье. 

Г.Батхүрэл: - Ц.Даваасүрэн гишүүний асуултад хариулъя. Тэгэхээр яах аргагүй гадаад худалдааны тэнцэл бол тэрбум орчим долларын ашигтай гараад байгаа юм. Энэ нь бол ялангуяа Оюу Толгойн зэсийн баяжмал орж байгаа. Манайхаас экспортолж байгаа нүүрс орж байгаа. Алт орж байгаа. Газрын тос, төмрийн хүдэр гээд бүх эрдэс баялгийн бүтээгдэхүүнүүд орж байгаа. 

Монгол Улсад орж ирэх орлогын хэмжээ нь гээд аваад үзэх юм бол энэ маань бол янз бүр байдаг юм билээ. Бид нар нэг 2015 оны байгууллагуудын баланс дээр нэг тойм тооцоо хийж үзэж байсан. Ингэхэд зэсийн баяжмал дээр бол нэг 53.7 хувь нь бол эргэж орж ирсэн ийм тооцоо мэдээлэл байдаг. Энэ нь бол Оюу Толгой, Эрдэнэт хоёр нийлээд. Хамгийн өндөр орж ирсэн нь бол боловсруулаагүй алт дээр бол 90 гаруй хувь нь эргэж орж ирсэн байдаг. 


Тэгэхээр нийт дүнгээр нь аваад үзэх юм бол 50 гаруй байдаг. Газрын тос дээр бол 53.8 гэсэн. Энэ тэгэхдээ нөгөө тойм тооцоо. Ялангуяа зөвхөн уул уурхайн компаниуд маань уул уурхайгаас гадна бусад нөгөө худалдаа, барилга гэх мэтчилэн үйл ажиллагааны өөр чиглэлтэй байдаг учраас яг тэр чиглэл болгоноор нь салгаж хараахан мэдээллийг авч чадаагүй. Тойм тооцоогоор үзэхэд бол иймэрхүү тоон мэдээлэл гарч байсан. 


Д.Тэрбишдагва: - Ц.Даваасүрэн гишүүн тодруулъя. 


Ц.Даваасүрэн: - Яг бодит байдал дээрээ бол тэр зэс дээр бол Эрдэнэтийнх чинь л тэр 50 хувийг нь хүргээд байгаа байхгүй юу. Миний ойлгож байгаагаар бол нефть бүтээгдэхүүн, Оюу Толгойгоос ачуулж байгаа алт зэс дээр тэр чинь нэг 5-аас 24-хөн хувь нь л орж ирж байгаа юм. Оюу Толгой дээр бол 5, 6 хувь нь буцаж орж ирж байгаа. Нефть дээр бол 24 хувь нь орж ирж байгаа. 


Тэгээд ингээд бүгдийг нь алдаж байгаа учраас экспортынхоо дүнг харахаар том. Валютын нөөц нэмэгдүүлэх мөнгө чинь байхгүй болчихоод байгаа байхгүй юу. Тийм учраас Монголын татварын дансаар бүгдийг нь дамжуулдаг болсон цагт валютын нөөцтэй болно, валютын ханш чинь тогтворжино. Гаднын банкууд тэр мөнгийг чинь дагаж орж ирнэ шүү дээ. 


Гадаадад байлгана. Гадаадад зарцуулна. Мөнгөө авахгүй гээд байдаг ийм улс одоо мэдэхгүй ээ. Дэлхий дээр одоо хэд байдаг юм бол доо. Би бас нэлээн хэдэн орны энэ Ботсвана, энэ гаднын хөрөнгө оруулалт…/минут дуусав/


Д.Тэрбишдагва: - Ер нь бол энэ Оюу Толгойтой холбоотой асуудлаар бид Уул уурхай, хүнд үйлдвэрийн сайдад асуулга тавьсан. Тэгээд Ц.Даваасүрэн гишүүний яриад байгаа үнэн шүү дээ. Худалдааны тэнцэл нь ашигтай харагдаад байдаг. Мөнгө нь орж ирэхгүй. Энийг ер нь яах юм бэ? Засгийн газар одоо энэ дээр бодлого боловсруулж энэ Оюу Толгойтой холбоотой асуудлаа ер нь оруулж ирэх юм уу? Одоо энэ чигээр нь яваад байх юм уу? Энэ чинь Засгийн газрын үйл ажиллагаа, Засгийн газрын л оруулж ирэх асуудал л даа. Энэ дээр одоо та нар бодож төлөвлөсөн юм байна уу? Ц.Даваасүрэн гишүүний асуултад нэмж хариулах уу? Ажлын хэсэг дээр ярьж байсан юм байна. Б.Жавхлан гишүүний микрофоныг өгье. 


Б.Жавхлан: - Яах вэ манай нөгөө мөнгөний бодлогын үндсэн чиглэлийн ажлын хэсэг дээр энэ талаар бас яригдсан юм. Тийм. Яригдсан асуудал байгаа. Нэлээн чухал хөндөх ёстой сэдэв л дээ. Тийм. 


Урсгал тэнцэл дээр Ц.Даваасүрэн гишүүний ярьж байгаа асуудлаар урсгал тэнцэл бүтцийн асуудал л даа. Тэр дотор 2014 оны 3 сараас эхлээд. Өөрөөр хэлбэл нөгөө энэ эдийн засаг агшсантай холбогдуулаад импорт эрс багассан тэр үеэс эхлээд гадаад худалдаа нэмэх гараад, нэмэх яваад байгаа юм. Тийм. Түүнээс экспорт бол айхтар нэмэгдсэн биш. Импорт нь огцом буурсан учраас гадаад худалдааны тэнцэл ингээд нэмэхтэй яваад байгаа юм. 


Тэгээд яг нөгөө талдаа. Энэ чинь бол биетээр хилээр орж гарч байгаа нь. Цаагуураа нөгөө банкаар явдаг санхүүгийн данс дээр бол алдагдалтай яваад байгаа юм. Санхүүгийн дансныхаа тэнцэл дээр алдагдалтай яваад байгаа юм. Тэр нь ерөөсөө ингээд эргээд явахаар яг нөгөө Оюу Толгойн тогтвортой байдлын гэрээн дээр бүх нөгөө урсгал төлбөрүүд нь гадна талаараа явна гээд тэр гэрээн дээрээ заасантай шууд холбоотой байгаа юм. 


Дээрээс нь Чалко-гийн өртэй ч холбоотой асуудлууд байгаа. Ядаж одоо Чалко-гийн өрийг ирэх оны хоёрдугаар улиралд хэрвээ дуусах юм бол тэндээс орж ирэх экспортын орлого бас наашаа орж ирэх ийм боломж гарч ирнэ. Тэгэх юм билээ. Тэгэхээр тэр бараг л ерөөсөө тэр Оюу Толгойн тогтвортой байдлын гэрээ рүүгээ эхэлж эргэж харах ёстой юм уу. Тэр нь ч одоо хүрч чадах уу, чадахгүй юу. Тийм асуудлууд байгаа юм билээ шүү. 


Д.Тэрбишдагва: - Энэ хууль дээр байгаа заалтыг хэрэгжүүлж чадахгүй учраас энийг тусгайлан бас үзэх ёстой. Манай Байнгын хороогоор энийг тусгайлан авч үзье. 

Одоо Ж.Ганбаатар гишүүн асуултаа асууя. 

Ж.Ганбаатар: - За баярлалаа. Энэ Стандартчлал, хэмжил зүйн газраас хүн байгаа юу? Энэ зүгээр би юу асуух гэж байгаа вэ гэхээр Монгол Улсын хэмжээнд 6009 стандарт мөрдөгдөж байгаа юм байна. Тэгээд одоо 300-350 стандартыг нэмнэ гэсэн юм байна л даа. Нэмэх гэж байгаа гэсэн юм байна. 

Тэгэхээр би юу асуух гэж байгаа вэ гэхээр стандарт нэмэгдэхээр эдийн засаг, нийгэм хөгжинө, сайхан болно, гоё болно гэж ойлгож байгаа юм байна гэж би ойлголоо. Жилд 300-гаас 350 стандартыг нэмж боловсруулна, дахин хянана. 478 стандартыг хүчингүй болгоно. 1258 стандартыг шинээр бий болгоно гэж. Стандарт чинь одоо хуультай адилхан хэрэгждэг байх. Тийм ээ. Хуультай адилхан хэрэгждэг байх гэж би ойлгож байгаа шүү дээ. Тийм ээ. Тэгэхээр 600 гаруй хууль байдаг. Мянган хэдэн зуун тавин стандарт нэмж гарах юм байна. Энийг одоо эдийн засаг, нийгэмд их мундаг ажил хийж байна гэж би бол ойлгохгүй л байх шиг байх юм. Тэгээд надад хариулж өгөөч. Тэгээд би дараа нь тодруулж асууна шүү. 

Түүнээс гадна энэ чөлөөт бүсийн асуудал. Би олж уншиж чадахгүй байгаа л даа. Чөлөөт бүсийн асуудлаар ямар нэгэн зүйл суусан болов уу? Хариулж өгөөчээ гэж.  Ерөнхий сайдыг тэр Гашуун Сухайтын боомт дээр явж байхад тэр машинууд аягүй урт цуваатай зогсоод байх шиг харагдаад байна лээ. Би ер нь очиж үзээгүй л дээ. Уул уурхайгаас одоо маш хөндий хүн учраас би тэрийг сайн мэдэхгүй юм байна. Тэрийг одоо олон урсгалтай болгох тийм хэцүү байдаг юм байх даа. Тэр чинь харин жинхэнэ Монгол Улсын эдийн засаг, нийгэмд харин нэлээн ач холбогдолтой зүйл юм биш үү. Тэр дээр удаан машин зогсоод байх тусам маш бага нүүрс экспортод гардаг юм. Маш бага нь ч юу юм. Ер нь бага. Урсгал нь одоо сайн болох тусам тэр бензин тосонд бага хэрэглэгдэнэ. Жолооч нарын цалин хөлс гээд олон зүйлд ашигтай баймаар юм. Тэрийг нэг 5, 6 урсгалтай болгоход одоо гааль нь болдоггүй юм болов уу, юу нь болдоггүй юм бол. Миний ойлголтоос арай өөр ойлголт байгаа юм болов уу? Тайлбарлаад өгвөл сайн байна. Баярлалаа. 

Д.Тэрбишдагва: - Стандарт хэмжил зүйн газраас хүн дуудаарай. 4 номерын микрофон. 

Х.Булгантуяа: - Тогтоолын төслийн 16 дугаар зорилтын 3 дахь хэсэгт энэ гадаад худалдааг хөгжүүлэх зорилгоор чөлөөт бүс байгуулах ажлыг эрчимжүүлэх гэдэг саналыг Энх-Амгалан гишүүнээс гаргасан байж байгаа. Энийг бол бид нар 16 дугаар зүйл дээр хөрш орнуудтай хийх гадаад худалдааг хөгжүүлэх зорилгоор чөлөөт бүс байгуулах ажлыг эрчимжүүлэх гээд. Үүн дээр Замын-Үүд, Эрээний хил дамнасан эдийн засгийн хамтын ажиллагааны бүс байгуулах ажлын явц, хуваарь нь Оросын Холбооны Улстай хийх уулзалтын тоогоор нь бас оруулж өгсөн байж байгаа. 2017 онд бол ялангуяа энэ бүс байгуулах ажлын явцыг бол 40 хувийг хийж гүйцэтгэнэ гэсэн ийм байдлаар оруулж өгсөн. Хариуцах яам нь Гадаад хэргийн яам байж байгаа. 

Оросын Холбооны Улстай хийх уулзалтын тоог бас нэмэгдүүлж энэ бүсийн хамтын ажиллагааг чөлөөт бүсийн худалдааны ажиллагааг нэмэгдүүлнэ гэдгээр бас тоо заагаад бас оруулаад өгсөн байж байгаа. 

Хилийн боомтын асуудлаар. Гашуун Сухайтын боомтын асуудлаар одоо манайхаас хаанаас хариулах нь.

Д.Тэрбишдагва: - Гашуун Сухайтын боомтын асуудлаар ямар хүн байна? Зам тээврээс хариулах уу? Энэ боомтын асуудал чинь Шадар сайдын харьяа байгаа юу? Зам тээвэр үү? Ж.Бат-Эрдэнэ дарга хариулъя. 1 номерын микрофон өгье. 

Ж.Бат-Эрдэнэ: - Ж.Ганбаатар гишүүний асуултад хариулъя. Гашуун Сухайт Тавантолгойн нүүрс тээвэрлэж байгаа зам дээр Зам, тээврийн яамнаас ажлын хэсэг хоёр ч удаа гарч ажилласан. Тэгээд Ерөнхий сайд, Шадар сайдын ажлын хүрээнд бас хамтарч ажилласан. Тэгээд энэ дээр хэд хэдэн зүйл байгаа юм. 1 дүгээрт энэ одоогийн явж байгаа замыг хэрхэн өргөтгөх вэ гэдэг асуудлаар нэг ажлын хэсэг гараад ажиллаж байгаа. Энэ нь болохоор зэрэг зэрэгцээ бас энэ хүнд даацын зам тавиад нэг чиглэлийг нь бол нүүрс ачсан машин явдаг. Нөгөө чиглэлээрээ бол буцахдаа ачаагүй машинууд нь өнгөрдөг хэлбэрээр нэг зам нь зохион байгуулах нэг хэлбэр байгаа. 

Хоёрт нь бол энэ Гашуун Сухайт Тавантолгойн төмөр замын асуудлуудыг урагшлуулах энэ ажилдаа бас давхцаад байгаа учраас зэрэгцээ хөрөнгө оруулалтуудыг хэрхэн шийдэх вэ гэдэг ийм асуудлууд байж байгаа. 

За тэр бөөгнөрөл үүсээд байдаг нь бол ялангуяа боомтынхоо хэсэг дээр бөөгнөрөл үүсч байгаа. Энэ нь хэд хэдэн шалтгаантай. Нэгдүгээрт бол энэ гааль, хорио цээр, хилийн боомтын ийм байгууллагуудын үйл ажиллагаатай холбоотой. Нөгөө талдаа энэ хагас бүтэн сайнд бас яг Хятадын тал бас амарчихдаг учраас долоо хоногийн өдөр болгон бас ингэж орж гараад байх боломж муутай байдаг учраас зарим тал дээрээ бол ингэж машинууд овоороод байдаг ийм талтай. Ер нь бодлогын хүрээнд бол давхар замын асуудал яригдаж байгаа. 

Д.Тэрбишдагва: - Монголбанкнаас хүн дуудаарай. Стандарт хэмжил зүйн газраас. Одоо Т.Аюурсайхан гишүүн асуултаа асууя. 

Т.Аюурсайхан: - За баярлалаа. Монгол Улсыг эдийн засаг, нийгмийг 2017 онд хөгжүүлэх үндсэн чиглэлтэй холбогдуулж уг нь Монголбанкнаас асуух асуулт байгаад байгаа. Тэгээд энэ эдийн засгийн өсөлтийн асуудал. Дээрээс нь төлбөрийн тэнцэлтэй холбоотой асуудал дээр яах аргагүй бас Монголбанкнаас асуух асуулт байгаад байна л даа. Сая Ц.Даваасүрэн гишүүн гадаад худалдааны тэнцэлтэй холбогдуулж Монголбанкнаас асуулт асуухад байхгүй байгаа байхгүй юу. Гадаад худалдааны тэнцэл чинь бас л энэ эдийн засаг, нийгмийн хөгжилтэй холбоотой л асуудал шүү дээ. 

Тэгээд түрүүн энэ Монголбанкны дэд ерөнхийлөгч, Мөнгөний бодлогын газрын даргаас бүр зориуд энэ үндсэн чиглэл дээр асуулт байгаа шүү. Байж байгаарай гэхэд бүр ингээд зугтаагаад явчихаж байна шүү дээ. Тэгээд энэ чинь Монголбанкны Ерөнхийлөгч Н.Баяртсайханы санал болгож томилуулсан дэд ерөнхийлөгч нь өөрийнхөө гараар томилсон Мөнгөний бодлогын дарга хоёр ингээд явчихаж байгаа юм бол Н.Баяртсайхан Ерөнхийлөгч нь өөрөө орж ирээд хариулмаар байна шүү дээ. Сууж байгаад. 

Тэгээд энэ төлбөрийн тэнцэлд үнэхээр дарамт болж байгаа гэдэг асуудал байгаа. Энийг нь бид нар яаж шийдэх вэ? Ямар заалтуудыг үндсэн чиглэлдээ тусгах вэ гээд л ярьж байгаа юм. Гэтэл би Монголбанкны балансыг асуумаар байна. 2017 оны энэ 10 дугаар сарын байдлаар Монголбанкны баланс нь ашиг алдагдал талдаа яг хэд явж байгаа юм бэ? 2014 онд 535 тэрбум төгрөгийн алдагдалтай, 2015 онд 501 тэрбумын алдагдалтай. Энэ алдагдлыг нь хуулиараа төсвөөс хаадаг. Тэгээд төсөвт асар их дарамт болдог. Тэгээд төсвийн алдагдлаа бууруулаа гээд байдаг. Засгийн газрыг. Гэтэл Монголбанк энэ алдагдал дээрээ ямар байр суурьтай байгаа юм. Энэ оны хүлээгдэж байгаа гүйцэтгэл нь ямар байгаа юм. Асар их тансаглал байдаг. Бид цалин хөлсийг хасна гээд Засгийн газар тэгээд байхад өөрсдөө ажилтнуудынхаа цалин хөлсийг нь 25 хувиар нэмнэ гээд л хэрэгжүүлээд явж байдаг. Маш их үргүй зардал тансаглалтай. Өдөр тутмын сонин болгон дээр төлбөртэй нийтлэл, төлбөртэй захидал хэвлүүлж байдаг. Тэгээд энэ асуудал нь яг баланс нь ямар байгаа юм. 


Хоёрдугаар бодлогын хүүг 8 дугаар сарын 18-нд 15 хувь болгосноос хойш Монголбанкны түргэн борлогдох үнэт цаасыг хичнээн хэмжээг гаргасан юм. Арилжааны банкууд яг тодорхой хэд хэдэн хувийг ямар банк нь авсан юм. Засгийн газрын үнэт цааснаас хүүгийн орлого дээрээс татвар тооцдоггүй. Яагаад гэвэл эрх зүйн орчин нь маш тодорхой. Үүнийг тооцохгүй гээд заачихсан байгаа. Авахгүй гээд. Гэтэл Монголбанкнаас гаргасан түргэн борлогдох үнэт цаасны энэ хүүгийн орлогоос нь татвар ногдуулж суутгаж авдаг уу, үгүй юу? Арилжааны банкуудаас. Хэрвээ авдаг үгүй бол үүний эрх зүйн үндэслэл нь яг юу юм гэдэг ийм талаар их тодорхой асуултдаа хариулт авмаар байна. 


Д.Тэрбишдагва: - Монголбанкныхан ирэхээр хариулах байх. Д.Дамба-Очир гишүүн асуултаа асууя. 


Д.Дамба-Очир: - Би хоёр зүйл асуух гэсэн юм. Нэгдүгээрт, хуульдаа өөрчлөлт оруулчихвал. Өөрөөр хэлбэл Монголд үйл ажиллагаа явуулж байгаа аж ахуйн нэгжүүд бүгдээрээ Монголд зөвхөн данстай байна. Гадаадад байхгүй гээд ингээд оруулчих юм бол. Жишээлбэл, тэр оруулсан хуулийн өөрчлөлт нь Оюу Толгой дээр үйлчлэх тийм боломж нь байна уу? Оюу Толгойн гэрээг гэдгийг бол тогтворжуулсан гэрээ энэ тэр гээд л Оюу Толгойн гэрээнд бол ямар нэгэн өөрчлөлт оруулахгүй гээд л. Татвараар тогтворжуулсан байдаг юм байгаа биз. Оруулж ирэх мөнгөнүүд нь бол Монголд орж ирээд аль нэг татварын байцаагчид нь гүйж очоод дансыг нь хаачихдаггүй ийм баталгаатайгаар ингээд Монголд орж ирэх мөнгөнүүд нь орж ирж болдоггүй юм уу? Яагаад вэ гэхээр ерөөсөө Оюу Толгой өнөөдрийн байдлаар бол зүгээр ерөөсөө ажилчдынхаа цалинг тавих хэмжээний. Монголд зүгээр одоо Монголд худалдаж авах хэмжээний жаахан долларыг л оруулж ирж байна шүү дээ. 


Оюу Толгой өнөөдөр бол Эрдэнэт үйлдвэрээс хоёр дахин илүү бүтээгдэхүүн гаргаж байгаа байхгүй юу. Экспортод. Тийм учраас би зүгээр асуугаад байгаа нь тэр л дээ ерөөсөө. Хэрвээ Монголбанкны хуульд өөрчлөлт оруулаад явбал тэр Оюу Толгойд хэр зэрэг үйлчлэх нөлөө байна вэ? Нэгдүгээрт. 


Хоёрдугаарт, Сангийн яамнаас бас нэг асуух гэсэн юм. Сангийн дэд сайд нь сууж байна. Үндсэндээ арилжааны банкуудад ерөөсөө нэг ч зээл гаргахаа больсон. 22, 23 хувьтай зээл гаргаад ч ердөөсөө төлөх ч аж ахуйн нэгжүүд ховор болж байх шиг байна. Чадахгүй байна. Ердөөсөө Засгийн газрын бонд, бусад юмнуудыг бол арилжааны банк нь худалдаж аваад л тэгээд сууж байна. 


Аж ахуйн нэгжүүд зээл авах гэхээр зээл бол олдохгүй байна. Хувь хүмүүс зээлдэг юм одоо байхгүй болсон байна. Арилжааны банкууд бүгдээрээ. 


Тэгтэл банк бус санхүүгийн байгууллага одоо нэг аж ахуйн нэгжүүдтэй харьцаад байх шиг байгаа юм. Гэтэл саяхан бол ерөөсөө банк бус санхүүгийн байгууллага, санхүүгийн зохицуулах хороо бол банк бус санхүүгийн байгууллагынхаа дүрмийн санг 2.5 тэрбумаар нэмчихсэн. Өөрөөр хэлбэл одоо би юу гэж ойлгож байна вэ гэхээр дээр үед нэг ийм хууль гарсан юм. Нэг ийм юм гаргасан юм. Архины үйлдвэр дээр, үйлдвэрүүдийг бүх үйлдвэрүүдийг ерөөсөө ингээд доор хаяад жилдээ 100 сая төгрөг татвар төлдөг болгосон чинь бүх хөдөө байсан бүх үйлдвэрүүд бүгдээрээ хаагдсан. 100 сая төгрөг төлөөд архины үйлдвэрийг явуулдаг тийм аж ахуйн нэгж хөдөө байхгүй байхгүй юу. Ашигтай ажиллах. 

Тэгтэл ерөөсөө одоо ерөөсөө Улаанбаатарт байж байгаа хэдэн том үйлдвэрүүд нь үлдээд Улаанбаатараас бүх хөдөөд архины үйлдвэрүүд нь хангаж байна. Яг л ийм бодлого яваад байна. Тэгээд одоо байгуулагдсан байгаа банк бус санхүүгийнх нь байгууллагуудыг 3 жилийн хугацаанд 2.5 тэрбум хүртэл дүрмийн сангаа нэмж болно гэж хэлчихээд шинээр байгуулагдах гэж аж ахуйн нэгжүүдийг бол бүр одоо банк бус санхүүгийн байгууллагуудыг огт. Тэр 2.5 тэрбумыг дүрмийн сандаа оруулж ирэхгүй бол байгуулахгүй гэдэг тийм юм хийж байна. 

Одоо би зүгээр хэлэх гээд байна. Яг ийм үед бол энийг хийж болдоггүй гэж би хэлэх гээд байгаа юм. Ийм хямралтай хүнд байгаа үед. Сонгуулийн үеэс өнөөдрийг хүртэлх үед иргэдийн амьдрал нь улам хүндэрч байгаа. Улам хүнд болоод байгаа. Улам өдөр тутам хүндэрч байна. Аж ахуйн нэгжүүд зүгээр л одоо ерөөсөө дампуурч дуусч байна. Тэгтэл ерөөсөө ганц аж ахуйн нэгжүүд нь зээл өгч байгаа банк бус санхүүгийн байгууллагын өөрөө илүү томоохон банк бус санхүүгийн байгууллагууд үлдээд бусад нь бүгдээрээ байхгүй болохоор ийм юм баталж байгаа байхгүй юу. 

Д.Тэрбишдагва: - Д.Дамба-Очир гишүүн 1 минут тодруулъя. 

Д.Дамба-Очир: - Тэгтэл өнөөдөр ломбардын асуудал гэхээр ерөөсөө ямар ч хууль дүрэм байдаггүй. Дураараа байцгааж болдог. Бүх иргэдийг шулж байдаг. Ямар ч хууль дүрэм, ямар ч ердөөсөө тэр ломбардтай холбоотой дүрэм журам хэрэгжихгүй байгаад байгаа юм. Тэгэхээр би нэг ийм хоёр асуудал л асуух гээд байгаа юм. 

Нэгдүгээрт нь, Оюу Толгойтой холбоотой хууль дээр өөрчлөлт оруулбал. Хоёрдугаарт нь, банк бус санхүүгийн байгууллагын тэр сая 2.5 тэрбум болгосон. Шинээр одоо банк бус санхүүгийн байгууллага үндсэндээ ажиллах боломжгүй болж ирж байна. Дээрээс нь яах вэ гэхээр ерөөсөө жижгүүд нь бүгдээрээ байхгүй болох юм байна. Яг өнөөдрийн гаргаж байгаа шийдвэрээр. 

Д.Тэрбишдагва: - Хариулах уу? Засгийн газраас ажлын хэсэг байгуулагдаж Оюу Толгойтой гэрээ хэлэлцээр хийсэн. Тийм учраас Засгийн газар байгуулсан гэрээ хэлэлцээрийнхээ дагуу ажиллах уу? Үүнийг тодорхой хэмжээнд өөрчлөлт оруулаад Оюу Толгойгоос гарч байгаа мөнгийг Монголын банкуудаар дамжуулж болох уу? Энэ дээр өөрчлөлт оруулж болох уу гэсэн 1 дүгээр асуултад хэн хариулах юм? 4 номер хариулах уу? Сангийн яам хариулна. 

Х.Булгантуяа: - Энэ Оюу Толгойн асуудал бол нэлээд олон Байнгын хороодоор байнга яригдаж байгаа асуудлуудын нэг. Ялангуяа долларын ханш, энэ өр зээлтэй холбогдолтойгоор Оюу Толгойгоос орж ирж байгаа хөрөнгө оруулалтыг бүгдийг нь. Ер нь бол Монголоор дамжуулахгүйгээр бид нар энийг гаднын банкаар дамжуулж байгаа тохиолдолд долларын ханшийг барих том стратегийн төсөл хөтөлбөр хэрэгжүүллээ гээд Монгол Улс бол энэний үр дүнг хүртэж чадахгүй байна гэдгийг ярьж байгаа юм. Тэгээд эндээс бол миний бодлоор одоо уул уурхайн яамнаас бас ахлуулаад ажлын хэсэг бас гарах нь зүйтэй байх. Оюу Толгойн гэрээ. Үүний хэрэгжилтийн талаар. Шаардлагатай бол ямархуу нэмэлт, өөрчлөлтүүдийг хийж болох вэ гэдэг талаар Засгийн газрын зүгээс ажлын хэсэг гаргаад ажиллах нь зөв зүйтэй байх. Одоогоор бол мэдээж Сангийн яам ингэж өөрчлөлт оруулах нь зүйтэй. Ингэж өөрчлөх бид нар саналтай байна гэж хэлэхэд хүнд байна. Хэрвээ ингээд оруулаад ирэх юм бол бид нар мэдээж төсөвтөө суулгаад манай тэнцлийн асуудал ч гэсэн долларын ханшийн асуудал ч гэсэн нааштайгаар шийдэгдэх нь бол тодорхой. 

Хоёр дахь асуудал дээр банк бус санхүүгийн байгууллагын асуудал дээр санхүүгийн тогтвортой байдлын зөвлөл дээр бас Ц.Даваасүрэн дарга мэдээлэл өгч байсан. Санхүүгийн зохицуулах хорооны дарга. Банк бус санхүүгийн байгууллага бол өнгөрсөн хугацаанд хороо болгон дээр нэг банк бус. Улаанбаатар хотын бараг хороо болгон дээр нэг банк бус санхүүгийн байгууллага байгуулах зөвшөөрлийг олгосон юм билээ. Тэгээд ерөнхийдөө цөөхөн байсан банк бус санхүүгийн байгууллагын тоо бол сүүлийн ганц хоёрхон жилийн дотор 200 гаруй банк бус санхүүгийн байгууллага болсон. Нэлээн чанаргүй зээлийн хэмжээ бол маш өндөр болсон. Хоёр дахин нэмэгдсэн гэж ярьж байсан. Ямар ч байсан. 

Тэгээд чанаргүй зээлийн хэмжээ бол маш их өндөр болсон. Маш их эрсдэлтэй болсон. Нэлээн хэдэн жилийн өмнө банк бус санхүүгийн байгууллагууд олноороо дампуурч маш олон хүмүүсийн эрх ашгийг хохироож байсан ийм асуудал байсан. Энэ бол давтагдахад өнөөдөр бэлэн болчихоод байна. Тийм болохоор бид нар шинээр байгуулж болохгүй гэж оруулж өгөхөд хэцүү. Тийм учраас харин дүрмийн санг нь өнөөдөр нэгтгээд нэмэгдүүлсэн байдлаар бид нар одоо арай нэг чанартай байдлаар энэ банк бус санхүүгийн байгууллагын үйл ажиллагааг нэмэгдүүлэхгүй бол болохгүй. 

Нэгэнт өнөөдөр зөвшөөрлөө авсан. Үйл ажиллагаа явуулж байгаа банк бус санхүүгийн байгууллагуудын дүрмийн санг гэнэт нэмэгдүүл гэж бид нар шахахад хүнд байгаа учраас 3 жилийн хугацаанд ингэж нэмэгдүүлж оруулж ир гэдэг шаардлагыг бол бид нар тавьж байгаа гэж Санхүүгийн зохицуулах хорооны дарга С.Даваасүрэн мэдээлж байсан. 

Д.Тэрбишдагва: - Тодруулсан. Саяын тэр Оюу Толгойтой холбоотой асуудлыг Засгийн газар дээр ярьж байгаа юм байна уу? Их Хурлын гишүүд Байнгын хороодоор энэ асуудлыг их ярьж байгаа юм байна шүү дээ. Тэгэхээр одоо мэдээж та өнөөдөр хариулж чадахгүй байж магадгүй. Гэхдээ Засгийн газар дээр энийг эргэж ярих уу? Ярих чиглэлээр Сангийн яам одоо санаачилгатай ажиллаж байна. Энэ одоо хийсэн гэрээ хэлэлцээр тодорхой хэмжээний өөрчлөлт оруулах тийм санал энэ тэр танайд байгаа юу гэж тодруулаад байна л даа манай гишүүд. Тийм. 

Монголбанкнаас хүн орж ирэв үү? Хэн билээ? 1 дүгээр микрофон дээр. 

Д.Ган-Очир: - Судалгаа, статистикийн газрын захирал Д.Ган-Очир Монголбанкнаас. 

Д.Тэрбишдагва: - Сая хоёр гурван асуудал яригдаад байгаа юм. Танайх энэ. Т.Аюурсайхан гишүүн асуусан асуултаа дахиж тавих уу? Эсвэл би тодотгоод өгчих үү? Монголбанкнаас хүн ирсэн байна. Статистик. Т.Аюурсайхан гишүүний микрофоныг өгье. 

Т.Аюурсайхан: - Баярлалаа. Асуултдаа хариулт авах боломжоор хангаж байгаа Байнгын хорооны даргадаа баярлалаа. 

Тэгээд энэ Монголбанкнаас төсвийн алдагдлыг буурууллаа гээд одоо Засгийн газар руу одоо санал тавиад тэгээд үүгээрээ энэнээс чинь болоод энэ валютын ханш хөөрөлттэй байна гэж ярьж байгаа юм. 

Тэгээд Монголбанкны хувьд одоо энэ оны 2016 оны 10 дугаар сарын байдлаараа баланс нь яг хэдтэй явж байна вэ? Ашиг алдагдал талдаа. Их тодорхой тоо асууж байна. 2014 онд 535 тэрбумын алдагдалтай гарсан. 2015 онд 501 тэрбумын алдагдалтай гарсан. Тэгээд энэ алдагдал нь одоо төсөвт дарамт болдог. Хуулиараа төсвөөс хаадаг. Тэгээд энэ үнэхээр одоо улсын төсвийн алдагдлыг бууруулъя гэж байгаа юм бол Монголбанк алдагдлаа бууруулах тал дээр ямар арга хэмжээ авч байна. Тэр ажилтнуудынхаа цалинг нь одоо энэ цаг хугацаанд 25 хувиар нэмсэн гэдэг асуудал байгаа нь хэр бодитой вэ? 

Дээрээс нь Монголбанк нь маш их үргүй зардал, энэ их тансаглалаасаа салах ямар арга хэмжээ авч байна. Сонин болгонд одоо төлбөртэй нийтлэл тавиулдаг, төлбөртэй захидал хэвлүүлдэг. Энэ их олон зуун саяын буцалтгүй тусламж, нийгмийн асуудал шийдэх нэрээр ажилтнууддаа өгч авалцдаг ийм асуудал, бие биенийгээ шагнаж урамшуулдаг асуудал 2016 онд хэдэн төгрөгөөр одоо явж байна вэ? 

Бодлогын хүүг 2016 оны 8 дугаар сарын 18-нд 15.0 хувь болгосны дараа Монголбанкны түргэн борлогдох үнэт цаас хичнээн хэмжээний гаргасан бэ? Арилжааны банкууд яг хэд хэдэн хувиараа авсан бэ? Тэгээд энэ бодлогын хүүгийн түргэн борлогдох үнэт цаасны хүүгийн орлогоосоо татвар суутгадаг уу? Үгүй юу? Үүнийх нь эрх зүйн үндэслэл нь яг юу вэ? Засгийн газрын үнэт цаасны одоо хүүгийн орлогоос хүү тооцдог уу? Энэ бол эрх зүйн орчин маш тодорхой. Яг Засгийн газрынхаа хувьд тодорхойлоод өгсөн байдаг. Монголбанкны хувьд ямар эрх зүйн үндэслэлтэй үйл ажиллагаа явуулж байгаа вэ? 

Д.Тэрбишдагва: - 1 дүгээр микрофоныг өгчихье. 

Д.Ган-Очир: - Сайн байцгаана уу. Т.Аюурсайхан гишүүний асуултад хариулъя. Сүүлийн асуултаас нь эхлээд хариулъя. Монголбанк валютын ханшийн огцом сулралтын үед бодлогын арга хэмжээ болгож бодлогын хүүг 15 хувьд хүргэсэн. Үүний дараа ялангуяа зэрэг 3 сарын хугацаатай үнэт цаасыг бол нэвтрүүлсэн байгаа. Тэрний хүү нь бол 17 хувийн хүүтэй байхаар гаргасан. Ийнхүү төгрөгийн өгөөжийг өндөр болгож үнэт цаас гаргаснаар арилжааны банкуудын Төв банкны үнэт цаас эзэмшилт 400-гаас 500-гаар нэмэгдсэн байгаа. Тэгснээр эдийн засаг дахь сул чөлөөтэй байсан төгрөгийг Төв банк татах замаар валютын ханшид үзүүлэх дарамтыг бууруулж тодорхой хугацаанд төгрөгийн ханш тогтворжсон гэж үзэж байгаа. 

Татварын асуудлын хувьд бол Төв банкны үнэт цаасны хүүгийн орлогоос арилжааны банкууд татвар төлдөг. Яг адилхан бусад төрлийн орлого олдогтой адилхан хуваарь татвар төлж байгаа. Харин Засгийн газрын үнэт цаасны хувьд бол татвар төлдөггүй. Харин Төв банкны алдагдлын хувьд бол. Сая Ирээдүйн тэтгэврийн нөөц санг Төв банкны баланс руу буцааж шилжүүлэхээс өмнө Төв банкны алдагдал бол 1.5 орчим их наяд төгрөгийн алдагдалтай байсан. Харин 2.2 их наядын. Ипотекийн зээлээр баталгаажсан үнэт цаасыг Төв банкны баланс руу шилжүүлснээр Төв банкны алдагдал бол 3.5 орчим их наяд төгрөг болж өссөн байгаа юм. 

Төв банкны алдагдлыг бууруулах арга хэмжээний хувьд бол гол алдагдал бол өмнө нь байгуулсан своп хэлцлүүдтэй холбоотой алдагдлууд байдаг. Бусад нь бол бодлогын зардалтай холбоотой буюу Төв банкны үнэт цаасны хүүгийн зардалтай холбоотой хэсэг. Тэгэхээр своп хэлцэл байгуулсантай холбоотой үүсч байгаа ханшийн зөрүүний алдагдалтай холбоотой, алдагдлыг цаашид бий болгохгүй байх, бууруулах арга хэмжээний хүрээнд Төв банк своп хэлцлүүдийг зах зээлийн зарчимд суурилсан хэлбэрээр явуулъя гээд одоо зохих журмуудад өөрчлөлт оруулахаар ажиллаж байгаа. Харин энэ хугацаанд энэ төрлийн своп хэлцлийг хийхгүй байгаа. Тэгэхээр ерөнхийдөө энэ хэлбэрийн арга хэмжээгээр бодлогын зардлыг цаашид бууруулах ийм төсвийн шинж чанартай үйл ажиллагаанд оролцсоноороо алдагдал гарч байсан зүйлийг зогсоох арга хэмжээг бол авч эхэлсэн байгаа. 

Д.Тэрбишдагва: - Т.Аюурсайхан гишүүн тодруулъя. 1 минут. 

Т.Аюурсайхан: - Хүүг 15 хувь болгоод 8 дугаар сарын 18-наас хойш өнөөдрийг хүртэл хичнээн төгрөгийн түргэн борлогдох үнэт цаас гаргасан бэ? Энийг нь одоо арилжааны ямар ямар банкууд авсан бэ? Яг хувь хувиар нь. Жишээлбэл, Худалдаа хөгжил нийт гаргасан түргэн борлогдох үнэт цаасны одоо хорин хэдэн хувь ч гэдэг юм уу. Тэр банк тэдэн хувийг нь гэдэг яг хувиар нь. 

Энэ 1.5 их наяд, 3.5 их наядын алдагдал гэдэг нь яг ямар хугацааных нь юм? 2016 оны хүлээгдэж байгаа гүйцэтгэл нь юм уу? Энэ 10 дугаар сарын 31-ний тайлангаараа юм уу? 

Тэгээд энэ Монголбанкны тэр цалин нэмсэн гэдэг нь үнэн юм уу? 25 хувиар. Ажлаа хийж чадахгүй байж юун цалин нэмэх асуудал яриад байгаа юм. 25 хувиар гээд. 

Хоёрдугаарт, энэ оны байдлаар бие биенийгээ урамшуулдаг тэр олон зуун саяын тэр урамшуулал, нийгмийн асуудал шийддэг, буцалтгүй тусламж, шагнал энэ тэр чинь байгаа юм уу? Хэд байгаа юм? 

Д.Тэрбишдагва: - 1 дүгээр микрофоныг өгье. 

Д.Ган-Очир: - Тийм. Төв банкны үнэт цаасны хэмжээний хувьд бол 400-гаас 500 орчим тэрбум төгрөгөөр нэмэгдсэн байгаа. Үлдэгдлээр нь бид нар хэлдэг. Яагаад гэвэл энэ маань долоо хоногийн хугацаатай гараад л буцаагаад төлөгдөөд байдаг. 3 сарын хугацаатай гараад л буцаагаад төлөгдөөд байдаг. Тэгэхээр үлдэгдэл маань ямар хэмжээгээр нэмэгдэв гэхээр 500 орчим тэрбум төгрөгөөр нэмэгдсэн байгаа. 

Харин сүүлийн үед Засгийн газрын төсвийн алдагдлыг санхүүжүүлэх эх үүсвэрийг дотоод зах зээлээс бүрдүүлэхэд нь дэмжлэг үзүүлэх зорилгоор Төв банкны үнэт цаасны хэмжээг нь хязгаарлах, Засгийн газрын үнэт цаасыг авах. Түүгээр төсвийн зардлуудыг санхүүжүүлэх бололцоог олгох чиглэлээр бас Засгийн газартай Төв банкны зүгээс хамтран ажиллаж байгаа учраас цаашид бас Төв банкны үнэт цаасны хэмжээ буурна гэж хүлээж байгаа. 

Харин яг банк банкаар нь яг энэ 500 орчим тэрбум төгрөгийн өсөлт маань аль банкууд дээр гарав гэдэг статистик яг одоо надад алга байна. Тэр дээр хүлцэл өчье. 

3.5 их наяд төгрөгийн алдагдлын хувьд бол сүүлийн 5 жилийн хувьд энэ маань өөрөө 4 жилийн хугацаанд энэ маань хуримтлагдсаар байгаад одоо яг өнөөдрийн гарсан буюу…/минут дуусав/

Д.Тэрбишдагва: - Гишүүд асуулт асууж хариултаа авлаа. Одоо Монгол Улсын Их Хурлын чуулганы дэгийн тухай хуулийн 21.6, 21.11-т заасны дагуу бусад Байнгын хороо, ажлын хэсгээс болон гишүүдээс бичгээр урьдчилан ирүүлсэн саналаар санал хураалт явуулна. Урьдчилан ирүүлсэн санал Байнгын хороод их олон санал ирүүлсэн байна. Та бүгд бичгээр тараасан учраас түүнтэйгээ харьцуулаад үзээрэй. Санал хураалт явуулъя. 

Нэгдүгээрт нь, Байнгын хороодын дэмжсэн саналаар санал хураалт явуулъя. Энэ дээр нэгд. Тогтоолын төслийн хавсралтын 1 дүгээр зорилтын 1.4 дэх заалтын 2017 онд хүрэх түвшин, үр дүнгийн шалгуур үзүүлэлтийг “9.9” гэснийг “9.1” гэж өөрчлөх. Санал гаргасан Төсвийн байнгын хороо. Төсвийн байнгын хорооны дэмжсэн саналыг дэмжье гэснээр санал хураая. 

12 гишүүн оролцож, 10 гишүүн дэмжсэнээр энэ санал дэмжигдлээ. 

Хоёрт нь, Тогтоолын төслийн хавсралтын 2 дугаар зорилтын 2.2 дахь заалтыг “Гадаадын банкны салбар, нэгж байгуулах нөхцөл болон эрх зүйн орчныг бүрдүүлэх” гэж өөрчлөх. Асууя. Төрийн байгуулалтын байнгын хорооны санал. Тэгэхдээ энэ Байнгын хорооны саналуудыг ажлын хэсэг дээр нэгтгээд өгсөн учраас ажлын хэсэг хариулна. Л.Энх-Амгалан гишүүн асууя. 

Л.Энх-Амгалан: - Асуулт гэх юм уу, санал ч гэх юм уу. Яг ийм байгаа юм л даа. Гадаадын банкны салбар, нэгж байгуулах нөхцөл болон эрх зүйн орчинг бүрдүүлэх гэж байгаа байхгүй юу. 

Уг нь бол одоо энэ чинь эрх зүйн орчин нь байгаа шүү дээ. Эрх зүйн орчинг сайжруулах л асуудал байгаа байхгүй юу. Ойлгомжгүйг их ойлгомжтой болгох. Банкны тухай хуулиар чинь одоо аль ч гадаадын банк салбараа байгуулах, яах, бүх юмнууд нь эрх зүйн орчин нь нээлттэй байгаа байхгүй юу. Тэгэхээр энэ үг үсгийн найруулгын юм нь дээр жаахан анхаараач гэж хэлэхийг хүсч байгаа юм. 

Д.Тэрбишдагва: - Энийг найруулга дээр анхааръя. Ажлын хэсгийнхэн. За санал хураалт. 

12-оос 8 гишүүн дэмжиж, энэ санал дэмжигдлээ. 

Гуравдугаарт нь, Тогтоолын төслийн хавсралтын 2 дугаар зорилтын 2.6 дахь заалтыг “Хөгжлийн банкны бонд, зээл болон “Үнэ тогтворжуулах” хөтөлбөрийн эх үүсвэрээр хэрэгжүүлсэн төсөл, хөтөлбөрт үнэлэлт дүгнэлт өгөх, олон нийтэд зарлах” гэж өөрчлөх. Санал гаргасан Төрийн байгуулалтын байнгын хороо. Санал хураалт. 

12 гишүүн оролцож, 9 гишүүн дэмжиж, энэ санал дэмжигдлээ. 

Тогтоолын төслийн хавсралтын 3 дугаар зорилтод “Бэлчээрийн ашиглалт, хамгаалалт, нөхөн сэргээлтийн менежментийг сайжруулах эрх зүйн орчныг бүрдүүлэх” гэж нэмэх. Байгаль орчин, хүнс, хөдөө аж ахуйн байнгын хорооны дэмжигдсэн санал байна. Санал хураая. 

12 гишүүн оролцож, 10 гишүүн дэмжиж, энэ санал дэмжигдлээ. 

Тавд. Тогтоолын төслийн хавсралтын 4 дүгээр зорилтод “Эрүүл хүнс-Эрүүл монгол хүн” үндэсний хөтөлбөрийг боловсруулж, хэрэгжүүлэх, хүн амын хүнсний хангамжийг тогтворжуулах, стратегийн хүнсний нийлүүлэлтийн улирлын хамаарлыг бууруулах зорилгоор “Мах, сүүний анхдугаар аян”-ыг зохион байгуулж, хүн амыг эрүүл, аюулгүй бүтээгдэхүүнээр хангах” гэж нэмэх. Байгаль орчин, хүнс, хөдөө аж ахуйн байнгын хорооны саналыг дэмжье гэснээр санал хураая. 

12 гишүүн оролцож, 11 гишүүн дэмжиж, энэ санал дэмжигдлээ. 

Зургаа дахь санал. Тогтоолын төслийн хавсралтын 4 дүгээр зорилтын 2 дахь заалтад “хөнгөн үйлдвэрийн технологийн парк байгуулах” гэж нэмэх. Аюулгүй байдал, гадаад бодлогын байнгын хорооны санал юм байна. Энэ одоо сангийн эх үүсвэр, хөрөнгийн эх үүсвэр тавигдсан юм байгаа юм болов уу? Ж.Энхбаяр гишүүн энэ дээр хэлэх үү, үгүй юу? 

Үндсэн чиглэлд ингээд юм орчихдог. Сүүлд нь хөрөнгө мөнгө нь шийдэгдэхгүй. Сангийн яам энэ дээр хариулах юм бий юу? Байхгүй юу? За тэгвэл ямар ч байсан Аюулгүй байдал, гадаад бодлогын байнгын хорооны саналаар, дэмжье гэсэн саналаар зургаа дахь саналыг санал хураая. 

12 гишүүн оролцож, 9 гишүүн дэмжиж, энэ санал дэмжигдлээ. 

Долоод нь, Тогтоолын төслийн хавсралтын 9 дүгээр зорилтод “Хот, суурин газрын агаар, ус, хөрсний бохирдлыг бууруулах арга хэмжээг эрчимжүүлж, хог хаягдлын зохистой менежментийг хэрэгжүүлэх эрх зүйн орчныг боловсронгуй болгох” гэж нэмэх. Санал гаргасан Байгаль орчин, хүнс, хөдөө аж ахуйн байнгын хороо. Энэ саналыг дэмжье гэснээр санал хураая. 

12 гишүүн оролцож, 11 гишүүн дэмжиж, энэ санал дэмжигдлээ. 
Найм дахь санал. Тогтоолын төслийн хавсралтын 9 дүгээр зорилтод “Байгаль хамгаалах, байгалийн нөөц баялгийг арвижуулах, нөхөн сэргээх ажилд иргэд, олон нийтийн оролцоо, үйл ажиллагааг дэмжиж ажиллах” гэж нэмэх гэсэн саналыг Байгаль орчин, хүнс, хөдөө аж ахуйн байнгын хороо гаргасан байна. Энэ саналыг дэмжье гэснээр санал хураая. 
12 гишүүн оролцож, 11 гишүүн дэмжиж, энэ санал дэмжигдлээ. 
Ес. Тогтоолын төслийн хавсралтын 11 дүгээр зорилтын 11.7 дахь заалтын “БСШУСЯ” гэсний дараа “, ХНХЯ” гэж нэмэх. Санал гаргасан Нийгмийн бодлого, боловсрол, соёл, шинжлэх ухааны байнгын хороо. Дэмжье гэснээр санал хураалт явуулъя. 
12 гишүүн оролцож, 11 гишүүн дэмжиж, энэ санал дэмжигдлээ. 
Аравт нь, Тогтоолын төслийн хавсралтын 12 дугаар зорилтын 12.1 дэх заалтын “төрөөс дэмжлэг үзүүлэх” гэсний дараа “, нэгж судлаач, эрдэмтэнд ногдох хувьсах зардлыг бууруулахгүй байх” гэж нэмэх. Санал гаргасан Нийгмийн бодлого, боловсрол, соёл, шинжлэх ухааны байнгын хороо. Энэ саналыг дэмжье гэснээр санал хураая. 
12 гишүүн оролцож, 10 гишүүн дэмжиж, энэ санал дэмжигдлээ. 
Арван нэг. Тогтоолын төслийн хавсралтын 12 дугаар зорилтод “Гарааны компанийг байгуулах эрх зүйн орчныг боловсронгуй болгох, төрөөс дэмжлэг үзүүлэх” гэж нэмэх. Санал гаргасан Нийгмийн бодлого, боловсрол, соёл, шинжлэх ухааны байнгын хороо. Энэ саналыг дэмжье гэсэн санал хураалт явуулъя. 
12 гишүүн оролцож, 11 гишүүн дэмжиж энэ санал дэмжигдлээ. 
Арван хоёр. Тогтоолын төслийн хавсралтын 12 дугаар зорилтын 4 дэх хэсэгт “гадаад зах зээлд экспортлох боломжтой программ хангамж, үйлдвэрлэлийг хөгжүүлэх”  гэж нэмэх. Санал гаргасан Аюулгүй байдал, гадаад бодлогын байнгын хороо. Санал гаргасан Ж.Энхбаяр гишүүнд үг өгье. 
Ж.Энхбаяр: - Баярлалаа. Байнгын хорооны гишүүд ээ, энд бид гадаад зах зээлд экспортлох бололцоотой программ хангамжийн үйлдвэрлэлийг дэмжье гэсэн санал оруулж ирсэн юм. Үүнтэй хамт программ хангамж болон техник хангамжийн үйлдвэрлэл гэж явах ёстой юм. Тэгээд техник хангамжийн үйлдвэрлэл гэж явах ёстой юм. Тэгээд техник хангамж гэдэг нь орхигдсон байх юм. Энэ юу вэ гэвэл Монголд өөрсдөө боловсруулж хийж байгаа ийм техник, хатуу хард талын. Одоо программ хангамж нь болохоор нөгөө софт талын. Софтвер талын. Одоо бид нар нөгөө хард талыг нь бас давхар авч явах ёстой юм байна. Тийм шинэ шинэ санаачлагууд их байна гээд. Тэр үүднээсээ тэгээд би энд томьёолол дээр нь техник хангамж гэдэг үгийг нь нэмж өгөөчээ гэсэн санал байгаа юм. Программ хангамж таслал техник хангамж гэж ойлгоорой гэж. 
Д.Тэрбишдагва: - Ажлын хэсгийнхэн энэ дээр анхаараад энэ найруулга дээр нэмээд. Найруулгыг нэмээд авчихъя. 
Саяны Ж.Энхбаяр гишүүний хэлсэн найруулгатайгаар дэмжье гэсэн санал хураалт явуулъя. 
12 гишүүн оролцож, 7 гишүүн дэмжиж, энэ санал дэмжигдлээ. 
Арван гурав. Тогтоолын төслийн хавсралтын 12 дугаар зорилтод “Шинжлэх ухааны хүрээлэнгүүдийн бүтэц, шинжилгээ, судалгаа, үйл ажиллагааны чиглэл, орон тоог оновчтой  болгож, менежментийг сайжруулах” гэж нэмэх. Санал гаргасан Нийгмийн бодлого, боловсрол, соёл, шинжлэх ухааны байнгын хороо. Энэ саналыг дэмжье гэснээр санал хураая. 
13 гишүүн оролцож, 11 гишүүн дэмжиж, энэ санал дэмжигдлээ. 
Арван дөрөв. Тогтоолын төслийн хавсралтын 13 дугаар зорилтод “Өндөр өртөгтэй оношлогоо, шинжилгээ, мэс заслын зардлыг бууруулах бодлого хэрэгжүүлэх, Хариуцах байгууллага: ЭМЯ, ХНХЯ” гэж нэмэх. Санал гаргасан Нийгмийн бодлого, боловсрол, соёл, шинжлэх ухааны байнгын хороо. Энэ саналыг дэмжье гэснээр санал хураая. 
13 гишүүн оролцож, 11 гишүүн дэмжиж, энэ санал дэмжигдлээ. 
Арван тав. Тогтоолын төслийн хавсралтын 13 дугаар зорилтод “Багийн эмчийг унаагаар хангах хөтөлбөр хэрэгжүүлэх” гэж нэмэх. 
Нийгмийн бодлогын байнгын хорооноос. Ажлын хэсэг. Үндсэн чиглэл чинь ирэх жилийн төсөвтэй уялдаж байгаа шүү дээ. Арван тав дахь саналыг гаргасан Нийгмийн бодлого, боловсрол, соёл, шинжлэх ухааны байнгын хорооны саналыг дэмжье гэснээр санал хураалтыг явуулъя. 
13 гишүүнээс 9 гишүүн дэмжиж, энэ санал дэмжигдлээ. 
Б.Ундармаа гишүүн энэ гэр хорооллын алслагдсан хорооны өрхийн эмнэлгийг машинаар хангах гээд ингээд оруулсан байна л даа. Тэгэхээр энийг тус тусад нь хураалгах уу? Эсвэл энийг найруулгад аваад өрхийн эмнэлэг гээд оруулах уу? 
Тэгвэл саяны санал хураалтыг бууцаачихъя. Дахиж санал хураалтаар найруулга хийчихье. Тэгэх үү? Одоо дахиж санал хураана. Энэ дээр. Арван тавыг дахиад хураана. 
Тогтоолын төслийн хавсралтын 13 дугаар зорилтод “Баг болон алслагдсан өрхийн өрхийн эмнэлгийн эмчийг унаагаар хангах хөтөлбөр хэрэгжүүлнэ” гэж нэмж найруулгатайгаар хүлээгээд авъя. Хотын захын алслагдсан өрх. Хотын захын. Үүнийгээ найруулга дээр. За найруулгатай хураая гээд. Томьёоллыг найруулгатайгаар дэмжье гээд санал хураачихъя. 
13 гишүүн оролцож, 12 гишүүн дэмжиж, энэ санал дэмжигдлээ. Найруулгатайгаар дэмжигдэж байгаа шүү. 
Арван зургаад нь, Тогтоолын төслийн хавсралтын 13 дугаар зорилтод “Хөдөөгийн хүн амд зориулсан явуулын үзлэг, оношлогоо, эмчилгээ хийх эмнэлгийн үйлчилгээг бий болгох” гэж нэмэх. Санал гаргасан Нийгмийг бодлого, боловсрол, соёл, шинжлэх ухааны байнгын хороо. Энэ саналыг дэмжье гэж санал хураая. 
13 гишүүн оролцож, 12 гишүүн дэмжиж энэ санал дэмжигдлээ. 
Арван долдугаар санал. Тогтоолын төслийн хавсралтын 13 дугаар зорилтын 13.4, 13.5 дахь хэсгийн шалгуур үзүүлэлтэд “барилгын ажлын явц, хувиар” гэсний дараа “тодорхой шалгуур, үзүүлэлтийг” гэж тус тус нэмэх. Энэ найруулга дээр дутуу бичсэн байна шүү. Санал гаргасан Нийгмийн бодлого, боловсрол, соёл, шинжлэх ухааны байнгын хороо. 
12 гишүүн оролцож, 11 гишүүн дэмжиж, санал дэмжигдлээ. 
Арван найм. Тогтоолын төслийн хавсралтын 14 дүгээр зорилтын гарчгийг “14.Гэр бүл, хүүхэд, залуучууд, хөгжлийн бэрхшээлтэй иргэдийг хөгжлийг дэмжих бодлого явуулж, эрх зүйн орчныг сайжруулна.” гэж өөрчлөн найруулах. Санал гаргасан Нийгмийн бодлого, боловсрол, соёл, шинжлэх ухааны байнгын хороо. Санал хураалт. 
12 гишүүн оролцож, 11 гишүүн дэмжиж, энэ санал дэмжигдлээ. 

Арван есдүгээр санал. Тогтоолын төслийн хавсралтын 14 дүгээр зорилтын 14.1-ийн “Хүүхэд” гэсний өмнө “Гэр бүл,” гэж, “эрх зүйн орчныг сайжруулах” гэсний өмнө “бодлого хэрэгжүүлж, ” гэж тус тус нэмэх. Санал гаргасан Нийгмийн бодлого, боловсрол, соёл, шинжлэх ухааны байнгын хороо. Санал хураалт. 

12 гишүүн оролцож, 11 гишүүн дэмжиж, энэ санал дэмжигдлээ. 

Хорьдугаар санал. Тогтоолын төслийн хавсралтын 14 дүгээр зорилтод “Итгэлийн зээл” олгох хөтөлбөр хэрэгжүүлэх” гэж нэмэх. Санал гаргасан Нийгмийн бодлого, боловсрол, соёл, шинжлэх ухааны байнгын хороо. Санал хураалт. 

12 гишүүн оролцож, 11 гишүүн дэмжиж, хорь дахь санал дэмжигдлээ. 

Хорин нэгд. Тогтоолын төслийн хавсралтын 14 дүгээр зорилтод “Насны хишиг”-ийг “Ахмад настны нийгмийн хамгааллын тухай хуульд нэмэлт оруулах тухай хуулийн дагуу олгох” гэж нэмэх. Санал гаргасан Нийгмийн бодлого, боловсрол, соёл, шинжлэх ухааны байнгын хорооны саналыг дэмжье томьёоллоор санал хураая. 

12 гишүүн оролцож, 11 гишүүн дэмжиж, хорин нэгдүгээр санал дэмжигдлээ.

Хорин хоёр дахь санал. Тогтоолын төслийн хавсралтын 14 дүгээр зорилтод “Хүүхэд харах үйлчилгээний тухай хуулийн дагуу хүүхэд харах үйлчилгээг үргэлжлүүлэх” гэж нэмэх. Санал гаргасан Нийгмийн бодлого, боловсрол, соёл, шинжлэх ухааны байнгын хороо. Энэ саналыг дэмжье гэсэн томьёоллоор санал хураая. 

12 гишүүн оролцож, 10 гишүүн дэмжиж, энэ санал дэмжигдлээ.



Хорин гуравдугаар санал. Тогтоолын төслийн хавсралтын 15 дугаар зорилтод “Монгол Улсын тогтвортой хөгжлийн үзэл баримтлал-2030, Хөгжлийн бодлого төлөвлөлтийн тухай хуулийг хэрэгжүүлэх, төлөвлөгөө боловсруулах, тэдгээрийг хэрэгжүүлэх механизмыг боловсронгуй болгох чиглэлээр холбогдох судалгааг хийх, шаардлагатай бол төрийн байгууллагын бүтэц, ажил үүргийн хуваарьт нэмэлт, өөрчлөлт оруулах” гэж нэмэх. Энэ одоо яасан их сонин томьёололтой юм дээ. Томьёолол дээр яахгүй. Төрийн байгуулалтын байнгын хорооны санал байна. Ажлын хэсэг томьёолол дээр нь эргэж харах юм байна уу, байхгүй юу. Энэ томьёоллыг нь жаахан үг үсгийн найруулга хийхгүй бол. Нэг үг хоёр гурав орсон юм байна шүү. Энийг жаахан үг үсгийн найруулгатайгаар дэмжье гэснээр санал хураая. 

12 гишүүн оролцож, 9 гишүүн дэмжиж, энэ санал дэмжигдлээ. 

Хорин дөрөв дэх санал. Тогтоолын төслийн хавсралтын 15 дугаар зорилтод “Төрийн эрх мэдлийн хуваарилалтыг төгөлдөржүүлэх чиглэлээр Монгол Улсын Үндсэн хуульд өөрчлөлт оруулах асуудлыг судалж, төрийн байгуулалттай холбоотой хууль тогтоомжуудыг боловсронгуй болгох асуудлаар судалгаа, шинжилгээ хийх, шаардлагатай бол холбогдох арга хэмжээ авах бэлтгэл ажлыг хангах” гэж нэмэх. Санал гаргасан Төрийн байгуулалтын байнгын хороо. Санал хураалт. 

12 гишүүн оролцож, 10 гишүүн дэмжиж, энэ санал дэмжигдлээ. 

Хорин тав. Тогтоолын төслийн хавсралтын 16 дугаар зорилтын 3 дахь хэсэгт “гадаад худалдааг хөгжүүлэх зорилгоор чөлөөт бүс байгуулах ажлыг эрчимжүүлэх” гэж нэмэх. Аюулгүй байдал, гадаадын бодлогын байнгын хорооны санал байна. Дэмжье гэсэн томьёоллоор санал хураая. 

12 гишүүн оролцож, 10 гишүүн дэмжиж, хорин тавдугаар санал дэмжигдлээ. 

Хорин зургадугаар санал. Тогтоолын төслийн хавсралтын 17 дугаар зорилтын 3 дахь хэсэгт “кибер аюулгүй байдлыг хангах тогтолцоог сайжруулах, чадавхийг нэмэгдүүлэх” гэж нэмэх. Санал гаргасан Аюулгүй байдал, гадаад бодлогын байнгын хорооны санал байна. Энэ саналыг дэмжье гэсэн томьёоллоор санал хураая. 

12 гишүүн оролцож, 9 гишүүн дэмжиж, энэ санал дэмжигдлээ. 

Одоо Байнгын хороодын дэмжээгүй саналаар санал хураана. 

Нэгд нь, 7.Тогтоолын төслийн хавсралтын 3 дугаар зорилтын 1 дэх хэсгийн шалгуур үзүүлэлтийг “Мах, сүүний, үхрийн гүн хөлдөөсөн үрийг үйлдвэрлэх, импортлох, 2017 онд хүрэх түвшин, үр дүнг “20 хувь” гэснийг “100 хувь” гэж тус тус өөрчлөх. Аюулгүй байдал, гадаад бодлогын байнгын хорооны санал байна. Ж.Энхбаяр даргын микрофоныг өгчихье. Энэ чинь танай Байнгын хорооноос дэмжигдээгүй санал байна шүү дээ. 

Ж.Энхбаяр: - Энэ дээр энэ жаахан техникийн алдаа болоод нэг саналаар уначихсан санал юм байгаа юм л даа. Учир нь энэ 20 хувь биш 20 мянга гэдэг тоо байгаа юм. Энэ нь гүн хөлдөөсөн махны, сүүний чиглэлийн гүн хөлдөөсөн үрийг Монгол Улсад үйлдвэрлэх, импортлох гэж байгаа. Гаднаас импортлох гэж байгаа. Энэ нь өөрөө их аягүй бага зорилт байгаа юм. 20 мянган тун үр гэдэг маань үндсэндээ 4 бухын ажил байхгүй юу. 4 бухнаас ялгаж авах боломжит үр байгаа юм. 

Тэгэхээр бүхэл бүтэн яам. Яг өнөөдөр Монгол Улс маань 3 сая орчим үхэртэй. Түүний сая гаруй нь сарлаг. Яг өнөөдрийн байдлаар бид мах экспортолно гэж ярьдаг мөртлөө экспортлох ийм чадвар байхгүй байгаа. Учир шалтгаан нь Монгол Улсын энэ махны чиглэлийн үхэр өөрөө их хүнд нөхцөл байдалд орчихсон. Махны хэв шинжийн үхэр үндсэндээ байхгүй болсон. Нөгөө талаас сүү сүүн бүтээгдэхүүнийхээ 80 хувийг бид импортоор авч байгаа. Тэгэхээрээ бид нар махны болон сүүний чиглэлийн үхрийг нэлээн хөгжүүлэх чиглэлээр дорвитой ахиц гаргая. Энэ чиглэлээр энэ үр үйлдвэрлэлийг эрс нэмэгдүүл. Дархан чиглэлд одоо томоохон улсын төсвийн хөрөнгө оруулалтаар том барилга байгууламж бий болж байгаа. Энэ нь өөрөө яг мал үржлийн алба байгуулаад тэнд одоо энэ хөлдөөсөн үр үйлдвэрлэх том бараг 20 гаруй тэрбумаар хийгээд дуусч байх шиг байна даа. Энэ жил дуусч байна. 

Тэгэхээрээ та нар 4-хөн бухны ажил хийхгүй ээ. Жаахан ахиухан ажил хийнэ. Ер нь Монгол Улсад малын гене фондыг сайжруулах шаардлага байна гэдгийн үндсэн дээрээс 20 биш, багадаа та нар 100 мянган тун үр гаргаад Монгол Улсад 100 мянган цэвэр үүлдрийн мах, сүүний чиглэлийн үхрийг бий болго гэдэг чиглэлээр үүрэгжүүлж байгаа л ажил юм байгаа юм. 

Тэгэхээр энийг тийм алдаа гарсан юм гэдгээ бас хэлээд та бүхэн энэ саналыг дэмжиж өгөөчээ л гэж хүсч байгаа юм. 20 биш 100 гэсэн хувилбараар нь. 

Д.Тэрбишдагва: - Ж.Энхбаяр дарга өөрийнхөө Байнгын хороон дээр унасан саналыг дэмжиж өгөөч гэж байгаа юм байна. 

Ж.Энхбаяр: - Босгож өгөөч гэж байгаа юм. 

Д.Тэрбишдагва: - Босгож өгөөч гэж. Энэ үр үйлдвэрлэх их чухал л даа. Тэгэхээд энэ 20 гэснийг 100 болгоход гарах хөрөнгө ямар байгаа бол? 

Ж.Энхбаяр: - Төсөв хөрөнгө хөдөлгөхгүй. Зүгээр байгаад. Энэ чинь манайхан болохоор импортоор авна гэсэн зорилго тавиад байгаа юм. Хэрэггүй. Дотооддоо үйлдвэрлэх боломж бүрдлээ. Дотооддоо үйлдвэрлэх. Энэ хөрөнгөдөө багтаад үйлдвэрлэчих бүрэн бололцоо байгаа юм. 

Д.Тэрбишдагва: - Тэгвэл энийг дотооддоо үйлдвэрлэх гэсэн томьёоллоор оруулах уу? Зүгээр л ерөөсөө…

Ж.Энхбаяр: - Тийм. Үйлдвэрлэх. Дотооддоо бүрэн бололцоотой байгаа. 

Д.Тэрбишдагва: - Дотооддоо үйлдвэрлэх. Тэгвэл томьёоллыг нь жаахан өөрчлөөд дотооддоо үйлдвэрлэх гэснээр. 

Ж.Энхбаяр: - Тэгээд дотроо 100 мянгыг үйлдвэрлэ гээд. 

Д.Тэрбишдагва: - Байнгын хорооноос дэмжээгүй санал дэмжье гэснээр санал хураалт явагдаж байна. Түрүүн би уншаад өгсөн. 1 дүгээр тогтоолыг. 

Одоо дэмжигдэж байна. Буруу дарсан. Байнгын хорооны дэмжээгүй саналыг дэмжье гэж санал хураасан шүү дээ. Санамсаргүй байж байгаад босчихлоо энэ. 

Хоёр. Тогтоолын төслийн хавсралтын 16 дугаар зорилтын 2 дахь хэсэгт “гуравдагч хөршийн бодлогыг идэвхижүүлэх” гэж нэмэх. Санал гаргасан Аюулгүй байдал, гадаад бодлогын байнгын хороо. Энэ Байнгын хорооны дэмжээгүй саналыг дэмжье гэснээр санал хураалт явагдана. 

12 гишүүн оролцож, 9 гишүүн дэмжиж, өөрөөр хэлэх юм бол Байнгын хорооноос дэмжих гэсэн санал дэмжигдлээ. 

Гурав. Хүний эрхийг хамгаалах чиглэлээр эрх зүйн шинэчлэлийг эрчимжүүлэх. Хууль зүйн байнгын хороо дэмжээгүй санал байна. Энийг дэмжье гэснээр санал хураалт явуулъя. 

Хууль зүйн байнгын хорооны дэмжээгүй санал дэмжээгүйгээрээ дэмжигдлээ. 

Дөрөв. Хэвлэлийн эрх чөлөөг баталгаажуулах, цахим эрх чөлөөг хамгаалах хууль эрх зүйн орчинг боловсронгуй болгоно гэсэн Хууль зүйн байнгын хорооны санал байна. Дэмжигдээгүй саналыг дэмжье гэснээр санал хураая. 

Гишүүдийн бичгээр ирүүлсэн болон Байнгын хороодоос ирсэн зарчмын саналуудаар санал хурааж дууслаа. 

Байнгын хорооны санал, дүгнэлтийг Улсын Их Хурлын чуулганы нэгдсэн хуралдаанд ажлын хэсгийн ахлагч Б.Ундармааг танилцуулж, илтгэхээр томилж байна. Анхны хэлэлцүүлэг дууслаа. 

Дараагийн хэлэлцэх асуудалдаа оръё. Оролцсон ажлын хэсгийнхэн баярлалаа. Нэг асуулт үлдсэн. Д.Дамба-Очир гишүүний асуултад хариулсангүй. Санхүүгийн зохицуулах хорооноос хүн ирсэнгүй шүү. 
Гурав. Төмөр замын тээврийн талаар төрөөс баримтлах бодлогын хэрэгжилт, төмөр замын транзит тээврийн байдал, тулгамдсан асуудлуудын талаар Зам, тээврийн хөгжлийн сайдын мэдээлэл

Дараагийн асуудлаа оруулъя. Зам тээврийн яамныхныг урьж байна. Зам, тээврийн хөгжлийн сайдын мэдээллийг сонсох асуудал орж ирж байна. 

Төмөр замын тээврийн талаар төрөөс баримтлах бодлогын хэрэгжилт, төмөр замын транзит тээврийн байдал, тулгамдсан асуудлууд сэдвээр Зам, тээврийн хөгжлийн сайдын мэдээллийг сонсоно. Сайд байна уу? Мэдээллийг Зам, тээврийн хөгжийн сайд Д.Ганбат танилцуулна. Д.Ганбат сайд байхгүй учраас дэд сайдыг, Б.Цогтгэрэлийг урьж байна. 

Б.Цогтгэрэл: - Эдийн засгийн байнгын хорооны дарга, эрхэм гишүүд ээ, 

Төрөөс төмөр замын талаар баримтлах бодлогыг хэрэгжүүлэх хүрээнд дараахь ажлуудыг хийж гүйцэтгэлээ. Төмөр замын дотоодын сүлжээг өргөжүүлэх хүрээнд 2013 оноос Шинэ төмөр зам төслийг эхлүүлсэн бөгөөд Тавантолгой-Гашуун Сухайт чиглэлийн төмөр замын нийт барилгын 51.84 хувийг, Тавантолгой-Сайншанд-Хөөт-Чойбалсан, Хөөт-Бичигтийн чиглэлийн төмөр замын техникийн зураг төслийг 100 хувь гүйцэтгэсэн болно. 

Шинэ төмөр замын төслийг Чингис бондын 200.0 сая ам.доллар, Хөгжлийн банкны 55.0 сая ам.долларын санхүүжилтээр 2013 онд эхэлсэн. Улсын Их Хурлаас 2014 онд шинээр баригдах төмөр замын Эрдэнэт-Арцсуурь чиглэлийг баталсан. Үүнээс Эрдэнэт-Овоотын хэсгийг хувийн хөрөнгө оруулагч санал гаргасан Монгол Улсын Засгийн газартай концессын гэрээ байгуулан бүтээн байгуулахаар ажиллаж байгаа бөгөөд 2017 оны 2 дугаар улиралд барилгын ажлыг эхлүүлэхээр төлөвлөсөн. 

Концесс эзэмшигч Хөвсгөл аймгийн Овоотын нүүрсийн ордын тусгай зөвшөөрлийг эзэмшигч Австралийн Аспайр Майнинг /Aspire mining limited/ [http://aspiremininglimited.mn] компанийн охин компани болох Нортерн Рэйлвэйс /Northern Railways LLC/ компани болно. 

Мөн Монгол Улсын Засгийн газрын 2016-2020 оны үйл ажиллагааны хөтөлбөрт тусгагдсан Зүүн Баян-Ханги чиглэлийн шинэ шугамыг барих асуудлыг боловсруулан Улсын Их Хурлаар шийдвэрлүүлэхээр ажиллаж байна. 

Улаанбаатар төмөр замын техникийн шинэчлэлийн хүрээнд 2012 онд хувь нийлүүлэгч хоёр талаас тэнцүү хувь хэмжээгээр дүрмийн санг нэмэгдүүлсэн хөрөнгө болон өөрийн эх үүсвэрээс зүтгүүр ачааны болон зорчигчийн вагон, зам хэмжигч, сэв шалгагч вагон, төмөр замын автобус буюу рейлбус худалдан авч өртөө болон зөрлөгийн замуудыг өргөтгөж, Толгойт-Улаанбаатар хооронд хоёр зам тавьж алсын удирдлагатай зөрлөгүүдийг нэмэгдүүлж дохиолол төвлөрүүлэлт хориглолын системийг шинэчлэх ажил ид өрнөж байна. 

Улаанбаатар төмөр зам нь тээврийн үйл ажиллагаанаас гадна тээврийн дээд сургууль, мэргэжил, сургалт үйлдвэрлэлийн төв, орон сууцны аж ахуй, 27 хүүхдийн цэцэрлэг, 190 ортой эмнэлэг, 3 дугаар шатлалын эмнэлгийн үйлчилгээ үзүүлэх амбулатори, дуу бүжгийн чуулга, зочид буудал, амралтын газрууд зэрэг нийгмийн чиглэлийн байгууллагуудын үйл ажиллагааг санхүүжүүлэн авч явж эдгээр нийт зардлын 18.6 хувь буюу 32.3 тэрбум төгрөгийг зарцуулж байна. 

Улаанбаатар төмөр замын шугам замын 56.0 хувьд нь их засварын хугацаа хэтэрсэн. Нийт хөдлөх бүрэлдэхүүний 60 гаруй хувь нь насжилтын хугацаа хэтэрсэн нөхцөл байдалтай байгаа тул техникийн шинэчлэлийг хөрөнгө санхүүг шийдвэрлэн үргэлжлүүлэн хийх шаардлагатай байгаа. 

“Улаанбаатар төмөр зам” хувь нийлүүлсэн нийгэмлэгийн эрхийг хэрэгжүүлэгч Монгол Улсын Зам, тээврийн хөгжлийн яам, Оросын төмөр замууд нийгэмлэг хооронд 2014 онд Улаанбаатар төмөр замын шинэчлэл, хөгжлийн стратегийн түншлэлийн хэлэлцээрийг байгуулсан. 

Хэлэлцээрт Улаанбаатар төмөр замын одоо байгаа гол замыг жилд 100 сая тонн хүртэлх ачаа тээвэрлэх хүчин чадалтай болгох. Ингэхдээ цахилгаанжуулах, эсвэл хос болгох. Оросын Холбооны Улсын Тува Улсаас Арцсуурь-Эрдэнэтийн чиглэлийн шинэ шугамыг бүтээн байгуулж Улаанбаатар төмөр замын сүлжээтэй холбох. Түүнчлэн Монголын Улсын баруун болон зүүн бүсийг дамнуулсан төмөр замын шинэ коридор байгуулах боломжийг судлах, хэрэгжүүлэхээр тохиролцсон. Ингэхдээ гуравдагч талын оролцоо байж болохыг зөвшилцсөн байдаг юм. 

Монгол Улсын Гадаад хэргийн яам, Зам, тээврийн хөгжлийн яам, Гаалийн ерөнхий газар, Хил хамгаалах ерөнхий газар, Монголын төмөр зам төрийн өмчит хувьцаат компани зэрэг төрийн байгууллагууд Бүгд Найрамдах Хятад Ард Улсын холбогдох төрийн байгууллагуудтай хамтраад Монгол Хятадын хоорондох Шивээ хүрэн, Сэхээ, Бичигт, Зүүн хатавч, Сүмбэр, Рашаан боомтод шинээр байгуулах хилийн төмөр замын гарцуудын холболтын цэгийг тогтоогоод байгаа. 

Дамжин өнгөрөх бусад чиглэлүүдтэй харьцуулахад өрсөлдөхүйц урт хугацааны хөнгөлөлттэй тариф бүхий төмөр замаар дамжин өнгөрөх ачаа тээвэрлэх нөхцөлийн тухай Монгол Улсын Засгийн газар, Оросын Холбооны Улсын Засгийн газар хоорондын хэлэлцээрийг байгуулах асуудлаар Оросын талтай 2009 оноос хойш яриа хэлэлцээр өрнүүлж ирсэн бөгөөд хөнгөлөлттэй тарифын нөхцөлийг урт хугацаанд баталгаажуулсан Засгийн газар хоорондын хэлэлцээрийн төслийг тохиролцоод байгаа. 

Монгол Улсын нутаг дэвсгэрээр дамжин өнгөрөх тээврийн одоо буй ганц коридор нь Улаанбаатар төмөр зам юм. Улаанбаатар төмөр замын хувьд дамжин өнгөрөх тээвэр нь алдагдалгүй тарифтай ачааны нэг төрөл бөгөөд ачаа тээврийн 10.9 хувийг эзэлж, нийт тээврийн орлогын 22.8 хувийг бүрдүүлж байгаа. 

Бүгд Найрамдах Хятад Ард Улс, Оросын Холбооны Улс, Бүгд Найрамдах Хятад Ард Улсаас Европын орнууд болон эсрэг чиглэлд хийгддэг дамжин өнгөрөх тээвэр нь дараахь томоохон коридоруудаар тээвэрлэгдэж байгаа. 

Монгол Улсын төмөр замын тээврийн коридорын зүүн буюу Оросын Холбооны Улс, Бүгд Найрамдах Хятад Ард Улсын Манжуур, Забайкальск. Баруун талаар буюу Казахстан, Бүгд Найрамдах Хятад Ард Улсын Алашанькоу-Достык  боомтуудаар дамжсан коридортой харьцуулахад 500-аас 750 километрээр богино боловч тээврийн болон шилжүүлэн ачилтын тариф, бусад коридоруудаас өндөр. Хил гааль, хорио цээрийн нэг цонхны үйлчилгээ нэвтрээгүй зэрэг шалтгаануудаас болоод дамжин өнгөрөх тээврийн хэмжээ бусад коридоруудаас харьцангуй бага байгаа юм. 

Зам, тээврийн хөгжлийн яам Улаанбаатар төмөр зам хувь нийлүүлсэн нийгэмлэгтэй хамтран дамжин өнгөрөх тээврийн хэмжээг нэмэгдүүлэх, бусад коридоруудтай өрсөлдөхүйц чадварыг нэмэгдүүлж дараахь арга хэмжээнүүдийг зохион байгуулж байна. Үүнд:

Дамжин өнгөрөх түүхий нефтийн хэмжээг нэмэгдүүлэхийн тулд тээвэрлэлтийн нефтийн хэмжээнээс хамаарч тээврийн хөлсөнд 10 хүртэлх хувийн хөнгөлөлт үзүүлэхээр болж байгаа. Нэг байгууллага сард 200 болон түүнээс дээш ачаатай чингэлэг тээвэрлэх юм бол тээврийн хөлсөнд 25.0 хувь хүртэлх ийм хөнгөлөлтийг үзүүлэхээр болсон байгаа. Дамжин өнгөрөх замналын галт тэрэгний аяллын хугацааг хатуу журмаар тогтоож Оросын Холбооны Улсаас Бүгд Найрамдах Хятад Ард Улсын чиглэлд 28 цаг тээвэрлэдэг байсныг 26 цаг. Бүгд Найрамдах Хятад Ард Улсаас Оросын Холбооны Улс руу чиглэлд 31 цаг байсныг 29 цаг хүртэл багасгасан. 

Эдийн засгийн коридорын хүрээнд Монгол Улсаар дамжин өнгөрөх төмөр замын 5 коридорыг байгуулах талаар судалж хэрэгжүүлж ингэж ажиллаж байгаа. 

Тулгамдсан асуудлуудаа сүүлд нь тодотгож хэлье. 

Монголын төмөр замын төрийн өмчит хувьцаат компани шинэ төмөр зам төслийн хувьд тулгамдсан хоёр асуудал байгаа. Монгол Улс болон Бүгд Найрамдах Хятад Ард Улсын Засгийн газар хооронд байгуулсан экспортын хөнгөлөлттэй зээлийн хүрээнд төмөр замын хөдлөх бүрэлдэхүүний паркийг нэмэгдүүлэх төслөөр Бүгд Найрамдах Хятад Ард Улсын Си Эн Ар /China National Railway/ компаниас нийлүүлсэн 35 сая 692 мянга 160 ам.долларын үнэ бүхий хөдлөх бүрэлдэхүүнүүдийн зээлийн хүүгийн болон үндсэн төлбөрийн эргэн төлөлтийн хугацааг үйл ажиллагааны орлогоос төлбөрийг хуримтлуулах үе хүртэлх Монголын төмөр зам төрийн өмчит хувьцаат компанийн санхүүгийн хүндрэлтэй нөхцөл байдлыг харгалзан үзэж 3 жилээр хойшлуулах арга хэмжээг авч шийдвэрлэх. 

Хоёрт нь, Монгол Улсын Засгийн газраас олгохоор шийдвэрлэсэн санхүүжилтүүд бүрэн олгогдоогүйн улмаас Шинэ төмөр зам төслийн хүрээнд ажиллаж байсан тодорхой гэрээт байгууллагуудын ажил, үйлчилгээний төлбөрийг барагдуулах боломжгүй болж алданги хүлээгээд байгаа. 

Компанийн өөрийн нөөцөөс төслийн үйл ажиллагаанд 6.4 тэрбум төгрөгийг олгоод байгаа. Мөн хүлээгдэж байгаа төлбөрийн дүн нь 892.7 мянган ам.доллар болон 20.4 тэрбум төгрөг байгаа. Нийтдээ 892.7 мянган ам.доллар, 26.8 тэрбум төгрөгийн ийм санхүүжилтийн асуудал тулгамдсан асуудлуудад орж байгаа. 

Улаанбаатар төмөр замын маань хувьд тулгамдсан 5 асуудал байгаа. Улаанбаатар төмөр зам хувь нийлүүлсэн нийгэмлэг сар тутам дунджаар 6 мянган тонн дизелийн түлш, 60 тонн автобензин зарцуулдаг бөгөөд жилд 36 тэрбум төгрөгийн онцгой албан татвар төлөх нь тус нийгэмлэгийн санхүүгийн болон үйлдвэрлэлийн үйл ажиллагаанд хүндрэл учруулахаар байгаа юм. Өөрөөр хэлбэл тус нийгэмлэгийн нийгмийн шинж чанартай ачаа болон зорчигч тээврийн тарифыг өөрийн өртгөөс доогуур тогтоодог ба жилд дотоодын нүүрсний тээвэрлэлтээс 6.8 тэрбум, зорчигч тээвэрлэлтээс 7.5 тэрбум төгрөгийн алдагдалтай ажилладаг тул 2017 оноос онцгой албан татвараас чөлөөлөх тухай хууль хэрэгжих хүртэлх онцгой албан татварын асуудлуудыг шийдвэрлүүлмээр байгаа юм. Мөн МОНП-1, МОНП-2 зээлүүдийг боломжит ханшаар төгрөг рүү шилжүүлэн тооцож, 2017-2023 он хүртэл төлөх нөхцөлийг нэг мөр тогтоомоор байгаа юм. 

Дулааны цахилгаан станцуудын хэрэглээний нүүрс тээвэрлэлтийн алдагдлыг бууруулах зорилгоор тухайн байгууллагууд өөрийн эзэмшлийн вагоноор тээвэрлэлт хийх боломжийг судлан шийдвэрлэмээр байна. 

Дөрөвт нь. Төмөр замын дэр модыг төмөр бетонон дэрээр бүрэн солих хүртэлх хугацаанд. Энэ бол 10 жил орчим хугацаа шаардлагатай байгаад байгаа юм. Галт тэрэгний хөдөлгөөний аюулгүй байдлыг хангах зорилгоор дэр мод үйлдвэрлэхэд зориулаад одоо мод бэлтгэх зөвшөөрлийг манай Улаанбаатар төмөр замд сэргээж өгөх ийм шаардлагатай байгаа. 

2017 онд нэг удаа 10 мянган тонн хаягдал хар төмрийг экспортолж нэмэлт орлого олох боломжийг зөвшөөрсөн хууль эрх зүйн баримт бичиг гаргаж өгвөл одоо нэн сайн байгаа юм. 

Ингээд төмөр замын салбарт тулгамдаад байгаа дээр дурдсан эдгээр асуудлуудыг шийдвэрлэхэд Эдийн засгийн байнгын хорооны эрхэм хүндэт гишүүд та бүхнээсээ дэмжлэг хүсч байгаа юм. Баярлалаа. 

Д.Тэрбишдагва: - Баярлалаа. Мэдээлэлтэй холбогдуулан хуралдаанд оролцож байгаа ажлын хэсгийн хүмүүсийг танилцуулъя. 

Зам тээврийн хөгжлийн дэд сайд Б.Цогтгэрэл, Зам, тээврийн хөгжлийн яамны Төмөр зам, далайн тээврийн  бодлогын хэрэгжилтийг зохицуулах газрын Далай ашиглалт, усан замын тээврийн бодлогын хэрэгжилтийг зохицуулах хэлтсийн дарга Ж.Батболд, Зам, тээврийн хөгжлийн яамны Төмөр зам, далайн тээврийн бодлогын хэрэгжилтийг зохицуулах газрын Төмөр замын бодлогын хэрэгжилтийг зохицуулах албаны дарга Л.Булганхүү, Зам, тээврийн хөгжлийн яамны Төмөр зам, далайн тээврийн бодлогын хэрэгжилтийг зохицуулах газрын ахлах мэргэжилтэн Б.Лхагвасүрэн, “Улаанбаатар төмөр зам” хувь нийлүүлсэн нийгэмлэгийн Замын дарга Д.Жигжиднямаа, “Монголын төмөр зам” төрийн өмчит хувьцаат компанийн гүйцэтгэх захирал Х.Хэрлэн, “Монголын төмөр зам” төрийн өмчит хувьцаат компанийн төслийн ажилтан н.Бадарч, компанийн эдийн засагч н.Оргил, “Улаанбаатар төмөр зам” хувь нийлүүлсэн нийгэмлэгийн замын даргын зөвлөх Т.Очирхүү, замын даргын зөвлөх Р.Раш. Ийм ажлын хэсэг бүрэлдэхүүнтэй оролцож байна. Ингээд хуучин хоёр сайдыгаа оруулаад ирсэн. Их хүчтэй л орж ирж байгаа юм байна. 

Төмөр замын асуудал үнэхээрийн чухал асуудал гэдэг талаар сая танилцууллаа. Тэгээд манай гишүүд төмөр замтай холбоотой асуудлыг заавал ч үгүй Байнгын хороогоор, Эдийн засгийн байнгын хороогоор оруулж хэлэлцэж, өнөөгийн нөхцөл байдал, тулгамдсан асуудлыг нь сонирхъё гэсэн учраас ийм өргөн бүрэлдэхүүнтэйгээр орж ирсэнд Та бүхэнд талархаж байна. 

Мэдээлэлтэй холбогдуулан асуух асуулттай гишүүд нэрсээ өгнө үү? Л.Элдэв-очир гишүүн тасалъя. Д.Дамба-Очир гишүүн. 

Д.Дамба-Очир: - Та бүхэндээ энэ өдрийн мэндийг хүргэе. Төмөр замын асуудал ерөөсөө Монгол Улсад бол аягүй тулгамдсан асуудлуудын нэг болж байгаа. Тэгэхээр төмөр замтай холбоотой хоёр гурван асуудлыг л би асуух гэсэн юм. 

Нэгдүгээрт, олон жил яригдаж байгаа Тавантолгой-Гашуунсухайтын төмөр замын ажил хэзээ эхлэх вэ? Ямар компаниудтай эцэслэж байна вэ? Ирэх хавар ерөөсөө ажлууд нь эхэлчих тийм боломж байна уу, үгүй юу? Үүнийгээ хэзээ эхлүүлж дуусгах юм бэ? Нэгдүгээр асуудал. 

Хоёрдугаар асуудал. Хятад Улстайгаа тохирсон юм уу? Нөгөө нэг огтлолцлоо. 30 метрийн зөрүүтэй болчихоод байгаа. Урдуураа хойгуураа орж ирнэ гээд ярьж байгаа. Энэ асуудал. 

Гуравдугаарт нь. Ер нь Улаанбаатар төмөр замын гэрээг хэзээ шинэчлэх юм бэ? 50, 50 хувьтай ингээд Оростойгоо ингээд яваад байх юм уу? Эсвэл 51, 49 хувь болгох боломж байдаг юм уу? Энэ талаар ямар нэгэн хэлэлцээр өрнүүлж байгаа юм байна уу, үгүй юу? 

4 дүгээрт нь. Транзит тээвэр сүүлийн жилүүдэд хэр их өсч байна. Оросоос Хятад руу гарч байгаа транзит тээвэр. Түүний орлого. 

Эцэст нь би нэг л юм асуух гэсэн юм. Хэзээ болтол Улаанбаатар төмөр замын энэ хэдэн дандаа дизель түлшээр энэ вагонууд нь явах юм болдоо. Энэ хөдөлгүүрүүд нь. Үүнийгээ цахилгаан болгох тийм боломжууд нь байдаг юм уу, үгүй юм уу? Энэ хөрөнгө оруулалтын асуудлууд дээр нь Оросын тал нь юу гэж ярьж байгаа юм. Монголын талаас одоо хөрөнгө оруулалтууд хийх ямар боломжууд байгаа юм гээд энэ гурав дөрөвхөн асуултад хариулт авах гэсэн юм. Баярлалаа. 

Д.Тэрбишдагва: - Асуултад хэн хариулах юм? 

Б.Цогтгэрэл: - Манай Х.Хэрлэн захирал хариулчих. Гэрээ шинэчлэхтэй холбоотой асуудал дээр би хариулт өгье. Транзит тээвэр нэмэгдэх болон цахилгаанжуулалтын асуудлаар Д.Жигжиднямаа дарга хариулт өгчихье. 

Гэрээний асуудлыг би түрүүлээд хариулчихъя гэж бодож байна. 1949 оны гэрээ хэлэлцээрийг шинэчлэх, ярилцах ийм ажлын хэсэг Засгийн газрын тогтоолтойгоор надаар ахлуулаад ийм ажлын хэсэг ажиллаж байгаа. Эхний хуралдаанаа хийсэн. Яамдаас, холбогдох газруудаас санал аваад ингээд ажиллаад явж байгаа. 

Хувь хэмжээний асуудал дээр бол Оросын тал бол шулуухан байр сууриа хэлж байгаа. Энэ асуудлыг хөндөхгүй гэдэг байр сууриа илэрхийлж байгаа. Мөн татварын асуудал дээр бол хатуу байр суурьтай байгаа. 

Гэрээний бусад заалтууд дээр бас шинэчлэх өөрчлөх, орчин үеийн бас энэ цаг үетэй холбоотой бас хасах иймэрхүү өөрчлөх юмнууд байгаа. Тэгээд яамдаас нь санал аваад ингээд явж байгаа. 

Д.Тэрбишдагва: - Яалаа гэнэ ээ? 1 дүгээр микрофоныг өг дөө. Ямар өөрчлөлт хийнэ гэнэ ээ? Хамгийн сүүлийнх нь. 

Б.Цогтгэрэл: - Зохих тийм. Одоо тухайн гэрээтэй холбоотой тийм зохих жижиг өөрчлөх заалт юмнууд бол байгаа. Тийм. 

Д.Тэрбишдагва: - Х.Хэрлэн даргын микрофон. 1 дүгээр микрофон дээр суу. 

Х.Хэрлэн: - Сайн байцгаана уу? Энэ өдрийн мэндийг хүргэе. Тавантолгой-Гашуунсухайт чиглэлийн төмөр замын ажил бол одоогийн байдлаар зогсонги байж байгаа. 2014 оны 11 сард ажил зогссон. Санхүүжилтгүйн улмаас. Суурь бүтцийн ажил буюу далангийн ажлын 86.0 хувь нь хийгдсэн. Нийт суурь бүтцийн ажлын 51.0 хувь нь одоо хийгдсэн байж байгаа. 

Шинхуа групп /Shenhua Group/-тэй одоо энэ ажлыг дуусгах талаар яриа хэлэлцээр хийгдэж байна. Ажил эхлээд 2 жилийн хугацаанд энэ ажлыг дуусгана гэсэн ийм төлөвтэй байж байгаа. 

Огтлолцлын асуудлыг манай…

Д.Тэрбишдагва: - Хүлээж бай даа. Ахиад жаахан тодруулахгүй бол. Х.Хэрлэн дарга аа энэ чинь. Нийт хийх ажлын чинь 51.0 хувь болчихоод байгаа юм уу? Тэгээд одоо суурь бүтцийн ажил. Энэ чинь хэдэн жил болж байгаа билээ. Одоо 2 жилийн хугацаанд хийгээд 2 жилийн дараа энэ ажил чинь дуусна гэж ойлгож болох уу? 

Х.Хэрлэн: - Гэрээ хийгдээд ажил эхлэнгүүтээ 2 жилийн дотор энэ ажил дуусна гэж байгаа. 

Д.Тэрбишдагва: - Гэрээ нь хэзээ хийж эхлэх юм? 

Х.Хэрлэн: - Гэрээгээ хийх гэж бид нар Шинхуа групп /Shenhua Group/-тэй одоо яриа хэлцлээ хийгээд л байж байна. 

Д.Тэрбишдагва: - 3 дугаар микрофон. 2 дугаар микрофон. Хэн хариулах юм одоо. 5 дугаар микрофон өгье. 

Х.Хэрлэн: - Гашуунсухайт-Ганцмод хилийн боомтын хил нэвтрэх цэгийн талаар 2016 оны 5 сарын 18-ны өдөр хоёр улсын Гадаад хэргийн яамдаар ахлуулсан ажлын хэсэг газар дээрээ ажиллаад өөр өөрсдийнхөө байр суурийг илэрхийлээд тэгээд одоогийн байдлаар зөвшилцөлд хүрээгүй байгаа. 

Хятадын талаас санал болгосон тэр нөгөө 30 метрийн өндөртэй хэсгээр бол манайх бол тэрүүгээр огтлолцохгүй гээд тийм санал тавьчихаад байгаа. Одоо тэгээд Гадаад хэргийн яамаар дипломат шугамаар харьцаад тэгээд л байж байгаа.

Д.Тэрбишдагва: - Улаанбаатар төмөр зам. 2 дугаар микрофон өгье.  

Д.Жигжиднямаа: - Сайн байцгаана уу? Д.Дамба-Очир гишүүний асуултад хариулъя. Дамжин өнгөрөх тээвэр буюу транзит тээвэр Монгол Улсад нэн ач холбогдолтой гэдэг дээр маргах зүйлгүй. 

Улаанбаатар төмөр замын гол коридор бол Бүгд Найрамдах Хятад Ард Улсаас Оросын Холбооны Улс бөгөөд Европын зах зээлтэй холбосон хамгийн дөт зам гэдгийг Б.Цогтгэрэл сайдын илтгэлд хэлэгдсэн. 

Өнөөдрийн байдлаар Улаанбаатар төмөр замаар Улаанбаатар төмөр замын нийт ачаа эргэлтийн 10.9 хувь нь транзит тээвэр өгч байна. Орлогын 22.8 хувь нь транзит тээврээс бүрдэж орж байгаа юм. 

Транзит тээврийн тооцоо нь бол олон талт хэлэлцээр буюу төмөр замын хамтын ажиллагааны байгууллагын нэгдсэн транзитын тариф гэсэн хэлэлцээрийн дагуу хийгддэг. Швейцарь франкаар дамжаад 3 бүлэгтэй. Бид транзит тээврийг хөхиүлэн дэмжүүлэхийн тал дээр энэ олон улсын тарифаас тодорхой хэмжээний хөнгөлөлтүүд хоёр чиглэлд нь хоёуланд нь өгч байгаа. 

Түрүүн сайдын хэлсэн илтгэл дээр бас нэг цэгийн үйлчилгээ байхгүйгээс транзит тээврийн хэмжээ өсөхгүй байна гэсэн. Өнгөрсөн 2016 оны хувьд бол бид Гаалийн ерөнхий газартай, Замын-Үүдийн гаалийн газар, Сүхбаатарын гаалийн газартай хамтарч ажиллаж энэ транзит тээврийн хил дээрхи зогсолтын хугацааг багасгаж нэгдсэн технологи орох талаар тохиролцоо ажиллаж байснаар түрүүний илтгэлд дурдагдсан транзит тээврийн хугацаа багассан юм. 

Транзит тээврийн ачааны бүтцээр гэж үзэх юм бол өнөөдрийн байдлаар хамгийн их явж байгаа ачаа бол Оросын Холбооны Улсаас Бүгд Найрамдах Хятад Ард Улс руу явж байгаа мод модон материал байна. 

2015 оны сүүлээс Оросын Роснефть компани Монголын нутгаар дамжуулаад 2.5 сая тонн түүхий нефть тээвэрлэнэ гэсэн урьдчилсан гэрээ байсан. Гэхдээ энэ жил уг гэрээг хэрэгжүүлэхийн явцад Роснефть компани Хятадынхаа худалдан авагчтай нефтийнхээ үнэ дээр тохирч чадахгүй байснаас болоод түүхий нефтийн нийт хэмжээ 2.5 сая тонны оронд 40-хөн мянган тонныг яваад үндсэндээ одоо зогссон байж байгаа. 

Цаашдаа хөгжих асуудлууд бол нэлээн их хэлэлцээр явагдаж байгаа. Засгийн газар хоорондын транзит тээврийг хөгжүүлэх энэ гэрээний хүрээнд Оросын талтай Оросын нутгаар нэгдсэн коридорын зарчмаар тодорхой хэмжээний тээврийн тарифын хөнгөлөлт авах, ерөнхий хороондоо асуудлаа тавьж Улаанбаатар төмөр замаар тээвэрлэгдэх транзит тариф, тэр дотор чингэлгийн буухиа галт тэрэгний тарифыг тодорхой хэмжээний хөнгөлөлт өгч хөхиүлэн дэмжинэ гэсэн ийм төлөвлөгөөтэй ажиллаж байгаа. 

Өнөөдрийн байдлаар транзит тээврийн ачааны хэмжээ 2012 оноос өсөлттэй явж байгаа. Энэ оны байдлаар 2 сая гаруй тонн тээвэрлэх ийм төлөвлөгөөтэй байна. Хэрвээ бэлдсэн арга хэмжээнүүд амжилт олох юм бол манай транзитын хэмжээ бол ойролцоогоор 4 саяд хүрэх. Өөрөөр хэлбэл өнөөдрийн байдлаас бараг 2 дахин өсөх ийм бололцоо байгаа. 

Цахилгаанжуулалтын арга хэмжээ бол нэлээн их хөрөнгө мөнгө шаарддаг. Манай Улаанбаатар төмөр замын мэргэжилтнүүдийн тооцоо, урьдчилсан…/минут дуусав/

Д.Тэрбишдагва: - 2 дугаар микрофоныг дахиад өгье. 

Д.Жигжиднямаа: - Урьдчилсан тооцоо хийсэн байгаа. Хамгийн түрүүнд Багануур-Улаанбаатарын чиглэлийн нүүрсний алдагдалтай авах шугамын цахилгаанжуулалтын төслийг энэ оноос тооцоог нь хийж нарийвчилж хийхээр, гүйцэтгэхээр ажиллаж байна. Энд сонирхол гаргасан Германы Сименс /Siemens AG/ пүүс байгаа. 

Д.Тэрбишдагва: - Д.Дамба-Очир гишүүн тодруулъя. 

Д.Дамба-Очир: - Сайд нь ороод ирлээ л дээ. Би бас нэг юм тодруулах гээд. Яг энэ Шинхуа групптэй хэлэлцээр хийгээд байгаа л гэж байна. Аль эртнээс хойш л яригдаад байгаа юм. Ирэх хавар ер нь та нар энэ бүтээн байгуулалтын ажлуудыг нь үргэлжлүүлээд явчих тийм боломж байгаа юм уу? Энэ чинь л хамгийн тулгамдсан асуудал болчихоод байна л даа. 

Тэгээд дээрээс нь тэр нөгөө солиболцлынхоо асуудлыг бас та нар тохирч авах хэрэгтэй байна л даа. Энэ зүйлүүдээ жаахан түргэвчлэхгүй бол болохгүй л юм байна даа. Би тийм учраас одоо үүнийгээ Шинхуа групптай. Тэр Шэнхуа ч гэнэ үү, одоо хэн ч байдагсан уу. Түүнтэйгээ ярьж байгаа үүнийгээ түргэвчлэх асуудлуудыг яаравчлаачээ гэдгийг би та бүхэнд хэлэх гээд байна. 


Дээрээс нь нэг юм сая бас хэвлэл мэдээллээр гараад байх юм. Монгол Улсаас дамжихгүйгээр тойруулаад хурдны галт тэрэгний асуудал яригдаж байгаа гэсэн. Тэр Монголоор дамжих юм уу, дамжихгүй юм уу? Үнэн юм уу, худлаа юм уу? Зүгээр ер нь бол Москва…/минут дуусав/


Д.Тэрбишдагва: - Д.Банбат сайд хариулах уу? Д.Ганбат сайд энэ таныг орж ирэхээс өмнө Тавантолгой-Гашуунсухайтын төмөр замын асуудал ярьсан. Х.Хэрлэн захирал жаахан дутуу хариулах шиг боллоо. Энэ Хөгжлийн банкны зээлээр, хүүтэй зээлээр шүү. 200 сая доллараар барилгын ажил эхлүүлсэн. Тийм байхаа. Одоо өнөөдөр хэдэн жил болж байна. Тэгээд 50 хувьтай явж байгаа. Тийм учраас энэ хөгжлийн зээлийнхээс энэ 200 сая долларын чинь ажил ямар үр дүнтэй яваад байгаа юм бэ? 30 метрийн зөрүүгээр явсан гээд сая Д.Дамба-Очир гишүүн асуулаа. Энэ дээр их тодорхой хариулах өгөхгүй бол. Одоо Шинхуа групптэй ярьж байна гээд  ингэж байгаа. Энийг чинь уг нь бол хийж дуусгахаар төлөвлөгөө гаргаад ажиллаагүй. 200 саяар нь 50 хувийг нь хийчихээд ингээд зогсоосохоор ингэж ярьсан юм уу? Энэ одоо юунаас болоод иймэрхүү ажил зогсоод байна. Их харамсалтай, эмгэнэлтэй зүйл болоод байгаа юм шиг харагдаад байгаа юм л даа. Энэ Д.Ганбат сайд жаахан тодорхой хариу өгөөч. Одоо урд өмнөхийн хариуцлагын асуудал гэж байна уу? Одоо энийг тэгээд цаашдаа яаж засч сайжруулах юм. Хэний буруу зөрүүтэй юм. Буруу зөрүүтэй зүйл байх юм бол сайжруулах. Тэрийг зарлаж хэлээд засч сайжруулаад явахгүй бол одоо ингээд л энийг чинь богино хугацаанд гүйцээгээд явахгүй бол болохгүй шүү дээ. Энэ чиглэлээр л асуугаад байна л даа. 4 дүгээр микрофоныг өгье. 


Д.Ганбат: - Байнгын хорооны гишүүдийн өнөөдрийн амрыг эрье. Уучлаарай. Би сая Засгийн газрын хуралдаан дуусаад дөнгөж тараад орж ирж байна. 


Тэгэхээр энэ Тавантолгойн төслийг урагшлуулах талаар Засгийн газрын ажлын хэсэг өнөөдрийн хуралдаанаар байгуулагдлаа. Тэгээд энэ ер нь бол энэ Тавантолгойн төслийг бол Хятадын тал цогцоор нь үүнийг хөгжүүлье гэсэн ийм саналыг манайд тавьж байгаа. Тэгээд манай Засгийн газар бол үүнийг цогцоор нь хамтад нь авч үзэх нь зүйтэй гэж үзэж байгаа. 


Тэгэхээр ер нь бол яах вэ төмөр замын хувьд Шинхуатай өнгөрсөн оноос буюу өнгөрсөн оны 8, 9 сараас ингээд хэлэлцээрүүд хийж явсан юм. Хэлэлцээрүүд хийж байгаад бүр гэрээнийхээ үндсэн нөхцөлийг тохирсон юм. Тэгээд Шинхуа компани ямар ч хариу өгөөгүй. Эргэж буцчихаад. Энэ дундуур нь Монголын төмөр зам компанийн нөхөд бол, төлөөлөгчид бол удаа дараа мессеж, имэйл, албан тоот явуулж байсан. Мөн ажлын хэсгийнхэн хоёр удаа очиж уулзсан. Ерөөсөө ахиц гараагүй. Энэ бол мэдээжийн хэрэг нүүрсний үнэ унасантай холбоотой. Хоёрдугаарт, нөгөө Шинхуагийн дотоод нөхцөл байдалтай бас холбоотой юм шиг байгаа юм. 


Тэгэхээр энэ Хөгжлийн банкны 200 сая доллараар энэ санхүүжилт аваад энэ төмөр замын доод бүтцийн 51 хувийг хийж гүйцэтгэсэн байгаа. Доод бүтэц. Тэнд бүхлээрээ бол огт биш. Энэ төмөр зам чинь өөрөө 8, 9 багц ажил байгаа. Зөвхөн нэг багц нь энэ төмөр замын суурь бүтэц. Тэрний доод бүтцийнх нь ажлыг л одоо 200 сая долларын санхүүжилтээр энэ даланг нь хийсэн. Далан. Тэгээд хүмүүс бол хэвлэл мэдээллээр бол одоо шороо овоолсон гэж яриад байгаа юм л даа. 


Тэгэхээр тэр далангийн ажлыг бол маш сайн хийсэн. Энийг бол одоо хүлээн зөвшөөрөх ёстой. Энэ бол Монгол урд өмнө нь огт хийгдэж байгаагүй, огт баригдаж байгаагүй нэгдүгээр зэргийн замын суурь бүтэц. Доод далан. Энийг хийгээд тэгээд 208 километр яваад зогссон байж байгаа. Тэгэхээр одоо энэ сая Д.Тэрбишдагва асууж байна. Тэр холболтын цэг. Холболтын цэгийг бол одоо хамгийн түрүүнд тохирох ёстой. Хоёр улсын гадаад яам. Тэгэхээр энэ Гадаад яамны түвшинд, бүр Ерөнхийлөгчийн, хоёр улсын Ерөнхийлөгчийн түвшинд хүртэл энэ асуудал бол яригдсан байгаа. Өнөөдрийн байдлаар Хятадын тал бол ямар ч хариу өгөөгүй байгаа. 


Зүгээр одоо албан бусаар бол ер нь та нарын хүсэлтийг хүлээж авах боломжгүй гэсэн ийм байдлаар ийм хариу өгөөд байгаа юм л даа. Тэгэхээр одоо 208 километр. Нөгөө Тавантолгойгоосоо 208 километр яваад нөгөө далан зогссон байгаа. Тэр 208 гэсэн цэгээсээ одоо улсын хил хүртэл. Өөрөөр хэлэх юм бол Шинхуагийн наашаагаа манай хил рүү тулгаад ороод ирсэн тэр цэг хүртэл 33 метр өндөршилт үүссэн байгаа нь үнэн. Зөрүү үүссэн байгаа. Гэхдээ энэ бол том асуудал биш л дээ. 8 промиллын зам барихад бол энэ бол ямар ч асуудал биш. Ганцхан хүндрэл байгаа юм. Тэр нь юу вэ гэхээр зэрэг хил дамнасан 5.6 километр ийм гүүр барих юм. Гүүр барьж байж энэ замыг холбоно. Ганц нэг илүү зардал гарах гээд. Одоо манай талын эсрэг байр суурь ердөө энэ дээр л байгаа юм. Өөр асуудал бол байхгүй. Зүгээр зардал хэмнэе гэх юм бол тэр улсын хилийн 700 дугаар баганаар холбох манай санал, манайх ийм санал тавиад байгаа. Энийг Хятадын талаар өнөөдрийн байдлаар зөвшөөрөөгүй байгаа. Уг нь И Ар компани бол анх бол ингэж ярьж тохирч байсан юм билээ л дээ. 


Тэгэхээр энэ Засгийн газар бол ер нь ямар байр суурьтай энэ төмөр замыг урагшлуулах юм бэ гэх юм бол энэ төмөр замыг бол энэ хавар эхлүүлэх ийм зорилт тавиад сая бид нар ажлын хэсэг байгуулагдаад ажлаа ярилаа. Одоо энэ хүйтний улиралд бол бүх бичиг цаасаа дуусгаад тэгээд одоо хавар эрт энэ ажлыг эхлүүлээд тэгээд 2 жилийн хугацаанд дуусгах ийм л асуудал тавьж байгаа. Ийм зорилттой байгаа. 


Тэр Орос, Хятад хоёр бол ингээд Бээжин, Москваг холбосон хурдны галт тэрэгний хэлэлцээр байгуулчихлаа. Эм О Ю[MOU A memorandum of understanding] байгуулсан байсан. Одоо хэлэлцээрээ байгуулчихлаа. Ерөнхий сайдын хоёр түвшинд. Тэгээд энэ бол Монголын зүүн талаар буюу Монголыг дайрахгүйгээр ийм трасс гарсан байна лээ. 

Д.Тэрбишдагва: - Л.Энх-Амгалан гишүүн асуултаа асууя. 

Л.Энх-Амгалан: - Хэд хэдэн зүйл тодруулъя. Үнэхээр энэ төмөр замын салбар бол сүүлийн 8 жил улс төрийн хэрүүл алим болсон. Монгол Улсын хөгжлийг урагш нь татах биш Монгол Улсын хөгжлийг хойш нь татсан ийм л бодлого байна шүү дээ. Дандаа бодлогын алдаанууд байсан шүү дээ. Бодлогын алдаанууд байсан. 

Өнөөдрийн энэ эдийн засгийн хүндрэл бэрхшээлийн хамгийн том шалтгааны нэг нь энэ төмөр замын хэрүүл шүү. Төмөр замын хэрүүл. Бид нар өнгөрсөн 8 жил цаасан дээр 2 мянган километр төмөр зам барьсан. Цаасан дээр. Бодитойгоор бид нар 100 метр төмөр замч гэсэн бариагүй шүү. 8 жил. 100 метр төмөр зам бариагүй. 

Ерөөсөө Монголын эрдэс баялгийн салбарын өрсөлдөх чадварыг унагасан энэ төмөр замын бодлого байж байгаа. Төмөр замын бодлого гээд. Тэгэхээр хэт их мөрөөдөмтгий хүний хийсвэр мөрөөдлөөр хийсэн төмөр замын бодлогыг Улсын Их Хурал баталсан шүү дээ. Энэ бол одоогийн Улсын Их Хурлаар батлагдсан байж байгаа энэ төмөр замын бодлого хэзээ хэрэгжихгүй. Хэзээ ч хэрэгжихгүй. Энэ бол нэг хүний хоосон мөрөөдөл байсан. 

Тэгэхээр одоо энэ шинэ Засгийн газрын төмөр замын талаар баримтлах гэж байгаа бодлого чинь ер нь ямар байгаа юм бэ? Одоо Улсын Их Хурлаар баталсан байгаа энэ бодлогыг ер нь шинэчлэх үү? Шинэчлэх бол хэзээ шинэчлэх вэ? Яаж бодитой болгох вэ? Яаж бодитой болгох вэ гэдгийг нэгдүгээрт тодруулахыг хүсч байна. 

Хоёрдугаарт нь, энэ бодлого бол уг нь эрдэс баялгийн салбарынхаа бодлоготой, эрчим хүчний салбарынхаа бодлоготой, аж үйлдвэрийн салбарын бодлоготой уялдсан ийм төмөр замын бодлого байх ёстой гэж би боддог байхгүй юу. Эдийн засгийн үндэслэл тооцоотой. Түүнээс биш зүгээр нэг хэн нэгэн хүний. Одоо бид нарт харамсалтай түүхүүд зөндөө байгаа шүү дээ. ТЭЗҮ-гүй эхэлж байсан шүү дээ. Төмөр зам. Мянган километр төмөр зам барина гээд баахан хувийн компаниудыг оруулаад. Тэгээд хувийн компаниуд орсон. Өнөөдөр хүртэл өр зээлээ авч чадаагүй компани, нэг компанийнх нь захирал нь амиа хорлож байсан шүү дээ. Гэрээслэл бичээд амиа хорлосон ийм түүх байгаа шүү дээ. Одоо хүртэл тэр компаниуд мөнгөө авч чадаагүй. Баахан хөрс хуулалт хийгээд хаячихсан. Зураггүйгээр шүү дээ. ТЭЗҮ-гүй. Зураггүй. Тийм ээ. Энэ бодлогын алдааг өнөөдөр яаж засах гээд байгаа юм. Эсвэл энэ хуучин бодлогоор нь зүтгүүлэх гээд байгаа юм уу? Нэгдүгээрт асуудал энэ. 

Хоёрдугаар асуудал нь. Ер нь одоогийн байдлаар яг хэдэн төмөр замын ТЭЗҮ нь хийгдсэн хэдэн чиглэл рүү хэдэн километрийн төмөр замын ТЭЗҮ бэлэн хийгдсэн бэлэн байна вэ? Хоёрдугаар асуудал. 

Гуравдугаарт нь. Ер нь цаашдаа энэ төмөр замын санхүүжилтийн асуудал дээр ямар схем ер нь Монгол Улс хэрэглэх гэж байгаа юм. Хэний мөнгөөр төмөр замыг барих гэж байгаа юм. Огт ачаагүй чиглэл үү? Цэвэр улс төрийн хий хоосон мөрөөдөл рүү ингэж татвар төлөгчдийн мөнгийг бид нар үрж цацаж болохгүй шүү дээ. Дандаа төр оролцсон, төр авна гээд л. Ерөөсөө энэ Гашуунсухайтын төмөр зам чинь одоо 247-хон километр зам шүү дээ. 8 жил хэрэлдлээ шүү дээ. Нөгөө цариг нь өргөн байна. Бүдүүн байна гээд. Тийм ээ. Одоо манай Монгол Улс шиг ийм харамсалтай нүүрс экспортолж байгаа орон мөртлөө үхэр тэргээр ийм хурдтайгаар зүгээр машинаар нүүрсээ тээвэрлэдэг, ийм нүүрс экспортолдог нэг ч улс байхгүй шүү дээ. Би их харамсаж байгаа. Нэг ч улс байхгүй. 

Бид нарыг хэрүүл хийж байх хооронд Оросын Холбооны Улс тэр Элга гээд ордоосоо бараг 400 километр зам Хятадын мөнгийг урьдчилж аваад төмөр замаа тавьчихаад одоо манайхаар тойруулаад шууд тэр Харбинаар Орос экспортолдог болсон шүү дээ. Нүүрс экспортолдог болсон. Тийм ээ. Одоо бид нарын хамгийн том өрсөлдөгч чинь Орос болсон шүү дээ. Яг энэ төмөр замын бодлогоос чинь болоод бид нар өнөөдөр бүх салбараа татаад унагасан байхгүй юу. Эрдэс баялгийн салбараа татаад унагасан. Эрчим хүчний салбараа татаад унагасан. Энэ бодлогууд чинь ер нь засагдах юм бэ гэж. 

Дөрөв дүгээрт нь. Энэ Эрдэнэт-Овоотын чиглэлийн төмөр замын энэ лицензийг нь Засгийн газар 2015 онд олгосон юм. Энэ бол хууль бусаар олгосон лиценз шүү. Хууль бусаар. Тэгээд энийг яаж залруулах гэж байгаа юм. Хууль бусаар олгосон лиценз. Энийг би асуух гэж байгаа юм. Энэ бол орон нутгийнхаа хөгжилд ямар ч хөгжил дэвшил авчрахгүй. Тэр трассынх нь хувьд харсан л даа. Энийг ер нь энэ яамны байр суурь ер нь ямархуу байгаа юм бэ гэж. 

Д.Тэрбишдагва: - Л.Энх-Амгалан гишүүнд 1 минутыг нь өгье. 

Л.Энх-Амгалан: - Сүүлд нь энэ Засгийн газрын, Хятадын Засгийн газрын хөнгөлөлттэй зээлээр авсан нөгөө л явдаггүй локомотив. Одоо хүртэл ашиглагддаггүй. 35 сая доллараар авсан локомотив шүү дээ. Ийм хөдөлдөггүй локомотивууд авсан байгаа шүү дээ. Энэ асуудлуудыг ер нь яаж шийдвэрлэх гэж байгаа юм. Одоо тэгээд нөгөө тулгамдсан асуудал гэсэн чинь энэ зээлийг хойшлуулж өгөөч гэсэн юм орж ирж байна. Энийг ер нь хэний ямар шийдвэрээр авсан юм бэ? Одоо яг хөдлөхгүй байгаа нь үнэн үү? Тийм ээ. Яаж ашиглах гэж байгаа юм энийг. Эсвэл буцааж өгч болдоггүй юм уу? Тэр авсан хүмүүстэй нь, шийдвэр гаргаж авсан хүмүүстэй нь ямар хариуцлага тооцох гэж байгаа юм. Ер нь энэ төмөр замын бодлого дээр алдаа гаргасан хүмүүстээ ямар хариуцлага тооцох юм бэ? 

Д.Тэрбишдагва: - 4 дүгээр микрофон дээр. Сайдын микрофоныг өгье. 

Д.Ганбат: - Л.Энх-Амгалан гишүүний асуултад хариулъя. Энэ бодлого бол алдаатай батлагдсан гэдэг үнэн. Би үүнийг ер нь удаа дараа бас Байнгын хорооны хурал дээр, бүлгийн хурал дээр би хэлж байгаа. Энэ бодлогыг одоо ингээд өөрчлөлт оруулна гэж. 

Хамгийн  гол нь энэ 2010 оны Улсын Их Хурлын 32 дугаар тогтоолоор бол 5683.5 километр төмөр зам барихаар ингэж заасан. Энийг эхний нэг хоёр гуравдугаар үе шат гээд. Тэгээд энэ эхний үе шат нь заагдсан энэ төмөр замаас бол зөвхөн одоо Тавантолгой-Зүүнбаянгийн чиглэлд, Сайншандын чиглэлийн энэ төмөр зам бол одоо яригдаад явж байна. Бусад нь бол үндсэндээ бол боломжгүй гэж ойлгож болно. 

Хоёрдугаар ээлжинд барих Нарийнсухайт-Шивээхүрэн-Ухаахудаг-Гашуунсухайт. Тэгээд Хөөт-Бичигтийн чиглэлийн энэ төмөр замууд баригдана гэсэн ийм асуудал. Дээрээс нь нэмээд Зүүнбаян-Хангийн чиглэлийн энэ эдийн засгийн хувьд онцгой ач холбогдолтой энэ төмөр замын асуудлыг бол бид нар ойрын үед Засгийн газраараа орж хэлэлцүүлээд тэгээд дэмжүүлээд Их Хурал руу энэ хуулийн төслийг өргөн барина гэсэн ийм бодолтой байж байгаа. Бодлогын хувьд бол ийм байж байгаа. 

Хоёрдугаар асуудалд нь бол энэ хэдэн ТЭЗҮ бэлэн болсон бэ гэж асууж байна. Энэ их зүйтэй юм. Тэгэхээр өнөөдөр манай энэ намын, манай Засгийн газрын энэ 4 жилд хийх нүүр царай болох гол ажлууд бол манай яамтай салшгүй холбоотой. 

Тэгэхээр энд бол нэгдүгээрт Тавантолгой-Гашуунсухайтын төмөр замын энэ ТЭЗҮ бол өнөөдөр дуусаагүй байгаа. Яагаад дуусаагүй вэ гэхээр зэрэг нөгөө холболтын цэг тохироогүй байгаа учраас. Тэгэхээр холболтын цэгээ тохиронгуут бид нар энэ ТЭЗҮ-дээ дахиж update хийнэ. ТЭЗҮ нь бол өргөн царигаар хийгдсэн байж байгаа. Тэгээд одоо нөгөө Их Хурлын 2014 оны 10 сард Их Хурлаар нарийн царигтай болсон учраас update хийх ийм шаардлага байгаа. 

Нарийнсухайт-Шивээхүрэнгийн энэ ТЭЗҮ дууссан байж байгаа. МАК зардлыг нь гаргаад дууссан. 

Гуравдугаарт. Хөөт-Бичигтийн төмөр замыг бол улсаас нэг ч төгрөгийн зардал гаргалгүйгээр энийг Монголын төмөр зам компани хариуцаад ТЭЗҮ бэлэн болсон. Бүр сая 11 сарын 15-нд хүлээлгэж өгөх ийм байсан. Тэгээд одоо үндсэндээ энэ бол дууссан байж байгаа. 

Дөрөвдүгээрт. Эрдэнэт-Овоот. Эрдэнэт-Овоот бол энэ 2014 оны 10 сарын 24-ний Улсын Их Хурлын 64 дүгээр тогтоолоор энэ Эрдэнэт-Овоотын төмөр замыг барих бодлогын баримт бичигт нэмэлт орсон. Энэ тогтоол нь гарсан байж байгаа. 64 дүгээр тогтоолоор. Лицензийн хувьд гэвэл би одоо мэдэхгүй байна. Хууль бус гэдгийг нь бол. 

Зүгээр тэр концессоор барих эрх нь бол Аспайр Майнинг компанид байж байгаа. Тэгээд энэ Эрдэнэт-Овоотын энэ ТЭЗҮ нь 12 сарын эхний хагаст дуусаад манай яамны техникийн зөвлөлөөр хэлэлцүүлье гэсэн. Тэр Аспайр Майнингийн компанийнх нь захирал нь уулзаад ингэж явсан. 

Тавдугаарт нь. Богд хаан төмөр зам. Богд хаан төмөр замын ТЭЗҮ-г Азийн хөгжлийн банкны 1.5 сая долларын санхүүжилтээр ТЭЗҮ-г нь хийгээд явж байгаа. Тэгэхээр ийм 5 ТЭЗҮ байна. Өнөөдрийн байдлаар бол 4 ТЭЗҮ нь дууссан гэж ойлгож болно. 

Энд бол манай Монголын төмөр зам компани, манай Зам тээврийн яам бол Тавантолгой-Гашуунсухайт, Нарийнсухайт-Шивээхүрэн, Хөөт-Бичигтийн төмөр зам. За Эрдэнэт-Овоот. Энэ бол ирэх 2017 оны хавар. Зарим нь зунаас эхэлнэ гэж ингэж ойлгож болно. Бид нар энэ хугацаанд энэ санхүүжилтийн асуудлыг маш идэвхтэй хөөцөлдөж байгаа. 


Дөрөвдүгээрт нь. Тэр локомотив асууж байна. Энэ бол үнэхээр зүйтэй асуудал. Энэ локомотивийн хувьд бол одоо 3 локомотив ажиллаж байгаа. Төмөртийн төмөр зам дээр ажиллаж байгаа. 2 локомотивийг бол бол би 10 сард Монголын төмөр зам компанид хоёр асаах үүрэг даалгавар өгсөн. Улаанбаатар төмөр зам бол өнөөдөр зүтгүүрийн дутагдалд ороод одоо Оросоос түрээсээр авч ажиллаж ийм хүсэлт тавьсан явж байна. Би бол энийг бол одоо энэ ашиглахгүй байгаа 2 локомотивоо асаагаад Улаанбаатар төмөр замд түрээслүүлнэ гэж ингэж үүрэг өгсөн байж байна. 

Зүгээр өнөөдөр энэ нэг саад бэрхшээл нь юу байна вэ гэхээр зэрэг 2009 онд Улаанбаатар төмөр замын ерөнхий хорооны хурлаар аваачаад Монголын энэ төмөр замын, Улаанбаатар төмөр замын гол зам дээгүүр…/минут дуусав/

Д.Тэрбишдагва: - 4 дүгээр микрофоныг. 

Д.Ганбат: - Тэгээд энэ Улаанбаатар төмөр замын гол зам дээгүүр Хятадын зүтгүүр явуулахгүй гээд Монголын талд энэ саналаар ийм шийдвэр гарсан байдаг юм. Одоо тэгээд энэ Ерөнхий хорооны энэ хурлын шийдвэрийг өөрчлүүлэхээр манай тал санал тавих гээд байж байна. Одоо энэ ирэх хурлаар. Тэгэх юм бол одоо энэ Улаанбаатар төмөр замд дутагдалтай байгаа зүтгүүрээ нөхөж энэ одоо ашиглахгүй байгаа зүтгүүр ашиглая гэсэн ийм бодлогыг яам барьж байгаа. 

Тэгэхээр тавдугаарт нь бол тэр үнэн л дээ. Тавантолгой-Сайншандын чиглэлийн төмөр замыг ямар ч ТЭЗҮ байхгүй, ямар ч зураг байхгүй. Зүгээр тэр уулын оройг бараадуулаад ингээд газар ух гээд хэдэн компаниудыг оруулсан нь үнэн. Тэгээд одоо өнөөдөр Монголын төмөр зам компаниас 17, 18 тэрбум төгрөг нөгөө компаниуд нэхээд байж байна. Өөрийгөө гэрээслэл бичээд өөрийгөө амиа хорлох гэж оролдсон нь үнэн. Маш хүнд байдалтай байгаа бид нар. Одоо энийг хууль хяналтын байгууллагууд явж байгаа. Одоо тэгээд хамгийн гол нь шийдвэр нь нөгөө талдаа гараад. Одоо манай МТЗ компани хохирох байдалтай. Ингээд бид нар давж заалдаад ингээд явж байгаа л даа. Ийм байдалтай байж байгаа. Бодит байдал дээр бол. Тийм учраас бид нар энэ дээр бол хуулийн байгууллагаар явж байгаа гэж ингэж ойлгож болно. 

Д.Тэрбишдагва: - Энэ шинээр баригдаж байгаа төмөр замуудыг хэний ямар хөрөнгөөр. Концессоор юм уу гэж. Нэгд. 

Хоёрт нь, та нар сая Л.Энх-Амгалан гишүүн асуулаа шүү дээ. Энэ Эрдэнэт-Овоотын төмөр зам хууль бус шүү гэж. Одоо энэ чинь Их Хурал дээр бас яригдаж магадгүй юм шиг байна. Тэгэхээр Эрдэнэт-Овоотын төмөр замд концесс эзэмшигчийг нь бол 1.3 тэрбум долларыг босгохоор хөөцөлдөөд олон улсын санхүүгийн байгууллага бэлэн болгож байна гээд байгаа шүү дээ. Тэгэхээр одоо энэ чинь Л.Энх-Амгалан гишүүний ярьж байгаа энэ хууль бус үйлдэл юм уу? Энийг чинь одоо та нар яг хэрэгжүүлээд эхлэх үү? Яг хууль ёсны дагуу юу гэж асуугаад байна шүү дээ. Тэгэхээр одоо энийг тэндээс сонгогдсон гишүүн болохгүй гэж яриад байдаг. Та нар маань болно гэж яриад байдаг. Энэ дээрээ нэг учир начраа олж байж шийдвэрээ гаргаарай. 

Саяны тэр хөрөнгө мөнгө хаанаас босгох юм гэдгийг нэг тодорхой хэлээдэхдээ. 4 номер. 

Д.Ганбат: - Энэ дэд бүтцийн хөрөнгө оруулалтын асуудлыг бол арилжааны зээлээр яагаад ч байж болохгүй л дээ. Энэ бол ойлгомжтой. Энэ бол түрүүчийн Засгийн газрын том алдаа гэж би ингэж үзэж байгаа юм. Тэгэхээр бид нар бол хөнгөлөлттэй зээл, буцалтгүй тусламж, эсвэл хөгжлийн зээл. Ингэж явж байж л энийг барихгүй бол болохгүй. 

Тэгэхээр бид нар бол одоо Тавантолгой-Гашуунсухайт бол энэ Тавантолгойн том төсөлтэйгөө санхүүжилт шийдэгдээд явна гэж ойлгож байгаа. Нарийнсухайт-Шивээхүрэнгийн хувьд бол маш тодорхой санал одоо МАК компаниас ирсэн. Энийг бол МАК компани өөрөө хөрөнгөө босгоод, өөрөө бариад тэгээд энэ бүтээн байгуулалтыг дуусгая гэж ийм санал ирсэн байна. Өөр хоёр дахь варианттай. 

Гуравдугаарт, Хөөт-Бичигт. Хөөт-Бичигтийн ТЭЗҮ-г сая дууссан гэж би хэлсэн. Энэ Хөөт-Бичигтийн энэ хөрөнгийг босгох гэж Монголын төмөр зам компани Хятадын Баашин гэж компанитай яриад яваад байгаа юм. Энэ Баашин компани бол энэ төмөр замыг 6 жил хөөцөлдөж байгаа. Гол сонирхол нь юундаа байна вэ гэхээр зэрэг тэр Баашин гэдэг маань өөрөө Хятадын цаад талын тэр Ляонин[Liaoning province] мужийн компани. Тэр муж нь бол эрчим хүчний нүүрс дутагдалтай. Тэгээд хамгийн ойрхон бол одоо манай Хөөт бүлэг ордын нүүрснээс 4.5 мянган килокалори илчлэгээс дээш ийм илчлэгтэй нүүрсийг авна гэж байгаа юм билээ. Тэгэхээр эд нартай ТЭЗҮ-г нь хийлгэж байхад ярьсан. ТЭЗҮ дээрээ, гэрээн дээрээ та нар нүүрс авч байгаа тохиолдолд тэгвэл энэ зээл авч төмөр зам барина. Нүүрс авахгүй бол тэгвэл энэ зээл буюу зээлийн хүүгийн дарамтад Монголын төмөр замыг оруулж болохгүй шүү гэдэг ийм заалтыг оруулна шүү гэж яриад яваад байгаа. Эд нар хүлээн зөвшөөрөөд байгаа юм. Ийм байж байгаа. 

Эрдэнэт-Овоотын хувьд бол хууль бус гэдэг маань бол би энийг сайн мэдэхгүй байна. Л.Энх-Амгалан гишүүн бас урьд нь надад бас ингэж хэлж байсан. Лиценз сая хууль бус гэж надад хэлэх шиг боллоо. Би эсвэл буруу ойлгосон уу. Зүгээр Улсын Их Хурлын 2014 оны 10 сарын 24-ний өдрийн 64 дүгээр тогтоолоор энэ төмөр замыг барих юмыг. Арцсуурь гэсэн юм л даа. Арцсуурь-Эрдэнэт гээд. Эхний ээлжинд бол Овоот-Эрдэнэтийг нь баръя гэсэн ийм л юм байгаа юм. Энийг харин тодруулж асуумаар юм байна. Аль нь хууль бус юм бол. Би энийг сайн мэдэхгүй байна. 

Д.Тэрбишдагва: - Б.Жавхлан гишүүн асуултаа асууя. 

Б.Жавхлан: - Баярлалаа. Энэ өмнөх хоёр гишүүн маань нэлээн дэлгэрэнгүй асуултууд тавилаа. Асуултууд нэлээн давхацчихлаа даа. Нэг тодруулах зүйл байна. Энэ танайтай бас шууд холбоотой ч асуудал биш л дээ. Гэхдээ та бүхнээс шалтгаалж байгаа ямар зүйлүүд байдаг юм. Тэр тал дээрээ бас хариулт өгчихөөч. 

Энэ хилийн нэвтрэн өнгөрүүлэх чадвар байгаа юм. Ачаа тээвэрлэлтийн. Эрээнээс гарсан ачааны тээвэр уг нь бол нэг хоноод л орж ирдэг. Нэг хоёр хоног. Тэгээд цагаан сарын өмнө шинэ жил дөхөөд ирэхээр долоо хоног, 10 хоног, заримдаа бүр 3 долоо хоног болж явж ирээд байдаг юм. Тэр гаалийн бүстэй холбоотой байх л даа. Энэ нь яг манай оргил ийм хэрэглээний үед үнэд аягүй хүчтэй нөлөөлөөд байдаг юм. Бүр 15-аас 20 хувийн ийм нөлөө гарч байсан ийм тохиолдлууд байдаг. Энэ тэгээд сайжирсан уу? Ер нь энэ хурд ямар болсон бэ? Хэд хонож орж ирдэг болсон бэ? Шинэ жилээр, цагаан сарын үеэр. Төмөр замаас шалтгаалж байгаа хэсэг нь одоо юу байдаг юм бэ? Энэ дээр нэг хариулт өгөөч. 

Дараагийн нэг асуудал энэ манай тойрогтой холбоотой юм. Дарханчуудтай. Танай энэ танилцуулгыг харж байхад энэ зорчигч тээврийн эргэлт одоо ер нь 25 хувь болсон юм байна. Тийм ээ? Төмөр зам. Аягүй багассан юм байна. Ер нь 1990 он хүртэл, 2000 он хүртэл бол энэ чинь аягүй өндөр байсан шүү дээ. Дарханчууд бол ер нь галт тэргээрээ л явдаг байсан. Тэгээд одоо ингээд авто тээвэр лүүгээ нэлээн шилжсэн байгаа. 

Тэгээд ийм юм асуугаад байгаа юм. Экспресс галт тэрэг байна шүү дээ. Дархан-Улаанбаатар хоёрын хооронд явж байгаа. Тэр чинь одоо нэг 15 мянгаар яваад байгаа. Би 15 гэж санаж байна. 15 билүү, 20 мянга билүү. Тэгээд Дарханыхан маань энийг их асуудаг юм. Энийг одоо 10 мянга хүртэл буулгах боломж байдаггүй юм уу гээд. Авто тээвэр бол одоо нэг 15 мянга байгаа шүү дээ. Тэгэхээрээ уг нь саяхан би нэг бүр зориуд явж үзсэн юм. Маш их хүн багатай явдаг юм билээ. Бараг хоосон шахуу явдаг юм билээ шүү дээ. Хоосон яваад 15 мянгаар яваад байх уу, эсвэл 10 мянга хүртэл буулгаад нэг 50 хүн, 100 хүнтэй явах юм уу? Энэ эдийн засгийн тооцоо нь ямар байдаг юм бол. Танай энэ танилцуулгыг харж байхад зорчигч тээвэр бол ямар ч байсан ашигтай явдаг юм байна. Тэгэхдээ яг тэр экспресс хэсэг нь яг. Одоо мэдэхгүй ээ. Тэр л лав ашигтай явж чадахааргүй л харагдаж байна лээ. Зүгээр зорчигч тээврээ нэмэхийн тулд үнийн бодлого дээрээ өшөө жаахан уян хатан болгоод тэр хүн тээвэрлэх талаа жаахан нэмэх тал дээрээ тийм бодлого байж болох уу? Энд та бүхнээс энд хариулт авчихмаар байна. Бас болж өгвөл надад бичгээр энэ талаар хариулт өгчихөөрэй. Би тойрог дээр энэ асуудлыг ярих ёстой юм. Ийм хоёр л тодруулга байна даа. 

Д.Тэрбишдагва: - 2 дугаар микрофон өгөх үү? Д.Жигжиднямаа даргын 

Д.Жигжиднямаа: - Б.Жавхлан гишүүний асуултад хариулъя. Хилийн нэвтрүүлэх өнгөрүүлэх чадал, ялангуяа Замын-Үүдийн боомтын хүчин чадал нь бол бусад байгууллагуудын хүчин чадлаас нэг их шалтгаалахгүй. Улаанбаатар төмөр замын ажилтай гол хамаарч хурдан явах, наашаа ачаа бараа зогсолтгүй явах асуудлыг бол шийдэгдэнэ. 

Өнөөдрийн байдлаар бид Монголын төмөр зам компаниас шилжүүлэн ачих 2 дугаар талбай, контейнерийн, чингэлгийн талбайг түрээсэлж авсан. Үүнтэй холбогдуулаад манай хоёр талбай Замын-Үүд дээр ажиллаж байгаа. Нэгдүгээр талбай, хоёрдугаар талбай. Энэ чингэлгийн тээврийн хүндрэл бол өнөөдрийн байдлаар бол гарахгүй. Ганц хүндрэлтэй асуудал бол баярын өмнө ирж байгаа өргөн хэрэгцээний барааны асуудлыг ярих юм бол Хятадын зам дээр бол бас нэлээн түгжрэлтэй болдог. Ялангуяа Эрээн-Жинингийн чиглэл бол өвлийн улиралд Хөх хотын бөгөөд Жанчхүүгийн нүүрсний тээвэр эхэлсэнтэй холбогдуулаад нэлээн юутай байдаг. Тэгээд өнөөдрийн байдлаар бол энэ дээр бол хүндрэл гараагүй байна. Энэ жилийн 9 сарын 01-н наадмын өмнө, одоо шинэ жилийн өмнөх чингэлэг тээврийн гацаа бол гарахгүй гэж ойлгогдож байгаа. 

Зорчигч тээврийн РА-2 гэсэн төмөр замын автобусын асуудал байгаа. Энийг бол 2013 онд худалдаж авсан. Авахдаа маш их өндөр үнээр авсан учраас элэгдэл хорогдлыг тооцоод эдийн засгийн ашигтай явуулахад бол нэлээн өндөр билетийн тооцоо гарч байгаа юм. 

15 мянгаар өнөөдрийн байдлаар Улаанбаатар-Дарханы хооронд зорчиж дунджаар хоёр талдаа нийлээд 100-гаад хүн л явж байна. 15 мянгаар тээвэрлэхэд 3 сарын дотор 100-гаад сая төгрөгийн алдагдал бас гараад яваад байгаа юм. Одоогийн байдлаар. Тийм учраас энэ үнийг буулгах асуудал дээр бид бас жаахан болгоомжтой хандаж байсан юм. Өнөөдрийн байдлаар дэд сайдтай яриад бас энэ асуудлыг хөндөж ярилцсан. Өнөө маргаашийн хүйтрэлийн үе, их хүнд хүйтрэлийн үе болж байгаа дээр туршилтын журмаар 10 мянгаар нэг явуулж үзье. Тэгээд тэрүүгээр хүн суугаад нэлээн бололцоотой гэж үзвэл бид энэ 10 мянгаар буулгасан тарифаар цааш нь үргэлжлүүлээд явуулъя гэсэн ийм бодолтой байна. 

Д.Тэрбишдагва: - Танайх байна шүү дээ. Эдний үйл ажиллагааг ингээд явж байгаа үйл ажиллагааг нь хараад байхад жигд яваад байгаа юм шиг мөртлөөсөө сая бол алдагдалтай юмнууд бас яригдлаа шүү дээ. Тэгээд зорчигч тээврээс. Дээрээс нь тэр Японоос авсан. Та нар сая энэ дээр танилцуулга дээр өгөөд. 2017-2023 он хүртэл төлөх нөхцөлийг нь нэг мөр болго гээд байгаа юм. Танайх бол зөвхөн одоо ханшийн зөрүүгээс нийтдээ 82 тэрбум төгрөгийн алдагдал. Зүгээр одоо ханшийн зөрүүгээс алдагдал. Үйл ажиллагаа хэвийн яваад хэрвээ ханшийн зөрүүнээс ийм алдагдал гарвал 82 тэрбум төгрөг эднийд ямар ч хохиролгүйгээр ингээд явчих жишээтэй байгаа байхгүй юу. 

Дээр нь энэ дээр нэг юу байна л даа. Ажиллагааны бус чиглэлээр 19.6 тэрбумын алдагдал гарсан. Энэ ажиллагааны бус 19.6 тэрбум гэдэг чинь юуг хэлж байгаа юм бэ? Өөрийнх нь үйл ажиллагаанаас ингээд харж байхад бол нийтдээ 100 гаруй тэрбум төгрөг л одоо ямар нэгэн байдлаар энэ Японоос авсан зээлээс чинь зөвхөн ханшнаас болоод алдагдал гараад тэрийг төлөөд байгаа юм уу гэсэн ийм тооцоо гаргаад байгаа. Энэ үнэн үү, би буруу юм яриад байна уу? 2 номерын микрофоныг өгөөдөх өө. Тэгээд дараа нь 1-ийг. 

Д.Жигжиднямаа: - 2000 оноос Улаанбаатар төмөр зам Японы Засгийн газрын хөнгөлөлттэй зээл 7.9 тэрбум иенийн зээлийг авч төмөр замын тээврийг тогтворжуулах ажиллагаанд зарцуулсан. Энийг бол Улаанбаатар төмөр зам Засгийн газраас дамжуулан зээлээр авч явсан юм. 

Тэр зээлийн заалт дээр бол зээлийн төлөх өөрийн хүүг төлөлтийг тухайн үеийн Монголбанкны ханшаар төлнө гэсэн ийм заалт орсноос өнөөдрийн байдлаар Д.Тэрбишдагва гишүүн ээ, танд 82 гэж ярьсан. Би түрүүний үнийг хэлж байсан. Яг өнөөдрийн байдлаар ханшийн зөрүүний алдагдал 92 тэрбум төгрөг болчихоод байна. 

Үндсэн зээлийнх нь хэмжээ нь 31.3 тэрбум байхад зөвхөн ханшийн зөрүүний төлбөрийнх нь хэмжээ 92.5 тэрбум төгрөг болоод энэ бол үнэхээр бидний хувьд бол хүнд байдалд орсон байгаа. 

2009 онд бол Засгийн газар бас яг ийм нөхцөлд орсон байсан манай эрчим хүчний салбарыг дэмжих зорилгоор иенийн зээлийн төгрөгт шилжүүлж гарсан нэг ийм бас юу байдаг юм билээ. Арга. 

Тэгээд өнөөдрийн байдлаар бид 2016 оны энэ зээлийн ханшийн алдагдлыг 8 тэрбум гэж жилийн өмнө төлөвлөж байсан. Яг өнөөдрийн байдлаар 16 тэрбум болчихоод байж байна. Иенийн ханш маш их хэмжээгээр өссөнтэй холбогдуулаад энэ алдагдал манай санхүүгийн дарамтаар одоо байгаа. 

Д.Тэрбишдагва: - 1 номерын микрофоныг өгье. 

Д.Цогтгэрэл: - За баярлалаа. Б.Жавхлан гишүүний асуултад бас бүрэн дүүрэн хариулт өгөх нь зүйтэй гэж ингэж бодож байна. 

Өнөөдөр өглөө Зам, тээврийн хөгжлийн сайдын өндөржүүлсэн бэлэн байдлын тушаал гарсан байгаа. Энэ бол одоо сүүлийн үед цаг уурын давагдашгүй хүчин зүйл, мөн эрс хүйтрэх гэсэн ийм зүйлүүдтэй холбоотойгоор. Дархан чиглэлд манай Улаанбаатар төмөр замынхан тээвэр зохион байгуулалтаа өшөө өндөржүүлж зорчигч тээврийн суудлын вагонуудыг нэмж ингэж гаргасан байгаа. Өнөөдрөөс надад тайлангаар бол өнгөрөгч амралтын өдрүүдэд бас зөрчигчид автобус тээвэр, автомашин тээврийг бол хязгаарласан. Энэ хугацаанд Дархан хотоос Улаанбаатар чиглэлд явж байгаа иргэдэд зориулаад бас мөн тухайн үед та бас бидэнд бас асууж лавлаж байсан. Нэмэлт вагонуудыг гаргасан. Билет олдохгүй байна гэдэг ийм гомдол гарсан. Яг тэр үед нь таны хэлж байсны дагуу нийт зорчигчдоо оруулаад, аль багтах шингэхээр нь оруулаад орсон хойно нь одоо тэр билетийн асуудлыг шийдсэн байгаа. Тийм. За баярлалаа. 

Д.Тэрбишдагва: - Б.Дэлгэрсайхан гишүүн асуултаа асууя. 

Б.Дэлгэрсайхан: - Та бүхний өдрийн амар амгаланг айлтгая. Улаанбаатар төмөр замын даргаас хоёр гурван юм асууя. Энэ манай дотоодын болон транзит тээврийн нэмэгдүүлэх асуудал одоо ямар түвшинд байна вэ? Ер нь бол Оросын Холбооны Улстай харьцах одоо ганцхан үлдсэн салбар нь бол Улаанбаатар төмөр зам үлдсэн. Одоо Оросын талтайгаа бас өчнөөн олон ая талыг нь олоод гэдэг юм уу энэ транзит тээврийг нэмэгдүүлэх асуудлыг ярихгүй бол энэ Забайкальск, Казахстаны чиглэлээр ингээд манайхыг тойроод гараад байгаа юм биш үү. Энэ нь одоо миний ойлгож байгаагаар энэ тарифтай холбоотой юм байна гэж ойлгоод байгаа. Манай энэ тариф одоо дотоодын ч гэсэн тэр, транзит тээврийн тариф гэсэн их өндөр байгаа юм. Тэгээд үүнийгээ одоо бууруулах ямар боломж байна вэ? 

Дээрээс нь энэ Зам, тээврийн сайдаас. Энэ нүүрснээс алдаж байгаа 6.8 тэрбумыг Засгийн газар одоо чөлөөлж өгөхгүй юм уу? Тэгэхгүй бол нөгөө төмөр зам чинь бусад ачаан дээрээ нүүрснийхээ алдагдлыг үүрүүлээд ингээд тариф нь өндөр болчихоод ингээд ачаагаа алдаад байгаа юм байна гэж ойлгож байгаа. Энд жишээлбэл авто тээвэр харагдаж байгаа юм. Авто тээвэр дээр бол одоо энэ 60 тоннтой нэг вагоны ачааг нэг машин ачаад наашаа яваад байгаа юм. Тэгээд энэ хүн харахад авто тээвэр ашигтай юм шиг боловч зам эвдээд одоо ингээд дуусч байна. Түрүүчээсээ. Нөгөө дөнгөж тавьсан Сайншанд-Замын-Үүдийн хар зам чинь үндсэндээ эвдрээд ингээд дуусчихлаа. Эхэлж байна. Хэрчлээс гарчихсан байна лээ. Тэгэхээр энэ дээр хяналт тавихгүй бол нэгдүгээрт бол маш, 60-аас 80 тоннтой ачаа байнга явж байна. Өдөр болгон. Хэдэн зуугаараа. 

Хоёрдугаарт, энэ хэмжээгээр төмөр зам дотоодынхоо ачаа тээврийг алдаж байгаа юм. Автозамд. 

Гуравдугаарт нь бол одоо энэ хүйтэн болж байгаатай холбогдуулаад энэ Улаанбаатар төмөр замын энэ сард хэрэглэдэг энэ 6 мянган тонн дизелийн түлшний татварыг яаж Засгийн газар шийдэх юм бэ? Энийг шийдэхгүй бол одоо мөн төмөр зам ялгаагүй бас энд тэндээс түлш гуйгаад ингээд яваад байгаа. Тэгэхээр энэ дээр бол Засгийн газар ямар шийдвэртэй байгаа юм бэ гэж. 

Дараагийн нэг асуудал бол энэ шинэ төмөр замын төсөл байгаа юм. Хангимандал-Зүүнбаянгийн төмөр зам бол концессын гэрээгээр хийгдэнэ гэж ойлгож байгаа. Тэгээд энийг хэзээ Их Хуралд оруулж ирэх вэ Засгийн газар. Тэгэхдээ энийг миний бодож байгаагаар бол Зүүнбаян-Сайншанд гэж. Биш ээ. Хангимандал-Сайншанд болгохгүй бол Зүүнбаян-Сайншанд хоёрын хооронд байгаа зам чинь бол ийм хэмжээний хүчин чадал байгаа юу? Энэ бол одоо анх цэргийн зориулалтаар баригдсан. Нэлээн одоо тааруухан зам гэж би ойлгож байгаа. Өөрөө одоо Сайншандад амьдарч байсан учраас. 

Тэгэхээр зэрэг үүнийг бол Их Хуралд оруулж ирэхдээ гэдэг юм уу? Засгийн газарт хэлэлцэхдээ Зүүнбаян-Хангимандал юм уу, эсвэл Сайншанд-Хангимандал гэдгээр оруулж хоёр вариантаар оруулж ирээчээ гэдэг ийм саналтай байгаа. Тэгэхдээ энэ бол концессын гэрээгээр ингээд ойрын үед шийдэхгүй бол ирэх хавар одоо ингээд том том төслүүд хөдөлгөнө гэхээр зэрэг бид нар бол одоо ингээд зураг төсөлтэйгөө ноцолдсоор байгаад хавар болно. Хугацаагүй болчихож байгаа юм. Тэгээд л мөн хавар бас л зураг төсөл ярьсаар байгаад өдий хүрнэ. 

Түрүүн Д.Ганбат сайд ярилаа. Энэ Сайншанд-Тавантолгойн төмөр замыг анх 2011 онд Дорнын төмөр зам компани концессын… /минут дуусав/

Д.Тэрбишдагва: - Б.Дэлгэрсайхан гишүүнд 1 минутыг нь өгье. 

Б.Дэлгэрсайхан: - Концессын гэрээгээр анх одоо энэ өөдөөс хараад сууж байгаа гишүүн Ж.Бат-Эрдэнэтэй энэ Зам, тээврийн Төрийн нарийн бичгийн дарга хийж байхад нь концессын гэрээ хийгээд энд ТЭЗҮ-г нь хийгээд, зураг төслийг нь хийгээд. Мөн одоо тэр геодезийн хайгуулыг нь хийгээд тэгээд ингээд 40 километр далан шороогоо тавьсан. Өнөөдөр бол энэ компани нэг төгрөг ч Засгийн газраас аваагүй байгаа. Энэ мөнгийг одоо хэн төлөх вэ? Энэ 100-гаад сая доллар байгаа юм. Одоо өнөөдөр бараг ямар үүнийг өөрийнхөө Засгийн газартай шүүхдэлцээд байх хэцүү. Энэ бол яг цагаан цаасан дээр хараар Төрийн өмчийн хороо, энэ Ж.Бат-Эрдэнэ Төрийн нарийн бичгийн дарга, Дорнын төмөр зам гурав зурсан ийм гэрээ байгаа. 

Тийм учраас энэ 40 километр газар далан шороо тавьсан. Одоо энэ далан шороо бас үндсэндээ бол ингээд…/минут дуусав/

Д.Тэрбишдагва: - 4 номерт Д.Ганбат сайд хариулъя. 

Д.Ганбат: - Б.Дэлгэрсайхан гишүүний асуултад хариулъя. 

Тэгэхээр өнөөдөр манайх цахилгаан эрчим хүчнийхээ үнийг чөлөөлөөгүй байгаа тохиолдолд энэ нүүрсний тээврийн алдагдлыг шууд шийдэх боломжгүй нэг ийм хайчинд байгаад байгаа юм. Тэгэхээр одоо яах вэ жилд тээвэрлэж байгаа 5, 6 сая тонн нүүрсийг одоо ийм хөнгөлөлттэй үнээр, тарифаар тээвэрлэснээс энэ үүдэж байгаа энэ алдагдлыг л одоо бид нар яаж багасгах вэ гэдэг талыг бодож байна. Тэгээд одоо яах вэ судалгаанууд хийж байгаа юм байна. Сая намайг орж ирэхэд энэ Д.Жигжиднямаа дарга хариулж байх шиг байна. Цахилгаанжуулах асуудал гээд. Эхний ээлжинд Улаанбаатар, Багануурынхаа энэ 200 гаруй километр төмөр замаа цахилгаанжуулаад, бас зардлыг бууруулах боломж юу байна гэж ийм судалгаанууд хийж байгаа юм бол байгаа гэж л хариулъя даа. 

Шатахууны онцгой татвар. Энийг бол ирэх оны 01 сарын 01-нээс чөлөөлөх нь Их Хурлын тогтоол гарсан учраас энэ бол ойлгомжтой. Зүгээр Сангийн яамнаас бол өнөөдөр энэ 01 сарын 01-н хүртэлх энэ татварыг бол авна гэсэн ийм байр суурьтай байгаад байгаа юм. Одоо яах вэ Улаанбаатар төмөр зам бол эдийн засгийн хүндрэлтэй байгаа энэ үед нь зүгээр урьдчилаад өгөөд байгаа. Тэгээд энэ бол Улаанбаатар төмөр замд бол маш хүндээр тусаж байгаа. Одоо зээлээр, улсаар авах гэх мэтчилэнгээр өдөр хоногийг аргацаах маягтай л байж байна л даа. Төсөвт суучихсан. Тийм учраас энийг чөлөөлөх ямар ч боломж байхгүй гэсэн ийм байр суурьтай байгаа. Ийм ч байр суурьтай байгаа гэдгээ би Оросын талын ерөнхий акционерт хэлсэн байгаа. 

Гуравдугаарт нь, Зүүнбаян-Ханги. Энийг бол концессын гэрээгээр барина. Сайншанд-Ханги гэх үү. Одоо эсвэл Зүүнбаян-Ханги гэх үү гэдгээ бол одоо бид нар үүнийгээ судалгаа хийгээд даруй Засгийн газраараа бид нар хэлэлцүүлэх гэж байгаа. Энэ асуудлыг оруулна. Царигийн асуудал давхар энэ дээр яригдана. Тэгээд бид нар Сайншанд-Ханги гэх үү, эсвэл Зүүнбаян-Ханги гэж боловсруулж оруулж ирэх үү гэдгээ энийг бол шийднэ. Тэгээд Засгийн газраараа оруулаад дэмжүүлээд тэгээд Их Хурал руу оруул гэсэн ийм бодолтой байгаа. 

Д.Тэрбишдагва: - 2 номерын микрофон өгье. Д.Жигжиднямаа дарга. 

Д.Жигжиднямаа: - Б.Дэлгэрсайхан гишүүний асуултад хариулъя. Дотоодын тээвэр бөгөөд транзит тээврийн тарифын асуудал маш чухал асуудал. Өнөөдрийн байдлаар 2015 онтой харьцуулаад үзэхэд 2016 оны нийт тээвэрлэсэн ачааны хэмжээ 3 хувиар өссөн байхад энэ дээр зөвхөн экспортын ачилт 25 хувиар өссөн. Транзит тээврийн ачаа 17 хувиар өссөн ийм үзүүлэлт байж байгаа. Нөгөө хоёр төрлийн ачаа гээд импортын ачаа, дотоодын тээврийн, орон нутгийн тээврийн ачааны хоёр бол маш их хэмжээгээр буугаад жишээ нь бол орон нутгийн тээврийн ачаа өнгөрсөн онтой харьцуулаад үзэхэд 80 гаруйхан хувьтай байна. 

Ингээд үзэхэд бол ер нь тээврийн тариф бол маш их чухал гэж үзэж байгаа. Түрүүн би бас нэг хальт дурдсан. Транзит тээврийн тарифыг бол хөхиүлэн дэмжүүлж тарифыг буулгаж, өөрийнхөө нутгаар, өөрийнхөө коридороор тээвэрлэх ачааны хэмжээг нэмэгдүүлье гэсэн ийм санаатай байгаа. Одоо энэ болох 12 сарын 05, 06-нд болох ерөнхий хорооны хуралд чингэлгийн буухиа галт тэрэгний үнийг 15 хувиар буулгах саналаа оруулж байгаа. 

Хоёрдугаарт, экспортын ачилтын тарифыг мөн энэ зуны хувьд бол манай уул уурхайн бүтээгдэхүүний өөрийн Эрээн дээрх зарах үнийн тээврийн зардал нь 40-өөс 50 хувь болтлоо өссөн. Тэгээд энэ төмөр замын тариф нь Монголын бүтээгдэхүүний, экспортын өрсөлдөх чадварыг бууруулж байгаа гэдгийг ойлгоод 7 сарын 04-нд мөн экспортын уул уурхайн бүтээгдэхүүний барааны тээврийн тарифыг 10 хувиар бууруулах саналыг Ерөнхий хороонд өгсөн юм. 

Уг нь манайд байгаа журмын дагуу 3 хоногийн дотор Ерөнхий хорооны дарга орлогч хоёр энэ асуудлыг харилцан шийдэж зөвшөөрлөө өгнө гэсэн ийм журам байгаа. Гэхдээ өнгөрсөн ерөнхий хорооны удирдлагууд бол энэ дээр бол ямар ч үйл хийгдээгүй байгаа. Үлдээсэн. Тэгээд одоо энэ шинэ ерөнхий хорооны гишүүддээ танилцуулаад мөн энэ 12 сарын 05-ны ерөнхий хорооны хурлаар оруулж зохих шийдвэрийг гаргуулна гэсэн ийм л бодолтой байгаа. 

Д.Тэрбишдагва: - Ж.Бат-Эрдэнэ гишүүн үгээ хэлье. Асуултаа асууя. 

Ж.Бат-Эрдэнэ: - Улаанбаатар төмөр  зам гэдэг маань Монгол Улсын эдийн засгийг авч явдаг том байгууллага, том аж ахуйн нэгж. Монгол Улсын эдийн засаг унах, Монгол Улсын эдийн засгийн хүндрэл тохиолдох тусамд тэр бүгд дээр одоо нуруундаа авч явдаг ийм том байгууллага. 

Тэгээд хэд хэдэн зүйлийг тодруулахыг хүсч байна. Юуны өмнө Улаанбаатар төмөр зам маань Оросын Холбооны Улстай 50, 50 хувийн хөрөнгө оруулалттай. Тэгээд энэний маань эдийн засгийн болоод цаашаагаа харилцааны маань асуудал ер нь цаашдаа ямаршуу байдлаар төсөөлөгдөж байгаа вэ? Эрдэнэт үйлдвэртэй адилхан бас нөгөө 50 хувийг чинь нэг хэсэг байж байгаад за үүнийгээ та нар аваад ингээд яв гээд ингээд явах гээд байна уу? Монгол Оросын харьцаа, тэр тусмаа энийг гагнаж байдаг энэ Улаанбаатар төмөр зам, бид нар эртнээс ярьж байсан. Энэний маань ирээдүй дээр бас нэг өөрсдийнхөө төсөөллийг бас нэг хэлж өгөөчээ. 

Мэдээж Улаанбаатар төмөр замыг одоо цааш нь бэхжүүлэхийг нь би түрүүн хэллээ. Монгол Улсын эдийн засагт маш гайхалтай үр өгөөжөө өгөх ёстой. Бид нар бол нэлээн найдлага тавьж байх ёстой. Тэгэхээр нөгөө компаниа одоо хүчин чадлыг нь нэмэгдүүлэх тал дээр, нөгөө давхар замын маань асуудал, цахилгаанжуулах асуудал, зүтгүүр, хөдлөх бүрэлдэхүүн. Энэ байдал чинь ер нь ямар хэмжээнд байна вэ гэдэг дээр нэг товчхон сайхан хэлээдэхээч. Тэгээд ирээдүйд ер нь ямар хэмжээний хөрөнгө оруулалт оруулж байж бид нар одоо энэ транзит тээвэр дээрээсээ болоод дотоодынхоо энэ тээвэр дээрээсээ ашиг олох вэ гэж. 

Ер нь бол сая эндээс хэлж байна. Нүүрсний тээвэр жишээ нь алдагдал үүрч байна гээд. Энэ бол ерөөсөө анхнаасаа энэ Монгол Улсын эдийн засгийг авч явж байгаа. Хэрвээ алдагдал үүрэхгүй хэмжээнд аваад явбал энэ чинь тэгээд цаашаагаа тогныхоо маань мөнгө өсөөд явчихдаг. Одоо өсдөг. Тийм болохоор л энэ алдагдлыг төмөр зам аваад байгаа шүү дээ. Тэгэхээр төмөр зам маань цаашаа явах эдийн засгийн хүндрэлээ давах, тэгээд хөрөнгө оруулалт хийхэд ер нь ямар хэмжээний төсөөлөл бид нарт байна вэ? 

Замын чинь одоо сая 50-иад хувь нь шахуу ерөөсөө чанар хангахгүй болсон явж байгаа байх. Энэ юун дээр ч байж байна. Монголын төмөр замыг бид нар анх байгуулахдаа энэ Улаанбаатар төмөр замаас тусдаа Монгол Улсын хэмжээнд төмөр замын бас нэг том байгууллага бий болгоё гэж байсан зориулалтаар авсан. Энэ хүрээндээ бид нар гаднаас зээл авч байж энэ тоног төхөөрөмжийг бий болгосон. Хөдлөх бүрэлдэхүүнтэй болсон. Тэр битгий хэл одоо зам засварын том механизмууд тэнд байх ёстой. Эд нарыгаа ажилд оруулах. Тэгээд үүнтэйгээ уялдаад түрүүн нөгөө Ерөнхий хороон дээр гарсан бодлого, нэг гарын үсэг зураад нэг юм хийсэн байгаа шүү дээ. Хятадын хөдлөх бүрэлдэхүүнийг одоо энэ замаар явуулахгүй гэсэн нэг ийм бичиг баримт байгаа шүү дээ. Тэгээд үүнийгээ засах тал дээр маш яаралтай засах. Тэгээд энэ хөдлөх бүрэлдэхүүнээ ашиглалтад оруулж ашиглах тал дээр ер нь ямар бодлого байгаад байна вэ? Ер нь бол одоо тэр зам засварын нэлээн их том техникүүд байх ёстой. Тэр ажиллаж байна уу? Ажиллахгүй байна уу? Бас л зогсч байна уу? 

Эрдэнэт-Овоотын. Түрүүн асуулаа. Бас төмөр замын, Төрөөс баримтлах төмөр замын бодлого гэж байгаа. Энэ бодлого дээрээ Эрдэнэт-Овоот маань тусаагүй байх ёстой. Энийг тусгаад тэгээд шинэчлээд оруулж ирэх бодлогоо хэзээ оруулж ирэх вэ? Үүнийгээ хэр ямар байдлаар шинэчлэх вэ гэсэн асуулт бас байна. 

Дээрээс Монголын төмөр зам маань одоо ер нь хийсэн дээ. Энэ 198.0 сая доллараар энэ юу барьсан. Шороо бослоо гээд байгаа далан барьсан юм. Энэний чанарыг нэг хэлж өгөөчээ. Сая сайн гэж байна. Одоо яг үнэхээр дараа дараад шууд дэвсээд эд нар доод дэд бүтцээ барихад ер нь яг бэлэн байгаа юу, үгүй юу гэдэг дээр бас нэг эргэлзээ байгаа шүү. 

Тэгээд Оросын Холбооны Улсын тэр юун дээр бас нэлээн тодорхой хэлж өгөөчээ. Харилцаа гэдэг дээр хэлж өгөөчээ гэсэн ийм асуултууд байна. За баярлалаа. 

Д.Тэрбишдагва: - Хэн хариулах вэ? Сайд. 4 номерын микрофон. 

Д.Ганбат: - Зарим асуултыг нь Д.Жигжиднямаа дарга хариулах байхаа. Тэгэхээр яах вэ Улаанбаатар төмөр зам дээр бол өнөөдөр 50, 50-ын ийм харьцаатай Монгол, Оросын хамтарсан хувь нийлүүлсэн нийгэмлэг гэсэн ийм статустай ажиллаж байгаа байгууллага. 

Тэгэхээр бид нар энэ Улаанбаатар төмөр замыг байгуулсан 1949 оны хэлэлцээрийг шинэчлэх асуудлыг Оросын талд тавиад Оросын тал бол одоо энэ талаар ажиллая. Одоо ямар заалтыг өөрчлөх ийм санал байгаа юм. Тэр саналаа ирүүл гэсэн. Энэ дээр ажлын хэсэг гараад ажиллаж байгаа. Тэгээд ер нь бол Улаанбаатар төмөр замыг бол бэхжүүлж энэ санхүүгийн хүндрэлээс гарах асуудал бол одоо яалт ч үгүй чухал ийм тулгамдсан асуудал мөн. Өшөө энэ техникийн бодлогын талаар би Д.Жигжиднямаа даргыг хариулах байхаа гэж бодож байна. 

Монголын төмөр зам компани бол одоо яах аргагүй одоо энэ Монголын шинэ төмөр замын сүлжээ байгуулах энэ асуудлыг хариуцаж байгуулагдсан ийм компани. Тэгэхээр энэ зам засварын машин механизм бол өнөөдөр ямар ч ашиглалтгүй одоо ингээд л зүгээр хадгалагдаад байж байгаа. Хадгалагдаад байж байгаа. Энийг одоо нөгөө зээл, зээлийн хүүгийн асуудал одоо ингээд одоо яригдаж босч ирнэ. Энэ бол маш хүнд байдалтай байгаа. Гэхдээ энийг бол бид нар ингээд байхгүй. Энэ бол өргөн царигийн зам засварын машин механизмууд байж байгаа. Энийг бид нар одоо эдийн засгийн үр ашгийг нь дээшлүүлэхийн тулд одоо эргэлтэд оруулах нь зүйтэй гэж ингэж бодож байгаа. Гэхдээ энэ бол мэдээж гарц байхгүй ч гарц байгаа гэж хэлье. 

Энэ Тавантолгой-Гашуунсухайтын энэ 208 километр энэ далангийн чанарын асуудлыг бол үнэхээр ганц сэтгэл зовоож байгаа юм бол энэ л юм байгаа юм. Уг нь би сая энэ Засгийн газрын 100 хоногт багтаагаад энэ ажлыг эхлүүлэх гэж үзээд тэгээд амжсангүй. Бас л улс төрийн шалтгаанаар. Тэгэхээр энэ далан бол мэдээжийн хэрэг хаврын шар усны үер, бороо, цасанд идэгдээд эвдэрсэн. Урссан. Далангийн хажуу хавирга бол нурсан, эвдэрсэн юм байгаа. Энийг яаралтай засах шаардлагатай байгаа. Гэхдээ энд бол өнгөрсөн хавар. Тийм. Сая өнгөрдөг хавар бол улсын байцаагчдыг явуулаад дүгнэлт гаргуулсан. Энэ замын чанар ер нь ямар байна вэ гээд. Тэгээд яах вэ дүгнэлт бол гайгүй гарсан. Гэхдээ хамгийн гол нь одоо яг ажил эхлэх үед тухайн үедээ одоо яг яах нь вэ. Эхний дээд талын үеийг нь хусаж хаяж байгаад дахиж шинэ үе дэвсэх үү гэдэг асуудлыг тухайн үед нь газар дээр нь экспертүүд үзээд энэ ажлыг урагшлуулж болно гэсэн ийм байдалтай байгаа гэж ингэж хэлэх байна. 

Эрдэнэт-Овоотын төмөр замын тэр хууль зөрчсөн асуудлыг дахиж тодотгоод бид нар явна. Зүгээр 2014 оны 10 сарын 24-ний өдрийн Улсын Их Хурлын 64 дүгээр тогтоол гараад энэ Эрдэнэт-Овоотын. Арцсуурь-Эрдэнэтийн төмөр замыг барих ийм зөвшөөрөл бол өгсөн байдаг. Тэгээд үүнийг бид нар нягталж үзээд ажиллая гэж бодож байна. 

Улаанбаатар төмөр замын техникийн асуудлыг бол Д.Жигжидмаа дарга хариулна. 

Д.Тэрбишдагва: - Д.Жигжиднямаа дарга нэмээд хариулчихаарай. Сая Улаанбаатар төмөр замтай холбоотой асуудалд 1949 оны хэлэлцээр, 50, 50 хувийн талаар бас нэлээн ярилаа шүү дээ. Тийм ээ. 

Сая нөгөө РЖД[Российские железные дороги AOA]-гийн Оросын төмөр замын дарга ирж байхад Ерөнхий сайдтай уулзахад би хэрвээ буруу санаагүй бол хэвлэл мэдээллээс авсан мэдээллээр бол Улаанбаатар төмөр замыг орчин үеийн компанийн хэлбэрт шилжүүлнэ гэж ярилцсан гэж би ойлгосон шүү дээ. Одоо орчин үеийн компанийн хэлбэрт шилжүүлнэ гэдэг нь одоо юу гэж үзэж байгаа юм бол. Өөрийн чинь албан тушаалыг хүртэл харахад ингэж харагдаад байгаа юм л даа. 

Улаанбаатар төмөр зам хувь нийлүүлсэн нийгэмлэгийн Замын дарга. Гэх мэтчилэнгээр энэ чинь одоо замын дарга гэдэг чинь бол Орост нэг юуны дарга байдаг байх л даа. Одоо ямар юмны дарга байдаг юм бол доо. Арай РЖД-гийн замын дарга гэж хэлэхгүй байх л даа. Гэх мэтчилэнгээр энэ орчин үеийн компанид шилжүүлэх чиглэлээр ер нь ямархуу юм яригдаад байгаа юм бэ? Ерөнхий сайдтай уулзсан уулзалтаас би нэг тийм юм сонин дээрээс уншсан санагдаж байна. Тэгээд саяны асуулт дээр бас нэмээд иймэрхүү зүйлүүдийг нэмээд хариулчихаарай. 

Х.Хэрлэн: - Тэгэхээр Белозёров.О.В. ирэхэд Ерөнхий сайд уулзсан, Их Хурлын дарга уулзсан. Тэгээд манайх энэ 1949 оныхоо хэлэлцээрийг шинэчлэх саналуудаа манай хоёр дарга хоёулаа хэлсэн. Тэгээд дараа нь ерөнхий хувь нийлүүлэгч нь надтай уулзаад за энэ 1949 оны хэлэлцээрийг танай бүх шатанд одоо өөрчлөх, шинэчлэх энэ санал тавьж байна. Тэгээд та нар саналаа бидэнд ирүүл гэсэн. Ерөнхий сайд бол энэ дээр яах вэ зүгээр 50, 50 гэдэг энэ харьцааг одоо эхний ээлжинд манайх хөндөхгүй гэсэн. Өөрөөр хэлэх юм бол 49, 51 гэж хөндөхгүй гэж. Хэрвээ энэ асуудлыг хөндөх юм бол Оросын талын энэ хэлэлцээр шууд зогсох юм билээ. Шууд зогсох юм билээ. 

Тийм учраас зүгээр 50, 50 гэж эхний ээлжинд ийм харьцаагаараа. Тэгээд өнөөдөр манай Монгол Улсад хүчин төгөлдөр мөрдөгдөж байгаа Компанийн тухай хуульдаа нийцүүлж энэ гэрээ хэлэлцээрийг шинэчилье гэсэн ийм санал тавьсан байгаа. 

Д.Тэрбишдагва: - 2 дугаар микрофоныг өгье. Д.Жигжиднямаа дарга хариулъя. 

Д.Жигжиднямаа: - Асуултад хариулъя. Эдийн засгийн хүндрэлтэй үед мэдээж төмөр замын байдал бол их анхаарал татаж байгаа. Гэхдээ цаашдаа хөгжих асуудлын талаар бол Улаанбаатар төмөр замын хамт олон дотор бид Ерөнхий хорооны шийдвэр, Зам, тээврийн яам, РЖД нээлттэй нийгэмлэгийн хооронд хийсэн стратегийн түншлэлийн хэлэлцээрийн дагуу Улаанбаатар төмөр замын 2020, цаашлаад 2030 он хүртэл шинэчлэл хийх арга хэмжээний төлөвлөгөө боловсруулаад өөрийнхөө техникийн зөвлөлөөр оруулаад одоо яамны техникийн зөвлөлд танилцуулахад бэлэн болоод байгаа. Энэ дээр бидний, ер нь Улаанбаатар төмөр замын цаашаа авах хэтийн төлөв, 2030 он хүртэл хийх арга хэмжээнүүдийн жагсаалт, тэрний ойролцоогоор мөнгөн дүн гэсэн ийм жагсаалт гараад цаашдаа яамны зөвлөлөөр орсны дараа Ерөнхий хороонд орж ирж батлуулснаар энэ төлөвлөгөө бол мөрдөгдөж явах юм байгаа юм. Энд манай сууж байгаа манайх зөвлөх Р.Раш дарга энэ ажлын хэсэгт орж ахалж хариуцаж ажиллаж байгаа. 

Мөн хоёр дахь асуудал дээр шинэчлэлийн талын асуудал дээр бас мөн манай зөвлөх Т.Очирхүү дарга сууж байгаа. Тийм учраас энэ хоёр хүнд энд байгаа. Улаанбаатар төмөр замын компанийн, орчин үеийн компанийн байдалд оруулах, өөрчлөн байгуулалтын асуудлыг бол бид хөндөж 2010 оноос хойш ажлын хэсэг ажиллаад түр завсарласны дараа энэ оны 10 сараас эхлээд дахиад ажлаа эхэлсэн байгаа. Гол зорилго нь бол Улаанбаатар төмөр замыг холдингийн системд оруулж нийгмийн чанартай объектууд тусдаа орон нутаг, Засгийн газарт нь шилжүүлэх, бие даах бололцоотой алба, нэгжүүдийг биеэ даалгаж охин компани, хамааралтай компанийн хэлбэрт шилжүүлж. Яг цэвэр тээврийн үйл ажиллагаа явуулж байгаа компанийг суурь бүтцийн компани, ачаа тээврийн компани, зорчигч тээврийн компани, мөн түүнчлэн засвар үйлчилгээний компани гэсэн ийм маягийн төлөвлөгөө, төсөл хийгээд мөн адилхан зөвхөн Улаанбаатар төмөр зам дотроо хэлэлцэгдээд нэг дэх өдөр өөрийнхөө яамны удирдлагуудад танилцуулъя гэсэн ийм төлөвлөгөөтэй байж байгаа. 


Д.Тэрбишдагва: - Баярлалаа. Одоо Ж.Ганбаатар гишүүн асуултаа асууя. 


Ж.Ганбаатар: - Энэ 1 километр төмөр зам барихад дэд бүтцийн ажлыг нь оролцуулахгүйгээр хэдэн доллар гэдэг юм уу, хэдэн төгрөг байдаг юм. Би одоо хол учраас сайн мэдэхгүй байна л даа. Тэр далан, гүүрийг нь хасаад ер нь тэгшхэн газар хэд байдаг юм бол? Ойролцоо дүн байвал хэлж өгөөч. 


Зүгээр энэ төмөр зам үүссэн түүх, ашигтай байсан асуудлыг нь одоо харахаар дандаа хувийн хэвшил л авч явсан л харагддаг шүү дээ. Тийм ээ. Одоо Америк, Англи. Та нар бүгдээрээ л одоо мэддэг байх. Тэгэхээр би зүгээр Оросын Холбооны Улс Монголд хоёрт л. За Хятад магадгүй байх. Тэгж л харагдаад байдаг юм. Тэгээд надад энэ Сингапураас юм уу, Австралиас Хятадын Тяньжин боомт хүртэлх 40 тонны контейнерийн зардал 800 доллар гээд байх юм. Монголд одоо Сингапураас юм уу, Австралиас Монголд 40 тонны контейнерийн зардал 4000 доллар гээд. Тэгэхээр энэ их том зөрүү Хятадад байна уу, Монголд байна уу? 


Би ахиад хэлье. Австралиас юм уу, Сингапураас Хятадын Тяньжин боомт хүртэлх 40 тонны зардал 800 доллар гээд байгаа мөртлөө яг адилхан газраас Монголд ирэхээрээ 4 мянган доллар болчихоод байгааг нь одоо хаана нь ямар зөрүү байдаг юм бол хэлж өгөөчээ гэж. 


Би энэ зүгээр Б.Цогтгэрэл сайдад нэг санал хэлэх гэж байгаа юм. Энэ Монголд энэ хоосон контейнерүүд ирж байгаа юм. Бараа ачаад ирж байгаа хоосон контейнерүүдийг буцаагаад явуулах үр ашигтай ашиглах ийм юу байдаг уу? Одоо би зүгээр ихэнхи нь хоосон буцаж байгаа л гэж харж байгаа л даа. Маш олон контейнерүүд ирээд хоосон буцдаг. 


Америкаас юм уу, одоо Европын Холбооны улсаас тээвэр хямдхан байдаг гол шалтгаан нь очсон контейнерүүд нь буцаад ирэхдээ нөгөө барааг нь ачаад ирэхдээ маш хямдхан байдаг юм билээ шүү дээ. Магадгүй Австрали, Сингапурт бас тэгж байж магадгүй байх. Тэгээд тэр 800 доллар гэдэг нь гардаг юм болов уу? 


Зүгээр дотоод тээврийн хувьд бол төмөр замыг энэ чигээрээ байвал автозамын тээвэрт бол бүх ачаагаа алдахаар л юм шиг харагдаж байна лээ л дээ. Автозам нь эвдэрсэн ч гэсэн автозамаа бариад мэдээж өрсөлдөөн өөрөө явах юм бол, яг шударга өрсөлдөөн явах юм бол үнэ тарифын хувьд автозам нь хамаагүй хямд болж харагдаж байна лээ л дээ. 


Тэгэхээр үнэ тарифынхаа хувьд бол эрс өөрчлөлт оруулахгүй бол зах зээлийн үед тэсч үлдэхэд хэцүү юм шиг байна гэж. Тийм ээ. За баярлалаа. 


Д.Тэрбишдагва: - Хэн хариулах вэ? Сайд уу? 4 номер. Дараа нь 2 номер. 


Д.Гатбат: - Ж.Ганбаатар гишүүний асуултад хариулъя. Тэгэхээр яах вэ 1 километр замын үнэ гэдэг маань энэ харьцангуй ойлголт юм л даа. Нэгдүгээр зэргийн зам уу, гуравдугаар зэргийн зам уу гэдгээсээ нэгдүгээрт шалтгаална. 


Хоёрдугаарт, тэгээд яах вэ зүгээр ер нь бол энэ Тавантолгой-Гашуунсухайтын жишээн дээр хэлэхэд энэ ТЭЗҮ нь бол 4.2 сая орчим доллар юм байгаа юм. Нэг километр нь. Тэгээд энэ бол ухмал байна, далан байна, гүүр, хоолой байна. Эсвэл зүгээр газрын түвшин бараг ноль түвшинд хүртэл ийм зам байж байгаа юм л даа. Тэгэх юм бол энэ маш хямдхан л байна. Тэгэхээр энэ бол 1 километр нь тэд байдаг гэж яг шулуухан хэлэхэд боломжгүй юм. Яг тухайн тухайн маршрут чиглэлд дундажлаж болохоос. Яг шулуухан нь яг бодит тоо хэлэхэд боломжгүй байна. 


Хоёрдугаарт, энэ үнийн асуудал. Энэ бол ерөөсөө манайд үнийн бодлого маань энэ яах вэ яг энэ төмөр замын тээвэр дээр бол, авто замын тээвэр дээр энэ тээвэр зуучийн бодлого бол манайд энэ бол бүр дампуурсан бодлого явж байсан. Өнөөдөр Монгол Улсад тээвэр зуучийн 200 орчим компани бүртгэлтэй байна. Энэ одоо бие биенийхээ ачааг булаацалдсан ийм л байдлаар явж ирсэн л дээ. 


Тэгэхээр яах вэ Австрали-Тяньжин, Сингапур-Тяньжингийн энэ чингэлгийн тээвэр бол энэ далайгаар явж байгаа юм. Хэдэн зуун мянган чингэлгийг Ти И Ю[TEU Container Ship, TEU-Twenty Foot Equivalent Unit]-г нэг зэрэг ачаад аваад ирдэг. Тэгэх юм бол маш хямдхан. Тяньжинаас наашаа төмөр замаар явж байгаа учраас энэ нь усан замаасаа үнэтэй тусдаг. 

Дээрээс нь миний саяны хэлдэг энэ Тээвэр зуучийн энэ бодлогын алдагдлаас, бодлого алдагдсанаас болоод энэ үнэ дээр бол ийм янз бүрийн хүндрэлүүд гарч байгаа. Өнөөдөр яам үүрэг өгөөд энийг цэгцлэх асуудлыг жигдэлсний дараа энэ үнэ буух ийм боломж байгаа гэж ингэж үзэж байгаа. 

Энэ Оросын Холбооны Улстай харьцах энэ харьцааны асуудал. Энэ бол маш эмзэг асуудал байгаа. Одоо тухайлах юм бол бид нар Богд хаан төмөр замын энэ асуудлыг Н.Төмөрхүү сайд байж байхдаа Монголын төмөр зам компани барих ийм чиглэл өгтөл Орост ямар нэгэн реакци бидэнд мэдэгдэж байх жишээтэй. Тийм учраас энэ бол маш эмзэг асуудал учраас маш болгоомжтой, ухаантай Оросуудтай хандах хэрэгтэй гэж бодож явж байна. 

Дээрээс нь царигийн асуудлыг ярихад мөн эмзэг ханддаг. Тийм учраас бид нар царигаа яаж шийдэх юм. Оросын талтай энэ аль чиглэлийнхээ төмөр замыг яаж хамтарч ашиглах юм гэх мэтчилэнгийн. Одоо өнөөдөр гэхэд Чойбалсан-Эрээнцавын төмөр зам байж байна. Одоо Монголын төмөр зам, шинэ төмөр замын сүлжээ байгуулна гээд давхар зураг хийлгэсэн байж байгаа. Ниппон Койe /Nippon Koei Co./ компаниар. Тэгээд Чойбалсан-Эрээнцавын төмөр зам бол одоо хуучин Оросын тэр 1939 онд 76-хан хоногийн дотор барьсан тэр төмөр замаас чинь 26 километр татуу байгаа л даа. 28 километрээр татуу байгаа. Тэгээд бид нар чинь энэ төмөр замыг ингээд барихын тулд Оросын талтай нэг ярих гэх мэтчилэнгийн асуудлууд байж л энэ бодлогын юмнууд бол бий. Өнөөдөр энийг ярихад арай жаахан эрт байна. 

Таны хэлдэг Зүүнбаян-Хангийн төмөр зам. Тэгээд Чойбалсан-Эрээнцавын төмөр замыг Оросынхоо талтай яаж эвтэйхэн ярьж зохицуулах вэ гэдэг энэ бодлогын асуудлуудыг маш уян хатан зөв бодлогоор энэ асуудлыг шийдэхгүй бол энэ чинь бүр хоёр орны харьцааны асуудалд хүрч болзошгүй гэж ингэж болгоомжилж анхааралтай болгоомжтой хандаж ажиллана гэсэн ийм бодлого барина. 

Д.Тэрбишдагва: - 2 номерын микрофон өгье. 

Л.Булганхүү: - Төмөр замын тарифын талаар ялангуяа контейнерийн тарифын талаар асуусан. Далайн тээврийн өөрийн өртөг бол маш бага. Сая сайдын хэлдэгээр бол нэг мөсөн хамгийн доод талын авч явж байгаа усан онгоц бол 5 мянган 20 тонны контейнерийг жишээлбэл авч явах ёстой. Дээшээ 10 мянга, 15 мянгыг гээд нэг мөсөн явдаг ийм юутай. 

Ер нь онолын хувьд бол тээврийн зардлыг 10 мянган километр хүртэлх их хэмжээний ачааг төмөр замын тээвэр бол ашигтай. 10 мянгаас дээш километрт бол усан замынх ашигтай. 500 километр хүртэл автотээврийн ашигтай гэсэн ийм онолын юм байдаг юм. 

Түүнтэй холбогдуулаад хэлэхэд 800 доллар Сингапураас Тяньжин хүрэх далайн тээврийн, цэвэр далайн тээврийн үнэ байна. Наашаа явж байгаа Тяньжингаас Улаанбаатар явж байгаа тарифын үнэ дотор нэгдүгээрт Хятадын төмөр замын тариф, Улаанбаатар төмөр замын тариф, дээрээс нь тээвэр зуучуудын ашиг. Дээрээс нь контейнерийн компаниудын өөрийнхөө түрээсийн ашиг. Дээрээс нь Монголын нутаг дээр байх контейнерүүдийн барьцааны мөнгө гэх мэтчилэн олон төрлийн нэмэгдэл зардлууд нэмэгдсээр байгаад ийм 4 мянга хавьцаа. 40 тонн дээр бол 4 мянга хавьцаа болж байгаа. 

Хятадын төмөр замын тариф бол байнга сүүлийн үед өсч байгаа. Хуучин 2006 онд Тяньжин-Замын-Үүдийн Хятадын тариф 40 тонн дээр 600 доллар байсан бол одоо бол 1300 доллар болж байгаа. Ийм жишээтэй байна. Энэ өнөөдрийн байдлаар тариф ийм байна. 

Хоосон контейнер буцахыг мэдээж тээвэрлэж ирсэн хоосон контейнер бол ачаатай буцахад ашигтай. Хоёр талдаа явдаг. Тэгээд Монголын хувьд бол бид нар авчирсан өргөн хэрэгцээний бараагаа контейнерээр авчирсан. Гаргах өргөн хэрэгцээний бараа байхгүй. Ийм учраас л бид бүх ихэнхи контейнерүүд ер нь 90-ээс дээш хувь нь бол хоосон буцаж байгаа. 

Манайх бол экспортлох уул уурхайн бүтээгдэхүүн бол контейнерээр зөөхөд өөрийн өртөг нь дийлдэхгүй. Өнөөдрийн байдлаар бол бүр их хүнд даралт болно. Тийм учраас одоо энэ контейнер хэрвээ Монгол Улс өргөн хэрэгцээний барааны үйлдвэрлэгч, экспортлогч байсан бол манай орж ирсэн контейнерүүд бол ачаатай буцах ийм болзол хангана. 

Д.Тэрбишдагва: - За баярлалаа. Би нэг хоёр гурван асуулт асууя. Ер нь төмөр замын бодлого бол өөрөө үнэхээрийн Монгол Улсын эдийн засгийн тулгуур бодлогын нэг мөн л дөө. Тэгэхээр энэ танайхнаас ингээд харж байхад бид бодлогынх нь юмыг сайн дэмжиж өгөхгүйгээс болоод хичнээн тэрбум төгрөг гэдэг юм уу, хичнээн сая доллар алдсан юмнууд харагдаад байгаа юм. 

Сая төмөр замын бүтээн байгуулалтын ажил эхэлсэн бол өдийд хичнээн хэмжээний юм тээвэрлэж болох вэ? Оросын Холбооны Улс Бүгд Найрамдах Хятад Ард Улстай харьцсан харьцаанаасаа болж хичнээн цаг хугацаа алдав гээд бодох юм бол бид их юм алдсан нь харагдаад байгаа юм. 

Тэгэхээр одоо бол энэ хэдэн зүйлүүд байна. Та нарын энэ тулгамдаж байгаа асуудлууд гээд хэдэн асуудал оруулж ирсэн байна шүү дээ. Тэгэхээр энэ дээр сая манай гишүүд асууж, тулгамдаж байгаа асуудлуудын талаар ярилаа. Тэгэхээр яг одоо энэ тулгамдаж байгаа асуудлын хувьд бол Эдийн засгийн байнгын хорооноос яг ямар асуудлыг та нар шийдүүлэх ямар саналтай байгаа юм бэ гэсэн нэгдүгээр асуудал. 

Нөгөө тал дээр энэ дээр сая дулааны цахилгаан станцууд, тэр нөгөө МОНП-1, 2 гээд ингээд харж байхад зөвхөн одоо ханшийн зөрүүнээс гэхэд л 92 тэрбум төгрөг алдаж байна шүү дээ. Тэгэхээр бид одоо ер нь цаашдаа Их Хурал дээр хөнгөлөлттэй зээл гээд л ингээд хөөрөөд яриад байдаг. Гэтэл төлбөрөө төлөхдөө хүртэл эргэж сайн бодохгүй бол хөнгөлөлттэй биш хүндрэлтэй зээл болох нь байна шүү. Тэр нь бол нөгөө энэ ханшийнхаа ямар ханш дээр хийх вэ. Өөрийнхөө мөнгөн ханшаар буцаж төлөх үү энэ тэр гэдэг дээр бодохгүй бол та нар хичнээн ажиллаад байдаг. Зүгээр ханшийн зөрүүнээс 92 тэрбум төгрөг алдчихна гэдэг бол өөрөө ямар ч байсан тийм эрүүл үзэгдэл биш харагдаад байгаа байхгүй юу даа. 

Тэгэхээр энэ үйл ажиллагаа явуулж байгаа энэ компаниудаа дэмжихийн оронд гэрээ хэлэлцээр хийчихээд ханшныхаа зөрүүнээс 92 тэрбум төгрөг татаад байх юм бол энэ компани яаж эрүүл цаашдаа зөв ажиллах вэ гэсэн юмнууд ингэж харагдаад байна. 

Тэгэхээр одоо бол энэ дээр хоёр гурван юмнууд бас дутуу байна. Энэ одоо дэр модны асуудал гээд. Бид чинь одоо нэг хэсэг юу билээ цементээр одоо баахан дэр мод хийчихээд л ер нь модоо ашиглаж болохгүй гээд ингээд нэг шийдвэр гаргасан. Гэтэл бол одоо яг нөгөө энэ одоо нөгөө юугаар билээ. Нэг цементээр байдаг юм чинь юу билээ. Бетоноор хийсэн. Тийм ээ. Тэр дэр мод чинь одоо хүрэлцээ байхгүй учраас та нар модыг шаардаад байна уу? Үнэхээрийн одоо мод хэрэглэх нь илүү болчихоод байна уу? Зүгээр эсвэл одоо нэг үйлдвэр аж ахуйн газрууд явуулаад үйлдвэр аж ахуйн газрууд маань бетоноор хийсэн чинь тэр ерөөсөө авахгүй гээд байгаа юм уу гэдэг. Энэ дээр их тодорхой хариу өгөхгүй бол дэр модны асуудлынхаа одоо асуудал гаргаж ирж ингэж тавьж байгаа юм байна. 

Хоёрт нь, энэ 2017 онд нэг удаа 10 мянган тонн хаягдал төмрийг гаргая,  экспортолно гээд ингээд гаргаад ирсэн байна. Би энэ ард талынх нь тооцоог харж байна л даа. Монгол Улсад зарах болохоороо бид 180 мянган төгрөг юм уу? 180 мянган төгрөг. Бүгд Найрамдах Хятад Ард Улсад болохоор 700 мянган төгрөг. Оросын Холбооны Улсад болохоор 296 мянган төгрөг. Яахаараа Монголчууд маань өөрсдийнхөө бүтээгдэхүүнийг ингэж хямдхан аваад байгаа юм. Зах зээл гэж байгаа юм бол та нар зүгээр үүнийгээ бидэнд танилцуулахгүйгээр ингээд эрүүл саруул ухаантай эдийн засгаар сэтгэдэг хүн бол энийг чинь ерөөсөө 700 мянган төгрөгөөр шууд гаргаачээ гэж хэлмээр харагдаад байгаа биз дээ. Ингээд гаргахад заавал ч үгүй эрх зүйн орчин хэрэгтэй байгаа юм уу? Яагаад энэ дээр оруулж ирэхгүй. Энэ чинь аж ахуйн байгууллага үүнийгээ тэгээд хэн ч харсан үр ашигтай байна гээд ингээд гаргачихаж болдоггүй юм уу гээд. Ийм ийм хэдэн зүйлүүд байгаад байгаа юм. 

Эдний энэ үйл ажиллагааг нь бид өөрийнх нь үйл ажиллагааг бас нэг гайгүй явуулах гэж оролдоод байх шиг байгаа юм. Ганцхан төр засгийн энэ дэмжлэг, гаргаж байгаа шийдвэр. Гарсан шийдвэр нь болохоороо тэгээд л өндөр үнэтэй. Гадаадын нөгөө бондын мөнгөөр дутуу барьж, дутуу замаа тавьчихаад л. Тэр нь одоо хүүндээ бас идэгдээд л ингээд явах мэтийн ийм алдаатай зүйлүүдийг Их Хурал дээр ярих ёстой. Саяны хэдэн асуултыг тодруулж өгөөч. Хэн хариулах вэ? 2 номерын микрофоныг өгчихдөө. Д.Жигжиднямаа дарга хариулаадахаач. 

Д.Жигжиднямаа: - Баярлалаа. Нэгдүгээрт хүсч байгаа, хүндрэлтэй байгаа асуудлууд нь нэг 4 асуудал тавигдсан байгаа. Хамгийн гол асуудал бол та сая яг зөв хөндөж хэллээ. Манай МОНП-1, 2 зээлийн ханшийн зөрүү 92 тэрбум төгрөг болчихоод. Бид энэ ханшийн зөрүүний хойноос гүйцэтгэхгүй болоод энэ асуудлыг тавьж байгаа юм. Бололцоотой болбол энэ гэрээг ханшийг нь царцаагаад гэрээг иенээр биш төгрөгөөр болгоод ингээд явах юм бол бид 2030 он хүртэлх зээлийнхээ хүүтэй нь төлөөд явахад гүйцэтгэхээр харагдаж байна. Өнөөдрийн байдлаар иенийн өсөлт бол асар их хэмжээтэй. Эх бие нь 34 байхад зөвхөн ханшийн зөрүү 92 тэрбумын алдагдалтай байж байна. 

Хоёрдугаар асуудал бол энэ сая түрүүн Б.Дэлгэрсайхан гишүүн хөндсөн акцессын асуудал. 2016 оны дизель түлшний онцгой татварын асуудал шийдэгдээгүй, тохиролцоогүй байгаагаас болоод ер нь 2016 он дээр бол бид 36 тэрбум төгрөгийн алдагдал хүлээх болчихоод байгаа. Энэ асуудал дээр бол Оросын талын байдал бол та нар 1949 оныхоо хэлэлцээрийг ягштал биелүүл. Өөрөөр хэлбэл ямарваа нэгэн татварын асуудал ярихгүй гэсэн ийм байр суурьтай. Манай Сангийн яамны байр суурь бол бүгдийг нь төлүүлнэ гэсэн ийм байр суурьтай байдаг. 

Хоёр талд хоёр манай хувь нийлүүлэгчид бол хоёр тийшээ хараад суучихсан. Энийг бол бас нэг аргаар шийдвэрлэж бие биенийхээ өөдөөс алхам хийхгүй бол. Хамтарсан үйлдвэр, хамтарсан компани бол нэлээн хүнд байдалд орох нь. 2008 оны алдагдалтай ажилласан жилийн алдагдлыг бид нөхсөөр байгаад дөнгөж 2015 онд төлж дууссан. Энэ 2016 онд арай нэг өргүй явна гэж бодсон 600 гаруй сая төгрөгийн ашигтай ажиллах, дээрээс нь өшөө бололцоо гарна гэж бодсон чинь 36 тэрбум төгрөгийн онцгой татвар төлөх ийм асуудал гараад ирсэн. 

Хамгийн гол нь 2014 онд бол онцгой татвар 2 мянган төгрөг тонн тутам байсныг 2015 онд 525 мянган төгрөг болгож үлэмж их хэмжээгээр өссөнөөс болоод энэ төлөвлөгдөөгүй зардал их гарч ирсэн юм. 

Гуравдугаар асуудал бол дэр модны асуудал. Улаанбаатар төмөр замын 1800 километрээс 401 километрийн их засвар шаардагдаж байгаа. 401 километр бол зөвхөн гол шугам дээр үлдэж байгаа. Үүнээс гадна Баянтүмэн, Эрдэнэтийн шугам, Шарын голын шугам, Бор-Өндөрийнх гэсэн. Энэ Багануурынх гэсэн асуудлыг бол одоохондоо яригдаагүй байгаа. 

Нийт манай хэрэгцээ хангахгүй байгаа дэр модны тооцоо бол сая гаруй байгаа. Бүр ашиглалт хангахгүй бол 600-гаад мянга байгаа. Манайд төмөр бетон дэрний үйлдвэр бол жилийн хүчин чадлаараа ажиллахад 100 мянган дэр мод үйлдвэрлэх хүчин чадалтай. Энийг хийхэд шаардлагатай 600 мянган ширхэгийг хийхэд доор хаяж 6 жил хэрэгтэй. Гэхдээ мөн энэ 6 жилийн дотор үлдсэн дэр моднууд бол хуучраад муудаад явах юм. 

Тэгэхээр мэдээж шийдвэр бол зүйлтэй л байх. Байгаль орчноо хамгаалж мод огтлохыг зогсоох байх. Гэхдээ яг цаг хугацааны хувьд бол бид энэ шийдвэрийг 6-гаас 10 жилийн дараа гаргаад ирэх юм бол хөдөлгөөний аюулгүй байдлыг хангаад одоо байгаа замаа төмөр бетон дэр лүү шилжүүлчихээд үүнээс хойш түүнээс цааш мод огтлохгүй байхад болно гэсэн ийм нэг асуудлаар яригдаж байгаа. 

Хоёрдугаарт манай Зүүнхараагийн мод боловсруулах үйлдвэр 200 гаруй хүнтэй үйлдвэр байгаа. Өнөөдрийн байдлаар энэ үйлдвэр бол үндсэндээ зогсонги байдалд…/минут дуусав/

Д.Тэрбишдагва: - 2 номерын микрофон дахиад өгье. 

Д.Жигжиднямаа: - Зогсонги байдалд орсон байгаа. Үүнтэй холбогдуулаад бас мөн Мандал сумын иргэдийн ажлын байрны асуудлууд бас нэлээн яригдах байх. 

Манай үйлдвэрийн хувьд бол ашиглах модоо авсан ашиглалтын хувь бол өнөөдрийн байдлаар 86 хувьтай. Цаашлаад 92 хувьтай болно. Өөрөөр хэлбэл огтолсон модныхоо 92 хувийг ашиглалтад оруулна гэсэн ийм байдалтай байгаа. 

Хаягдал төмрийн талаар бол Их Хурлын тогтоолоор төмөр бөгөөд өнгөт металлыг экспортлохыг, гаргахыг, хаягдлыг хориглосон байдаг. Өнөөдөр манай аж ахуй дээр бол ойлголцоогоор нэг 10 мянган тоон төмрийн хаягдал зай эзлээд ийм байдалтай байж байна. 

Дархан төмөрлөгийн үйлдвэрт өгье гэхэд 1 тонныг нь 180. Саяхан 180 төгрөг байсан. Үүнээс өмнө 150 төгрөг байсан. Том тепловоз, рейс энэ тэрийг бол хэрчихэд тэрнээс илүү зардал гараад бид нар тэр үйлдвэрт өгөх ашиггүй байсан. 

Хоёрдугаарт, манайд гарч байгаа төмрийн хаягдал бол маш өндөр чанарын ган, рейс төмөр, хуучин рейс төмөр, бэхэлгээ, вагоны дугуй гэх мэтчилэн өндөр ган байдаг. Тэрийг бол гадаад зах зээл дээр зарахад нэлээн өндөр үнээр зарах бололцоотой. Тэгээд энийг. 

Д.Тэрбишдагва: - Хууль гаргах юм уу? Энэ дээр. Хууль гаргах юм уу? 

Д.Жигжиднямаа: - Тогтоол байгаа. 

Д.Тэрбишдагва: - 2 номерын микрофоныг өгчих. 

Д.Жигжиднямаа: - Өнөөдрийн байдлаар Улаанбаатар төмөр зам нийгмийн объектүүд, өөрөөр хэлбэл цэцэрлэг, цэвэрлэх байгууламж, дулааны уурхай гэх мэтчилэн бүгдийг нь сайн ажиллах чанарт хүргэхийн тулд 9 сая долларын хөрөнгө хэрэгтэй байна гэсэн тооцоо байдаг. Ядаж тэр мөнгөний талыг нь ч гэсэн энэ хаягдал төмрөөсөө салаад оруулаад нэг ч төгрөгийг нь үйлдвэрлэлд биш бүгдийг нь нийгмийн объектуудаа засч шинэчлэхэд зарцуулах юм бол бид энэ 9 сая долларын дарамтаас ер нь засгаас нэг төгрөг ч гуйхгүй нийгмийн объектуудаа бас нэг гайгүй байдалд хүргэчих ийм бодол байгаа юм. 

Энэ тогтоолын тал дээр нэг 10 мянган тонн хаягдал төмрийг гаргах зөвшөөрөл олгож өгөөчээ гэсэн хүсэлт тавьж байгаа юм. 

Д.Тэрбишдагва: - За баярлалаа. Гишүүд асуулт асууж дууслаа. Одоо үг хэлэх гишүүд байна уу? Нэрсээ өгье. Б.Дэлгэрсайхан гишүүнээр тасаллаа. Р.Раш зөвлөх. Р.Раш асан гишүүн гэдэг юм уу одоо. Гишүүн асан. Микрофон. Тийшээ очиж асуухүй бол болохгүй байна. 5 юм уу, 4 дээр. 5 дээр суучих. 

Монгол Улсын Хөдөлмөрийн баатар, зөвлөх Р.Раш. 5 номерын микрофон өгье. 

Р.Раш: - За баярлалаа. Юуны өмнө Улсын Их Хурлын Эдийн засгийн байнгын хороо өнөөдөр манай төмөр замын асуудлыг зориуд ингэж ололтыг нь, мөн хүндрэл бэрхшээлийг нь ингэж сонсож байгаа явдалд би ахмад төмөр замчин хүний хувьд туйлын талархалтай байна. 

Зүгээр түрүүнд Ж.Бат-Эрдэнэ гишүүн хөндсөн. Хүмүүс ч бас мэр сэр одоо яриад байна. Үнэхээр энэ Орос, Монголын харьцааны, одоо өнөөдөр гэрээнд гэх үү, энэ шинэ үеийн үгээр. Ер нь одоо гүүр болж л. Эрдэнэтээ нэгэнт бид нар одоо ингээд баринтагласан ийм улс чинь энэ л болж таарч байгаа юм. 

Тэгээд одоо яах аргагүй акцизийн асуудал. Дээр үед бол яах вэ дээр үед нөгөөх нь хариугүй байсан учраас бид нар төлөөд л явж ирсэн. Оросууд тэр дээр ерөөсөө ажиглах ч үгүй ийм л байсан байх. Юм хэлдэггүй байсан. Тэгээд сүүлдээ 4, 5 дахин ингээд өсгөчихөөр зэрэг үнэхээр одоо шаардаад, шулганаад ингээд унасан л даа. Энийг чинь нөгөө ялалтын 70 жилийн ойгоор. Уржнан билүү. Манай Ц.Элбэгдорж Ерөнхийлөгч, за Батлан хамгаалахын сайд Ц.Цолмон нар В.Путин Ерөнхийлөгчтэй уулзсан юм билээ. Тэгэхэд В.Якунин гэж хуучин төмөр зам, РЖД-гийн Ерөнхийлөгч. Тэр чинь бол В.Путины нэлээн дотнын хүн гэдэг шүү дээ. Тийм ч учраас манайхан одоо В.Путинтэй ойртох гэж байгаа нь энэ гэж В.Якунинд аваачиж тэр нөгөө төмөр замыг яамнаас салгаад тэгээд РЖД-д аваачиж өгсөн шүү дээ. 

Тэгээд тэд нар сууж байгаад одоо энэ төмөр замын онцгой татварын тухай асуудал дангаараа энэ чинь бизнесийн байгууллага. Манайд авч байгаа юм олигтой юм байхгүй. Монголын талд ганцхан одоо ингэж татвар аваад байна гэсэн асуудлыг тавьсан юм билээ. Энийг бол Ц.Цолмон надад хэлсэн. Тэгээд Ерөнхийлөгч бол өө очоод одоо энийг шийднэ. Одоо тэгэлгүй яах вэ гээд одоо ингэсэн. 

Тэгээд ноднин манай Ерөнхий сайд нар, одоо өмнөх. Н.Алтанхуяг нь ч уулзсан юм гэнэ лээ. Ч.Сайханбилэг ч одоо уулзсан. Мөн энэ Санкт-Петербургт. Яг энэ асуудлыг одоо хөндсөн юм билээ. Яагаад одоо ингээд байна вэ. Энийг танай Ерөнхийлөгчтэй ярьсан. За гэсэн. Дараагаар нь одоо та нар ингэж яаж байна. Тэгээд одоо хүртэл байхгүй. Ингэхээр чинь нөгөө Монголчууд одоо ингээд ерөөсөө тавьсан. Худлаа за. Үгэндээ эзэн болно гэж нэг ч байдаггүй. Нэг ийм л юм болчихоод байгаа юм шиг одоо надад тэгж санагддаг юм. 

Тэр хэн байсан нь хамаа байхгүй. Монгол Улсын Ерөнхийлөгч хэн байх нь. Монгол Улсын Ерөнхий сайд. Тэгээд өнөөдөр ингээд тэр чинь Монгол төрийн бодлого гэдэг чинь уламжилж хэлсэн бол одоо дараагийнх нь хэдийгээр хүндрэл бэрхшээлтэй байлаа гэсэн одоо гаднын тэгж үзэлгүй яах вэ дээ одоо бид нарыг чинь. 

Би дуулж байсан. Манай Ц.Мөнх-Оргил сайдыг бас одоо Дальний Востокт уулзаж байхад нь тэр Оросын Гадаад явдлын яамны сайд чинь ер нь та нар ямар одоо ингээд юм хэлэхэд за л гэдэг тэгээд л одоо ийм шүү дээ гэж. Ц.Мөнх-Оргилд.  Ц.Мөнх-Оргил энийг надад ярьж байсан. 

Тийм учраас энэ Ж.Бат-Эрдэнэ гишүүний одоо энэ ярьж байгаа юмыг бол төсөвт үнэхээр дарамттай хүнд байгааг ингэж ойлгож байна. Тэр 34 тэрбум гэдгээр нь. 34 байна уу. Энэ чинь 6 ч болоод байна уу? Энүүгээр биш гэлээ гэхэд ядаж тодорхой хувиар ухаандаа одоо энийг нимгэлж өгөх юм бол одоо тэр 12 дугаар сарын 06-нд болох хувь нийлүүлэгчдийн ерөнхий хорооны хурлыг Монголын талаас одоо тавих энэ хүсэлтүүдийг шийдэхэд ихээхэн юм болно. Аягүй бол тэгж одоо яаснаас төмөр замаараа тойруулаад бидний тавьж байгаа асуудал бол тэрүүгээрээ шийдэгдээд үндсэндээ хаагдах болов уу гэсэн ийм юм зүгээр төмөр замд нэлээн хэдэн оймс элээсэн хүний хувьд би тэгж боддог юм. 


Энийг юуны төлөө одоо бид нар. Сайхан байна. Одоо сайхан ингэж сонсож байна. Тэгэхдээ Эдийн засгийн байнгын хороо минь энэ асуудлыг одоо Засгийн газарт одоо бас хандаж тэгээд ийм юм ярилаа. Зүгээр яг бүтнээр нь биш гэлээ гэхэд манай Д.Жигжиднямаа даргын тавьсан хэд хэдэн зүйлүүд байгаа байх. Би тэгж өөрөө надад ярьж байсан. Тэр талаас нь. Ядаж нэг 15 тэрбумыг ав л даа төмөр замаас. Тэгээд бусдыг нь бол ухаандаа одоо нэг хөнгөлчихөж ингэж болдоггүй юм уу. Өдий төдий асуудлууд одоо ингээд байж байна. 

Д.Тэрбишдагва: - 5 минутын хугацаа дуусчихлаа даа. Б.Дэлгэрсайхан. Саяны Р.Раш зөвлөхийн одоо хэлж ярьж байгаа зүйлийг бас анхаарах ёстой. Б.Дэлгэрсайхан. 

Б.Дэлгэрсайхан: - Ийм хүсэлт байна. Хэлэх юм. Нэгдүгээрт, Р.Раш даргын ярьж байгаа энэ онцгой татварыг бол нэгэнт одоо улсын төсөвт суусан. Улсын төсөв ийм хүнд байгаа үед одоо чөлөөлнө, багасгана гэж бол одоо бараг боломжгүй зүйл байх. Тэгэхээр зэрэг нэг ийм гаргалгаа бодож байгаа юм. 

Хойшлуулаад ирэх онд бага багаар нь төлөөд явах нэг ийм шийдвэр хэрвээ Байнгын хороо Их Хуралд оруулаад Засгийн газарт чиг өгвөл ийм нэг боломж байна уу гэж харж байгаа юм. Тэгэхгүй ингээд байхгүй болгочихно гэхээр Сангийн яам чинь нэгэнт төсөвтөө суулгасан учраас энэ бол боломжгүй зүйл. Мэдээж одоо акционерын хурал 12 сарын 05-нд болоход хамгийн түрүүнд энэ яригдана. Ойлгож байгаа. 

Тэгэхээр энэ дээр бид одоо бага багаар ингээд 2017 оны 01 сар хүртэл тэвчээд одоо бага багаар нь төлөх ийм график гаргаад ингээд тохирлоо гээд нэг ийм гаргалгаа нэг байж болох юм гэж зүгээр санал. 

Хоёрдугаарт, энэ хаягдал төмрийг нь экспортлоход нь дэмжээд. Тэгээд энэнээс олсон мөнгөөр нь тэр онцгой татвараа бас багасгачихаж болно шүү дээ. Тэртээ тэргүй одоо сая Д.Жигжиднямаа дарга тэгж байна. Энэ нийгмийн салбараа бол та нар хувьчилдаг юм уу, эсвэл одоо энэ улсад нь өгөхгүй бол компанийг чинь татаж унагах асуудал энэ нийгмийн салбар чинь байна. Улаанбаатар өөрөө маш олон эмнэлэг сургуультай. Тэгэхээр энийг яваандаа бас тэр тал руу нь шийдэхгүй бол болохгүй юм шиг байна лээ гэж ойлгож байгаа. 
Тийм учраас ийм хоёр арга замаар бас багасгах одоо энэ акцизийг ингэж шийдэх нэг асуудал байгаа юм. 

Хоёрдугаарт, би Д.Ганбат сайдад нэг хүсч байгаа юм юу гэхээр 2 сарын 5-наар одоо энэ акционерын хурлаар энэ шинэ төмөр замын асуудал, урагшаа тавих төмөр замын асуудлаа бас яриад ингээд шийдчихвэл оны өмнө одоо энэ концессоор ч бай, улсын хөгжлийн зээлээр ч бай барих энэ төмөр замын асуудлаа Их Хуралд одоо оны өмнө оруулж ирвэл одоо сайн байна. 

Тэгэхгүй бол энэ ингээд оны дараа болонгуут өнөө шинэ жилээ хийгээд алга болно. Араас нь цагаан сар хийгээд алга болно. Тэгээд одоо хавар залгана. Тэгээд хавартай болоход ядаж бид зурагтай сууж баймаар байна. Тэгэхээр зэрэг энэ хооронд одоо ингээд сонирхож байгаа хүмүүс олон байгаа. Шинэ хөрөнгө оруулагч нар сүүлийн үед нэмэгдэж орж ирэх сонирхолтой байгаа учраас энэ шинэ төмөр замын асуудлыг оны өмнө оруулж ирээд Засгийн газар Их Хурлаараа хэлэлцүүлж өгөөчээ гэдэг ийм хүсэлтэй байна гэж санал оруулах байна. 

Д.Тэрбишдагва: - За баярлалаа. Энэ хоёр зүйл хэлчихье. Өнөөдөр манай Зам, тээврийн хөгжлийн яамныхан, төмөр замын удирдлагууд өргөн бүрэлдэхүүнтэй орж ирж төмөр зам дээр тулгарч байгаа асуудлууд, хийж бүтээсэн ажлынхаа талаар их дэлгэрэнгүй танилцууллаа. 

Монгол Улсын Их Хурлын Эдийн засгийн байнгын хороо гэдэг бол өнөөдөр эдийн засгийн нөхцөл байдал энэ хүндэрч байгаа үед эдийн засгийг өөд нь татах, сэтгэл гаргаж байгаа нэг хүнээс авхуулаад аж ахуй нэгж, байгууллага, яам, Засгийн газрыгаа дэмжиж ажиллах ёстой. Хамтарч ажиллах ёстой. Ийм учраас мэдээллийг их зөвөөр танилцуулсны үндсэн дээр бид шийдвэрийг зөв гаргах ёстой л доо. 

Энэ агуулгаар нь үзэх юм бол өнөөдрийн энэ та бүгдийн танилцуулсан танилцуулга бидэнд ихээхэн мэдээлэл өгч цаашдаа төмөр замын бодлого гэдэг бол Монгол Улсын хөгжлийн тулгуурын тулгуур нэг хэсэг мөн. Хоёр их гүрний дунд байж байгаа улсын хувьд энэ их том транзит тээврийн боломж. Цаашдаа хүн тээвэрлэлтийн боломж, өнөөгийн байгаа нөхцөл байдлыгаа сайжруулах бид өргөн боломж байгаа. Харамсалтай нь жижигхэн улс төржсөн байдлууд, харалган бодлого зэргээс, зарим нэг харалган бодлогоос болоод ингээд их олон зуун тэрбумаар нь мөнгө алдлаа л даа. Сүүлийн хэдэн жил бол. Тодорхой бүтээн байгуулалтыг хийсэнсэн бол өнөөдөр хичнээн их хэмжээний нүүрсийг, ашигт малтмалыг гаргаад, хичнээн зардал мөнгө хэмнэх вэ гээд ингээд бодох юм бол харамсаад харамсаад харахын арга байхгүй. Нэгэнтээ алдсан алдааг араас нь гоншгоноод байх биш. Бид урагшаа харж ажиллах ёстой. 

Ийм учраас бид та бүгдийг өгсөн мэдээллийг ойлголоо. Тэгэхдээ үүнийгээ бид приоритет гэж ярьдаг. Эрэмбэ дэс дараагаар нь нэг сайн авч үзэх цаг болсон байна. 

Сая Р.Раш зөвлөх ч хэллээ. Манай Д.Ганбат сайд ч ярилаа. Д.Жигжиднямаа дарга ч ярилаа. Үнэхээр энэ асуудал бол зөвхөн Монголын асуудал биш хоёр улстайгаа гурван гүрний гурван улсын хооронд их чухал асуудал байгаа юм. Бид улс орны өмнө хүлээсэн үүргээ биелүүлэхгүйгээс болоод гомдоодог. Тэрнээс болж нийт Монголд үр ашиггүй их олон шийдвэрүүдийг нөгөө талуудаас гаргуулаад байгаа. Жишээ нь сая байж байна л даа. Зөвхөн Монгол Улсын газар нутгаар тойруулаад хичнээн төмөр зам барьсан энэ тэрээс авах юм бол. Их ухаантай бодлого явуулж, хар хайрцгийн бодлого явуулж ингэж энэ төмөр зам дээр ингэж шийдвэрийг их зөв гаргах цаг нь болсон юм байна гэж ингэж ерөнхий нэг зүйлийг хэлчихмээр байна. 

Тэгэхээр та бүгдийн өнөөдрийн энэ Байнгын хороогоор дэмжих асуудлууд бол мэдээж хэд хэдэн асуудлуудыг ингээд харж байхад Их Хурлын тогтоол, шийдвэртэй холбоотой асуудлууд байна. Тухайлах юм бол энэ төмрийн асуудал гэхэд 1998 оны 1 сарын 08-ны Их Хурлын 05 дугаар тогтоол гарсан юм байна. 2005 оны 7 сарын 07-ны 46 дугаар тогтоол гарсан юм байна. Гэх мэтчилэнгээр энэ Их Хурлын тогтоол шийдвэрт өөрчлөлт оруулах хэд хэдэн саналууд байна. 

Нөгөө талаасаа бид бол Засгийн газартайгаа хамтарч дэмжиж энэ эдийн засгийн хүндрэлээс гарахын төлөө ажиллаж байгаагийн хувьд бол Засгийн газартайгаа хамтарч ярилцах асуудлууд нэлээн хэд байх шиг байна. Ийм учраас би бол ямар шийдвэр өнөөдөр гаргах гээд байна вэ гэвэл та бүгдийн энэ оруулж ирж байгаа санал, асуудлуудыг чинь зүгээр ингээд нэг сонсоод орхих биш шийдвэрийн төсөл боловсруулах ажлын хэсэг байгуулчихмаар байна. Өөрөөр хэлэх юм бол яг одоо та бүгдийн энэ гарсан санал дээр ямар шийдвэр гаргуулах гээд байгаа юм. 

Тийм учраас ажлын хэсэг байгуулахгүй бол бид одоо өнөөдөр ийм ийм юмыг нь ингээд шийдчихнэ гэхээсээ илүү ажлын хэсгийг энэ салбарыг бас удирдаж явсан салбарыг сайн мэддэг Ж.Бат-Эрдэнэ гишүүнээр ахлуулаад ерөөсөө энэ долоо хоногтоо юмаа амжуулаад. Тэртээ тэргүй материалууд нь гараад ирсэн юм чинь амжуулаад тэр том хурлаасаа өмнө энэ дээр нэг Засгийн газартайгаа асуудал ярих. Их Хурал дээр шийдвэрлэх асуудал байх шиг байна. Тийм учраас ажлын хэсэг их богино хугацаанд ажиллаад тэгээд ойрын хугацаанд Байнгын хороогоор шийдвэр гаргуулчихвал яасан юм гэсэн ийм шийдвэр гаргавал яасан юм гэсэн ийм саналыг оруулж байна. Тэгээд Ж.Бат-Эрдэнэ гишүүнтэй ярьсан. Энэ ажлын хэсгийг ахалж өгөөч гэж хүсч байна. 

Энэ ажлын хэсэгт орох гишүүд байвал. Эсвэл та. Гишүүд байна уу? Ажлын хэсэг. Б.Дэлгэрсайхан гишүүн орчих. Яах вэ энэ шийдвэрийн төсөл боловсруулах ажлын хэсэг. Б.Жавхлан гишүүн. Та гурав байхад. Б.Ундармаа гишүүн. 4 гишүүн байхад болох байх. Д.Дамба-Очир гишүүн чинь. Б.Ундармаа гишүүн орно гэсэн үү, үгүй юу? Д.Дамба-Очир гишүүн өөр ажлын хэсгийг ахалж байгаа учраас зав чөлөө багатай. 3 нэмэгдээд тантай 4 боллоо шүү дээ. Ялангуяа энэ ханш энэ тэртэй холбоотой асуудлыг бол манай Б.Жавхлан гишүүн бас онцгойлон анхаарах байх. Б.Дэлгэрсайхан гишүүн төмөр замын асуудлаар мэдэж байгаа. Ийм учраас та бүгд хамтарч ажиллаарай. 

Манай ажлын хэсэгт төмөр замын удирдлагууд дэмжиж ажиллах байх гэж бодож байна. Хамгийн их ач холбогдол өгч байгаа нь бол энэ салбарыг удирдаж байсан 3 сайд орж ирж их ач холбогдол өглөө. Бид та бүгдийнхээ одоо ингэж бидэнд тавьсан асуудлыг аль болохоор шийдвэрлэхийн төлөө Эдийн засгийн байнгын хороо ажиллах болно. Та бүгддээ баярлалаа. Өнөөдрийн хурал хаасныг мэдэгдье. 


Хуралдаан 3 цаг 30 минут үргэлжилж, 17 цаг 50 минутад өндөрлөв.

Дууны бичлэгээс буулгасан:

